
مەکتەبی گەشەپ�ێدانی بیر و هۆشیاری

)ی.  ن��اوخ��ۆی  پ��ەی���ڕەوی  بەپ�ێی  پ��ەروەردەی���ی��ە،  و  کەلتوری  ئۆرگانێ�کی   
ن.ک( پ��ەس��ەن��دک��راو ل��ە چ��وارەم��ی��ن ک��ۆن��گ��رە ل��ە س��اڵ��ی ٢٠٢٠ دام�����ەزراوە، 
فیکری  هۆشیارکردنەوەی  زەمینەی  لەرەخساندنی  بریتی�یە  ئەرکەکەی 
تۆکمەکردنی  دیموکرات،  سۆشیالیست  بنەماکانی  لەسەر  سیاسی  و 
بەهاکانی دیموکراسی، سیکۆلاری�زم، مافی مرۆڤ و دادی کۆمەڵایەتی، 
ئەدەبیاتی  دابینکردنی  و  ه��اوچ��ەرخ  ب��ی��ری  بابەتەکانی  ت��اوت��وێ���ک��ردن��ی 
رێ�کخراوەیی، دەستەبەرکردنی ئامرازەکانی پەروەردەکردن و پ�ێ�گەیاندنی 
کادیران لە بوارە جیاجیاکاندا، نووسینەوەی مێ�ژووی یەکێ�تیی نیشتمانیی 
بەرگری  گیانی  بووژاندنەوەی  لە  رۆڵ��ی  و  نوێ  شۆڕشی  و  کوردستان 
یەکێ�تیی  ب�ڵاوک��راوەک��ان��ی  چ��اپ��ک��ردن��ەوەی  دووب�����ارە  و  ئ��ەرش��ی��ف��ک��ردن  و 

نیشتمانیی کوردستان.

پ�ێشەكی وەرگ�ێ�ڕ
م���ێ���ژووی ی��ەك��ێ��ت��ی��ی ن��ی��ش��ت��م��ان��ی ك���وردس���ت���ان م��ێ��ژووی 
لاپ��ەڕەی��ەك��ی  كتێبەش  ئ��ەم  قوربانیدانە،  و  دەستپێشخەری 
پرشنگدارو مشتێكە لە خەرواری ئەو مێژووە پەرجووئاسایە، 
ل��ە مەترسیی و  پ��ڕ  دی��رۆك��ی )38 ش��ۆڕش��گ��ێ��ڕە( ك��ە رێ��گ��ای 
بەربەستەكانی نێوان ئێران و عێراق و توركیاو سوریا دەبڕن، 
س��ەرۆك  رەوان��ش��اد  هیوابەخشەكەی  ب��ان��گ��ەوازە  ب��ەدەن��گ  تا 
چڕوپڕو  سەربازیی  مەشقێكی  دوای  و  بچن  ج��ەلال��ەوە  م��ام 
یەكێتیی  ئاراستەی  و  ئامانج  ناساندنی  لەبارەی  فیكری  خولی 
ورەیەكی  بە  هۆشیاركردنەوەیان،  و  كوردستان  نیشتمانیی 
ب��ەرەو  دەگ��ەڕێ��ن��ەوە  روون���ەوە  فیكری  ئاسۆیەكی  و  پۆڵایین 
كوردستانی عێراق و لە ناوچەی بادینان چەخماخەی شۆڕشی 
نوێ لێدەدەن و مژدەی دەستپێكردنی قۆناغێكی نوێی خەبات 

دەدەن بە كۆمەڵانی خەڵكی كوردستان.
ئ��ەو )38 ش��ۆڕش��گ��ێ��ڕە( ك��ە زۆرب����ەی ه���ەرە زۆری����ان تا 
ش��ەه��ی��دب��وون و چ���وون ب��ۆ ب���ەردەم���ی پ��ەت��ی س���ێ���دارە، ی��ان 
دەبن،  ب��ەردەوام  خەبات  كاروانی  تاكۆتایی  یان  زیندانیكردن، 



6

وەرگ�ێ�ڕان و داڕشتنەوە: بورهان حاجی سلێمان

چیرۆكی  بەتایبەتی  دەچێت،  داستانێك  لە  زۆربەیان  چیرۆكی 
سەعید(و  )شەهید  مەفرەزەكەو  فەرماندەی  ع��ەزۆ(  )ئیبراهیم 
لەو شەوەزەنگ  كە  دیكە،  ئەوانی  )عەبدولڕەحمان شەنگالی(و 
و كەشە پڕ لە بێهیواییەدا، دوای ئاشبەتاڵی 1975 بەماوەیەكی 

كەم، مەشخەڵی هیوایان لە بادینان داگیرساند.
زمانی  بە  شاڵی(  )بڵند  بەڕێز  برای  كە  بەنرخە  كتێبە  ئەم 
عەرەبی نووسیویەتی و مەكتەبی گەشەپێدانی بیرو هۆشیاری 
ئەركی لە چاپدانی گرتووەتە ئەستۆ، ئێمە لە مەكتەبی گەشەپێدانی 
زمانی  س��ەر  وەریبگێڕینە  بەباشمانزانی  هۆشیاری  بیرو  و 
كوردی تاكو خوێنەری كورد بەو لاپەڕە پرشنگدارەو بادینانی 
لانكەی شۆڕشی نوێ زیاتر ئاشنا بكەین و بە خۆشحاڵیەوە ئەو 

ئەركەش بە بەندە سپێیردرا.
نووسەر،  لەگەڵ  رێككەوتن  راوێ��ژو  بە  وەرگ��ێ��ڕان��ەدا  ل��ەم 
لاوەكیمان  ناونیشانی  گ��ۆڕی��وەو  نووسینەكەمان  ش��ێ��وازی 
ئەوەی  بەبێ  دان��اوە  قوناغەكان  و  چیرۆك  جیاكردنەوەی  بۆ 
هەروەها  هەبێت،  لێكۆڵینەوەكە  ناوەرۆكی  لەسەر  كاریگەری 
بەهەمانشێوە هەندێ زانیاری و كەموكورتیی بچووك )كە هیچ 
لە بەهای بەرهەمەكە كەمناكاتەوە( بەرێككەوتن لەگەڵ نوسەرو 
راس��ت��ك��راون��ەت��ەوە،  خ��ۆی  داوای  ل��ەس��ەر  شوێن  هەندێك  ل��ە 
جوگرافیاو  خراوەتەسەر  زیاتر  تیشكی  پەراوێزەكانیشدا  لە 
كەسایەتییەكانی بادینان بۆ ئەوەی وێنەیەكی فراوانتر لە هزری 

خوێنەر لەسەر ناوچەكەو رووداوەكانی دروست بێت.
بخەینە سەر  تیشكێك  توانیبێتمان  بەرهەمە  بەم  هیوادارین 
نیشتمانیی  یەكێتیی  ئ��ەوەی��ە:  سەلمێنەری  ك��ە  داستانە  ئ��ەو 
ك��وردس��ت��ان ه��ەر ل��ە س��ەرەت��اوە وەك��و حیزبێكی م��ۆدێ��رن و 
هاتۆتە مەیدانی كۆڕو  لە كوردستان  گشتگیر و سەرتاسەری 
خەباتەوەو هەموو بستە خاكێكی ئەم نیشتمانەی بە خوێنی ئاڵی 

شەهیدەكانی ئاودراوە. 

بورهان حاجی سلێمان
وەرگێڕ

پ�ێشەكی
تاریكترین  لە سەختترین و  نیشتمانیی كوردستان  یەكێتیی 
بارودۆخدا دامەزرا، لەكاتێكدا بەبیری كەسدا نەدەهات.. نەدۆست 
و نە دوژمن لەو بڕوایەدا نەبوون كورد جارێكی دیكە بتوانێت 
10 جەنگاوەر بنێرێتەوە چیاكان، بەتایبەتی لە دوای هەرەسی 
شۆڕشی ئەیلول بە شێوەیەكی كتو پڕ و چاوەڕواننەكراو، كەس 
پێشبینی ئەوەی نەدەكرد مام جەلال تاڵەبانیی سیاسەتمەدارو 
پێشمەرگەو و مافناس و دیپلۆماتی دێرینی كوردو ژمارەیەك لە 
هەڤاڵانی، بتوانن لە ماوەیەكی پێوانەییدا رێكخراوێكی حیزبیی 
گروپی  و  حیزب  چەندین  ك��ە  دابمەزرێنن  ب��ەری��ن  سیاسیی 
و  كورد  ه��اوڕێ  تەنانەت  لەخۆگرتبوو،  سەربازی  و  سیاسی 
عەرەبەكانی سەرسامبوون بە بوێری و پاڵەوانێتی ئەم پیاوە لە 
روبەڕوبوونەوەی بارودۆخی عێراقی و هەرێمایەتی، هەروەها 

بە قۆڵهەڵماڵینی لە نێو ئاستەنگ و ئاڵەنگارییەكاندا.
ج��ەلال  م��ام  1975دا  لەساڵی  پێوانەییداو  م��اوەی��ەك��ی  ل��ە 
گردبوونەوەی  گەورەترین  دامەزراندنی  لە  بوو  سەركەوتوو 
و  پ��ەی��وەن��دی  دروس��ت��ك��ردن��ی  و  ك��وردی��ی  حیزبی  و  سیاسی 

هەروەها  ئۆپۆزسیۆنەكان،  عێراقییە  هێزە  لەگەڵ  هەماهەنگی 
مەفرەزەیەكی  چەند  پێكهێنانی  بۆ  ئامادەسازی  بە  دەستیكرد 
عێراق  خاكی  ن��او  ب��ۆ  رەوان��ەك��ردن��ی��ان  و  بچوك  س��ەرب��ازی 
بەدرۆخستنەوەی  و  بەعس  رژێمی  لوتبەرزی  شكاندنی  بۆ 
عێراق  كاتی  ئەو  سەرۆكی  جێگری  حوسێن  سەدام  وتەیەكی 
تاڵەبانی  لەسەری جەلال  دارخورما  وتبووی«ئەگەر  تیایدا  كە 
بڕوێت ناتوانێت 10 جەنگاوەر بنێرێتە چیاكان« .. ئەو مەفرەزە 
شۆڕشی  گڕی  و  گۆڕی  رووداوەكانیان  ئاراستەی  بچووكانە 
نوێیان لەدژی جەور و ستەم و دیكتاتۆریەت جۆشدا، یەكەمین 
لە  1976دا  س��اڵ��ی  ن��اوەڕاس��ت��ی  ل��ە  شۆڕشیش  چەخماخەی 
پێشمەرگە  پێشەنگەكانی  لە  شۆڕشگێڕ   38 لێدراو  بادینانەوە 
ئاڵای  ع��ەزۆ(  )ئیبراهیم  نەقیب  ئەندازیاری  سەركردایەتی  بە 
شۆڕشی نوێیان شەكاندەوە. ئەو 38 شۆڕشگێڕە كە لە پێناو 
دانانی  هیوای  ك��ورد،  نەتەوایەتییەكانی  مافە  بەدەستهێنانی 
بناغەی یەكەمی شۆڕشی نوێیان لە كۆڵنابوو.. بۆ هەڵگیرسانی 
شۆڕشێك لە پێناو مرۆڤ لە پێناو هاوڵاتیبوون، لە پێناو ئازادی 
و دیموكراسی و شكۆمەندی، لە شاری قامیشلۆوە دەرچوون و 

بەناو سنووری توركیادا گەیشتنەوە بادینان.
لەم لێكۆڵینەوە مێژووییەدا باس لە سەرەتاكانی دامەزراندنی 
پۆل  چۆن  هەروەها  دەكەین،  كوردستان  نیشتمانیی  یەكێتیی 
ریزەكانیەوە،  چوونە  پێشمەرگەكان  كادرو  و  هاوڵاتیان  پۆل 

مەشقپێكردنیان  مەفرەزە چەكداریەكەو  ئامادەكردنی  چۆنیەتی 
لە دیمەشق و قامیشلۆ، كەی و چۆن لە رێگەی توركیاوە چوونە 
ناو عێراقەوە، چۆنیەتی دابەشكردنی بۆ چوار مەفرەزەی بچوك 
و دابەشكردنیان لە چوار ناوچەی بادینان، تا بەئەركی جاڕدانی 
كوردستان  نیشتمانیی  یەكێتیی  ناساندنی  و  ن��وێ  شۆڕشی 
هەڵبستن، هەروەها چۆن مەفرەزەكانی قیادە موەقەتەی پارتی 
بەشداربوون  بەرفراوان  بەشێوەیەكی  كوردستان  دیموكراتی 
لە كۆمەڵكوژی ئەم چوار مەفرەزەیە بە شێوازێكی نامرۆڤانەو 

لەرێگەی غەدرو ناپاكیەوە.
زۆرت��ری��ن  ه��ەوڵ��م��داوە  زۆر  مێژووییەدا  لێكۆڵینەوە  ل��ەم 
زانیاری لە شایەدحاڵەكان ئەوانەی نزیكی رووداوەكان بوون 
كۆبكەمەوە، هاوكات پشت بە سەرچاوە مێژووییە سەنگینەكان 
ببەستم، هەوڵیشمداوە رووداوەكان بە شێوەیەكی پاراوو سانا 
بگێڕمەوەو سەرچاوەكان بەشێوەیەكی ئەكادیمیانە بە دیكۆمێنت 
بكەم، بەشێوەیەك هیچ زانیارییەك بە بێ سەرچاوە نەهێڵمەوە، 
لەگەڵ ئەوەشدا داوا لە هەر كەسێك دەكەم كە زانیاری زیاتری 
سەبارەت بە رووداو و شوێن و هەڵوێست و كەسەكانی ناو 
ئەم لێكۆڵینەوەیەی لایە، هاوكارمان بن تاكو بۆ چاپی دووەم و 

دوای وردبینی و دڵنیابوونەوە لێی جێگەی بكەینەوە.
سوپاسی زۆرم ئاراستەی هەموو ئەوانە دەكەم بەشداربوون 
ئەم  زمانەوانی  پێداچوونەوەی  و  زانیارییەكان  وردبینی  لە 

لێكۆڵینەوە، بەتایبەتی هەر یەك لە: )حاجی ئیبراهیم شاڵی باوكم 
و سەبیح محەمەد حوسێن و فەتحوڵا ئەلحوسەینی و عەبدوڵا 

عەلی سەعید(.
لێكۆڵینەوەیە  بەم  تەنها  كە  بدەم  بەوەش  ئاماژە  دەمەوێت 
بۆ  ماوە  نوسینم  تاهێزی  دەبم  ب��ەردەوام  بەڵكو  ناوەستمەوە، 
نیشتمانیی  یەكێتیی  مێژووی  دیكەی  لاپەڕەكانی  نوسینەوەی 

كوردستان لەناوچەی بادینان.

سەركەوتن لە خواوەیە

هەرەس و لەدایكبوونی هیوایەكی نوێ
ئ��ەی��ل��ول1( ب��ەس��ەرك��ردای��ەت��ی )م���ەلا مستەفای   )ش��ۆڕش��ی 

بارزانی2( لە ساڵی 1975 هەرەسی هێنا..، 
قاسم  عەبدولكەریم   1958 ساڵی  تەمموزی  14ی  شۆشی  سەركەوتنی  دوای    1
بارزانی  لە مستەفا  داوای  بوو،  عێراق  كە سەرۆك وەزیرانی  رابەڕی شۆڕشەكە 
سەرۆكی حیزبی دیموكراتی كوردستان كرد كە لە ساڵی 1945ەوە وەكو پەنابەری 
سیاسی لە یەكێتی سۆڤیەتی جاران دەژیا، بگەڕێتەوە بۆ عێراق و كۆتایی بە ژیانی 
دەربەدەری بهێنێت، بەڵام هەر زوو دۆخی سیاسی لە عێراق گۆڕانكاری بەسەردا 
هات و ناكۆكییەكانی نێوان سەرانی شۆڕشەكە كەڵەكە بوون، كرۆكی ناكۆكیەكانیش 
ه��ەردوو  ه��ەب��وو،  نوێوە  دەوڵ��ەت��ی  پێناسەی  و  سیاسی  نەخشەی  بە  پەیوەندی 
جەمسەری ناكۆكیەكەش پێكهاتبوون لە بیری نیشتمانی دیموكراتی كە عەبدولكەریم 
قاسم رابەڕایەتی دەكردو بیری نەتەوەپەرستی شۆڤینی بە رابەرایەتی عەبدولسەلام 
لە  ت��اك��ڕەوی  عەبدولكەریم  ئ��ەوە  پ��اش  عەبدولناسر،  جەمال  پاڵپشتی  و  ع��ارف 
داوا  پێچەوانەی  ئاراستەیەكی  بە  سیاسیەكە  دۆخە  كرد،  بڕیارەكاندا  و  دەسەڵات 
نەتەوایەتییەكانی كورددا رۆیشت، ئەمەش بووە هۆی راگەیاندنی شۆرشی چەكداری 
كورد لەئەیلولی ساڵی 1961 كە تاكو ساڵی 1975 درێژەی كێشا، كە لەو ساڵەدا 
لەوڵاتی جەزائیر پیلانێكی نێودەڵەتی داڕێژراو ناوی لێنرا رێككەوتننامەی جەزائیر، 
بە پێی بەندەكانی رێككەوتنەكەش عێراق بەشێكی شەتولعەرەبی عەرەبی دا بە ئێران 
لەبەرانبەر بڕینی هاوكارییەكانی بۆ بزووتنەوەی رزگاریخوازی كورد لەكوردستانی 
ئەیلول  هەرەسی شۆڕشی  هۆكارەكانی  دەرب��ارەی  زیاتر  وردەك��اری  بۆ  عێراقدا. 
)د.مەحمود عوسمان هەڵسەنگاندنی كاروانی شۆڕشی كورد و هەرەس و  بڕوانە 

وانەو پەندەكانی 1961 – 1975، جنێڤ خانەی حقائق المشرق(.
2  مستەفا بارزانی لە 1903/3/14 لە گوندی بارزان لەدایك بووە، دوای ئەوەی 
كورد لەكوردستانی ئێران ساڵی 1945 بە پشتگیری یەكێتی سۆڤیەت یەكەم كۆماری 
كوردی لەناوچەی مهاباد دامەزراند، مستەفا بارزانی كرا بە سەرۆك ئەركانی ئەو 
كۆمارە كە تەمەنی تەنها 11 مانگ بوو، چونكە دوای لەشكركێشی سوپای ئێران و 
كشانەوەی هێزەكانی سۆڤیەت لە باكوری ئێران، كۆمارە ساواكە رووخاو بارزانیش 
لەگەڵ ژمارەیەك لەهاوڕێكانی چوونە یەكێتی سۆڤیەت و 19 ساڵ لەوێ مانەوە، 
عەبدولكەریم  راگەیەنرا،  عێراق  لە  كۆماری  سیستمی  كاتێك  1958ی��ش  ساڵی  لە 
قاسم داوای لە بارزانی كرد بگەڕێتەوەو گفتوگۆكان سەبارەت بە پێدانی هەندێك 

سەرهەڵدانەوەی  نزیكبوونەوەی  لە  ئ��ەوەی  دوای  ب��ەڵام 
شۆڕشی نوێ لە هەمان ساڵ ئاگاداربوونەوە، كە )مام جەلال 
تاڵەبانی1( بەدەنگی خۆی لە رێگەی ئاژانسی هەواڵی سوریاوە 
داواكاریی نەتەوەیی دەستیپێكرد، بەڵام داواكارییەكانی بارزانی و گەلی كورد، لەگەڵ 
كورد  بە  دەیدات  مافانەی  بەو  قاسم سەبارەت  عەبدولكەریم  بۆچوونی سەرۆك 
نەدەگونجان، بۆیە دووبارە ململانێ دەستی پێكردەوە، عەبدولكەریمیش هەڵمەتێكی 
سەربازی بۆ سەر پێگەكانی بارزانی بەرپاكرد، ئەوەش بووە هۆی سەرهەڵدانی 
عارف  عەبدولسەلام  ئ��ەوەی  پاش  ب��ارزان��ی،  رابەرایەتی  بە  چەكداری  شۆڕشی 
جڵەوی دەسەڵاتی گرتەدەست لەگەڵ ژمارەیەك سەركردەی سیاسی و سەربازی 
كورد لەناویاندا بارزانی رێكەوت لەسەر دۆزینەوەی چارەسەری گشتگیری دۆزی 
كوردو لە نیسانی ساڵی 1964 رێككەوتنێكی ئاشكرا كرد كە گرەنتی پێدانی مافە 
رۆشنبیرییەكان و بەشداری كورد لەحكومڕانی و هەندێك مافی دیكەی لەخۆگرتبوو، 
بەڵام دوای ئەوەی رەوتی عروبی توانی دزە بكاتە نێو دەسەڵاتەوە هەموو ئەو 
رێككەوتنانەی هەڵوەشاندەوە، لەدوای نۆ ساڵ لەجەنگیش لەنێوان كوردو حكومەتی 
عێراقی، حكومەت ناچاربوو لەساڵی 1970 رێككەوتننامەی ئۆتۆنۆمی بۆ كورد واژۆ 
بكات، كە بەهۆی كودەتای سەركرادیەتی حیزبی بەعس بەسەر رێككەوتنامەكەوە 
لەساڵی 1974 و مۆركردنی رێككەوتنامەیەك لەگەڵ شای ئێراندا درێژەی نەكێشا، 
بەپێی ئەو رێكەتنامەیەش عێراق سازشی لە بەشێك لە شەتولعەرەبی كردو وازی 
لەداواكردنی ئەهواز هێنا لەبەرانبەر راگرتنی هاوكاریی سەربازی و لۆجستی بۆ 
عێراق  لەنێوان  كە  جەزائیریش  رێككەوتنامەی  ل��ەدوای  كوردەكان،  شۆڕشگێڕە 
بوتەفلیقە  عەبدولعەزیز  مۆركراو  جەزائیر  ئەمریكاو  دەستپێشخەری  بە  ئێران  و 
وەزیری دەرەوەی ئەوكاتی جەزائیر رێكخەری بوو، بارزانی كە لەلایەن محەمەد 
رەزا شای پەهلەویەوە پشگیری دەكرا، بۆ ئەمریكا كۆچی كردو لەوێ مایەوە تا 
لە ساڵی 1979 لە نەخۆشخانەی جۆرج واشنتۆنی ئەو وڵاتە بەهۆی نەخۆشیەوە 

كۆچی دوایی كرد.
دامەزرێنەری  دیاریترین سەركردەكانی كورد،  لە  یەكێكە  تاڵەبانی  مام جەلال   1
سەرۆك  یەكەمین  سكرتێریەتی،  یەكەمین  و  كوردستان  نیشتمانیی  یەكێتیی 
خولی  دوو  لە   )2014--2005( ساڵەكانی  لەنێوان  عێراق،  لە  كوردە  كۆماری 
سەرۆكایەتیدا هەڵبژێردرا، جەلال حوسامەدین نوروڵا تاڵەبانی لە 12ی تشرینی 
دووەمی 1933 لە گوندی )كەلكان(ی دامێنی چیای كوسرەت كە دەڕاونێتـە سەر 
دەریاچەی دوكان لە پارێزگای سلێمانی، لەدایك بووە، لەناو كوردو عێراقییەكان 
بە )مام جەلال( ناسراوە، ئەم نازناوەش هەر لەمنداڵیەوە پێی بەخشراوە، ساڵی 
پارتی  كۆنگرەی  لە  ساڵداو  لەهەمان  هەر  لەبەغدا،  ماف  كۆلێژی  دەچێتە   1953
دیموكراتی كوردستان، وەكو ئەندامی لێژنەی ناوەندی ئەو حیزبە هەڵدەبژێردرێت، 

سكرترێری  یەكەم  دەبێتە  و  دادەمەزرێنێت  كوردستان  قوتابیانی  یەكێتی  دواتر 
لە  واز  دەبێت  ناچار  كۆلێژیدا  ساڵی  چوارەمین  1956و  ساڵ  لە  رێكخراوەكە، 
بڕیاری  قوتابیان،  یەكێتی  لە  چالاكییەكانیەوە  بەهۆی  چونكە  بهێنێت،  خوێندن 
دەستگیركردنی بۆ دەردەچێت، لە تەمموزی ساڵی 1958 و دوای روخانی رژێمی 
پاشایەتی، جارێكی دیكە مام جەلال گەڕایەوە بۆ كۆلێژی ماف و لەهەمان كاتدا 
كوردستان  و  خەبات  رۆژنامەی  لەهەردوو  نوسەر  و  رۆژنامەنووس  وەكو 
بەردەوام بووە، لەدوای تەواوكردنی كۆلێژ لەساڵی 1959 بۆ خزمەتی سەربازی 
لە سوپای عێراق بانگهێشت دەكرێت و لە یەكەكانی تۆپخانەو زرێپۆش خزمەت 
دژی  ئەیلول  شۆڕشی  كاتێكیش  تانكەكان،  یەكەی  فەرماندەی  دەبێتە  و  دەكات 
بەهۆی  جەلال  مام  هەڵگیرسا،   1961 ئەیلولی  لە  قاسم  عەبدولكەریم  حكومەتی 
لێهاتوویی لەجێبەجێكردنی ئەركە حیزبییەكانیدا دەبێتە بەرپرسی بەرەكانی جەنگی 
چەندین  شەستەكان،  ناوەڕاستی  تا  پەنجاكانیش  كۆتایی  لە  سلێمانی،  كەركوك 
كۆبوونەوەكانی  لە  سەركردایەتی  نوێنەرایەتی  پێسپێردراو  دیپلۆماتی  ئەركی 
ئەوروپاو رۆژهەڵاتی ناوەڕاست دەكرد، كاتێكیش پارتی لەساڵی 1964 بووە دوو 
مەستەفا  مەلا  باڵی  لە  كە  بوو،  مەكتەبی سیاسی  لەبەرەی  مام جەلال  بەشەوە، 
جیابووەوە...، لەدوای هەرەسی شۆڕشی كوردیش لە ئازاری ساڵی 1975 كە بووە 
هۆی نەهامەتیەكی گەورە بۆ كوردی عێراق، وەكو باوەڕی تەواوی بەوەی كە كاتی 
ئەوە هاتووە ئاراستەیەكی نوێ بۆ بەرخودان و كۆمەڵگەی كوردی دیاری بكرێت، 
لەوسۆنگەیەوە لەگەڵ ژمارەیەك بیرمەندو چالاكوانی كورد، یەكێتیی نیشتمانیی 
چەكداری  ئۆپۆزسیۆنی  عێراق  لەناو  دواتریش  لەساڵی  دامەزراند،  كوردستانی 
رێكخست، بەوەش شۆڕشی نوێ بەسەركردایەتی یەكێتیی نیشتمانی كوردستان 
دەستیپێكرد، لەدوای پرۆسەی ئازادی عێراقیشەوە لە ئازاری 2003، مام جەلال 
چووە ناو پرۆسەی سیاسیەوە و پێگەی سەركردایەتی باڵای بەدەستهێنا، ئەوەی 
ئەو پێگەیەشی زیاتر بەهێز كرد، بردنەوەی هاوپەیمانی كوردستانی بوو كە وەك 
2005دا  هەڵبژاردنەكانی  لە  شیعەوە  ئیئتلافی  لەدوای  عێراقی  هێزی  دووەمین 
بەدەركەوت و مام جەلالیش وەكو سەرۆك كۆماری عێراق هەڵبژێردرا، بۆ جاری 
دوەەم لە تشرینی دووەمی 2010دا لەلایەن پەرلەمانی عێراقەوە بە بەدەستهێنانی 
زۆرینەی دەنگەكان جارێكی دیكە وەك سەرۆك كۆماری عێراق هەڵبژێردرایەوە، 
لە 25ی  بوو،  نەخۆشی  هەندێك  گیرۆدەی  مام جەلال  ژیانیشدا  كۆتاییەكانی  لە 
شوباتی ساڵی 2007 داخڵی نەخۆشخانەی حوسێنی پزیشكی لە ئۆردن كرا، دواتر 
لە ئابی 2008 لە ئەمریكا نەشتەرگەریەكی دڵی بۆ ئەنجامدرا، دواتر لەساڵی 2012 
و  ماوەی ساڵ  چارەسەرو  بۆ  ئەڵمانیا  بۆ  دەچێت  و  دەبێت  جەڵتەیەك  تووشی 
نیوێك لەوێ دەمێنێتەوە، لەتەمموزی 2014 جارێكی دیكە دێتەوە بۆ وڵات، پاش 
ماوەیەك جارێكی دیكە دەچێتەوە بۆ ئەڵمانیا تا لە كۆتاییدا و لەتەمەنی نزیك 84 

ساڵیدا لە نەخۆشخانەیەكی ئەڵمانیا كۆچی دوایی دەكات. 

بێنە  پێشمەرگەو روناكبیران كرد  تێكۆشەرو  لە  داوای  )سانا( 
نیشتمانیی  یەكێتیی  بەسەركردایەتی  نوێیەكەوە  بزافە  ریزی 

كوردستان كە لە 1ی حوزەیرانی هەمان ساڵ دامەزرابوو..
ئەو بانگەوازەش دڵخۆشی خستە ناو دڵی كۆمەڵانی خەڵكی 
لەناو  پێشمەرگەكان،  تێكۆشەرو  بەتایبەتی  كوردستانەوە، 
ع��ەزۆ1( )ئیبراهیم  چ��وون  بانگەوازەكەوە  بەدەنگی  ئ��ەوان��ەی 

1  ئیبراهیم عەزۆ كە لەناو هاوڕێ پێشمەرگەكانی بە )جەبار( ناسراو بوو، لەساڵی 
1949 لە گوندی گڕفڕ سەر بە ناحیەی زوماری پارێزگای نەینەوا لەدایك بووە، ساڵی 
ئامادەیی لە شاری  1955 لەهەمان گوند دەچێتە بەر خوێندن، قۆناغی ناوەندی و 
زانكۆی  لە  كارەبا  ئەندازیاری بەشی  لەساڵی 1970 كۆلێژی  تەواو دەكات،  موسڵ 
نیشتمانپەروەریی و  بەهۆی زیرەكی و  لەسەردەمی كۆلێژدا  تەواو دەكات،  موسڵ 
داكۆكییەكانی لە مافە زەوتكراوەكانی گەلەكەیەوە، دەبێتە لێپرسراوی یەكێتی قوتابیانی 
كوردستان، دوای تەواوكردنی زانكۆ دەبێتە ئەفسەر لە سوپای عێراق، چەندین خول 
و مەشقی سەربازی لە میسرو یەكێتی سۆڤیەت دەبینێت، پلەی ئەندازیاری نەقیبی 
لەگەڵ دامەزراندنی كۆمەڵەی ماركسی  پێدەبەخشرێت،  لە بەشی موشەكی سوپای 
هەر  بەغداو  لە  یەكێتی  لیژنەی  ئەندامی  دەبێتە  كوردستان،  لە   1970 لینیندا ساڵی 
یەك لەسەركردەكانی رێكخستن )شێخ شەهاب شێخ نوری - خاڵە شیهاب و ئەنوەر 
زۆراب و جەعفەر عەبدلواحید – م.جەعفەر و جەبار فەرمان( سەردانی ماڵەكەیان 
دەكرد، لەچوارچێوەی رێكخستنەكانی كۆمەڵەدا شەهید ئیبراهیم عەزۆ پیاوێكی بەهێز 
و چالاك بوو، لەدوای ئاشكرابوونی ئەو گرووپە لەلایەن دەزگای هەواڵگری رژێمی 
ئەوكاتی عێراقەوە، لە 18ی ئەیلولی 1975 ناچار بوو لەگەڵ ژمارەیەك لە هەڤاڵانیدا 
هەڵبێت بۆ سوریا، لەوێش چاوی بە مام جەلال دەكەوێت و دەبێتە سەرەتایەك بۆ 
دەستپێكردنی كاری رێكخستن لەگەڵ گرووپەكەیدا، جێگەی ئاماژەیە شەهید ئیبراهیم 
لە  پێكهاتوو  سەربازیی  گرووپی  یەكەم  بەرپرسیارێتی  بوو  كەس  یەكەمین  عەزۆ 
چوار مەفرەزە وەرگرت كە شۆڕشی نوێی رایگەیاند، لەكاتێشكدا چیاو ناوچەكانی 
كوردستان لەلایەن پێشمەرگەوە چۆڵ كرابوون، هەر ئەو مەفرەزانە بوون لەسوریاوە 
بادینان و كۆڕو كۆبوونەوەیان  دەڤەری  لە  گەیاندەوە چیاكانی كوردستان  خۆیان 
ئەو  پێدان،  نوێیان  شۆڕشی  هەڵگیرسانی  م��ژدەی  داو  ئەنجام  جەماوەردا  لەگەڵ 
قۆناغەش قۆناغی بانگەشەی چەكداری بوو، شەهید ئیبراهیم عەزۆش رۆڵی گەورەی 
هەبوو لەناساندنی شۆڕشی نوێ و حیزبە نوێیەكە )یەكێتیی نیشتمانیی كوردستان( 
بە جەماوەر، لە 19ی تشرینی یەكەمی ساڵی 1976دا ئیبراهیم عەزۆ لەسەر دەستی 

ژمارەیەك چەكداری قیادە موەقەتەی پارتی دیموكراتی كوردستان، شەهید كرا

لینینی  و دەیان ئەندامی رێكخستنەكانی كۆمەڵەی ماركسی – 
كوردستان  و  عێراق  تەواوی  بەغداو  لە  )كۆمەڵە(  كوردستان 
ئەیلول  ك��ادری شۆڕشی  پێشمەرگەو  س��ەدان  هاوكات  ب��وون، 
بەدەنگ بانگەوازەكەوە چوون، هەروەها گروپێكی گەنجی 16 
كەسی لە ئۆردوگای زێوە كە ئێران لەنزیك سێگۆشەی )ئێران، 
دروستی  نسكۆ،  لەدوای  كورد  پەنابەرانی  بۆ  توركیا(  عێراق، 

كردبوو، گوێبیستی بانگەوازەكە بوون.

ئەو گوتارەی رۆحی كردەوە بەر گەنجان
گوتارەكەی مام جەلال كاریگەری گەورەی هەبوو لەسەر 16 
گەنجەكە، فرمێسكی شادی و نیگای پڕ لەهیوا لە روخساریان 
گەنجانە،  لەو  بوو  یەكێك  عەبدوڵا شاباز1(  )جەلیل  بەدیدەكرا، 
دەكەین  چی  »ئێمە  پرسی:  خەمناكەوە  دەنگێكی  بە  یەكێكیان 
لەم ئۆردوگا سامناكە؟ بۆچی بەدەنگ بانگەوازەكەوە نەچین و 
نەڕۆین بۆ سوریا و بزانین لەوێ چی روودەدات، ئایا باشتر نییە 
لەوەی لێرە دانیشین و ئاخ بۆ شۆڕسی هەرەسهاتووی خۆمان 
هەڵكێشین لەكاتێكدا شۆڕشێكی نوێ وادەستپێدەكات؟«.. دوای 
12یان  گەنجەكاندا،  لەنێوان  وتووێژ  راوێژو  لە  رۆژێك  چەند 
محەمەد  ن��وری  و  موسلیح2  مەلا  فوئاد  و  )شاباز  لەناویاندا 
خۆیان  توركیادا  خاكی  بەناو  دەدەن  بڕیار  ح���ەداد(  ئەمین 

1 جەلیل عەبدوڵا شاباز لەدایكبووی 1958/8/1ە، لەگوندی كورەماركی سەر بە 
و  دونیاوە، خوێندنی سەرەتایی  هاتۆتە  ئامێدی  قەزای  ناحیەی سەرسەنگ-ی 
ناوەندی لە دهۆك تەواو دەكات، ساڵی 1976 لە كاتی جێبەجێكردنی ئەركێكی 
لەلایەن ئەمنی رژێمی عێراقیەوە دەستگیر  لەناو شاری دهۆك،  نهێنی حیزبیدا 
دەكرێت، بەڵام بەهۆی ئەوەی نەیانتوانی هیچ دانپیانان و نهێنیەكی پێبدركێنن، 
ئازادی دەكەن، دوای ئەوە درێژە بە خوێندنی ئامادەیی دەدات، بەڵام جارێكی 
نیشتمانیی كوردستان  یەكێتیی  پێشمەرگەیەكی  ئاشكرابوونی وەك  دیكە دوای 
دەستگیر دەكرێتەوە، پاش دەستبەسەراگرتنی دەسەڵات لەلایەن سەدام حوسێن 
ئازاد  و  دەكەوێت  گشتی  لێبوردنی  بەر  بەكرەوە،  حەسەن  ئەحمەد  لادان��ی  و 
دەكرێتەوە، پاش ئەوە ئامادەیی تەواو دەكات و لەساڵی 1979 دەچێتە كۆلێژی 
كارگێڕی و ئابووری – بەشی ئابووری زانكۆی موسڵ، ساڵی 1984 زانكۆ تەواو 
دەكات، دوای هەڵگیرسانی شەڕی ناوخۆ، ساڵی 1994 وڵات جێدەهێڵێت و كۆچ 
ئەكا بۆ ئەڵمانیاو لە شاری بەرلین دەگیرسێتەەوە، پاشتر بڕوانامەی ماستەر لە 

ئابووری سیاسی لە زانكۆی ئازادی هۆڵەندا بەدەستێنێت.
2 رەهبەری سەید ئیبراهیم، سایەی هەیبەسوڵتان، 2008، ل170-169.

بگەیەننە سوریا... كاروانێكی سەخت و درێژو پڕ لەمەترسیان 
یان  دەگ��وزەرێ  چ  لە سوریا  بزانن  ئ��ەوەی  بەبێ  دەستپێكرد 
كێن سەركردەكانی بزووتنەوە نوێیەكەو ئامانج و مەبەستەكانی 
بە مەزڵوومیەت و دۆزی كورد  بڕوابوون  تەنها  بەڵكو  چییە؟ 
هانیدان بەرەو نادیارێكی جوان بڕۆن.. نادیارێك هۆكاری هیواو 

شادی ئەو گەنجە دەروون نائاسوودانەبوو1.
بە  هەڵشاخان،  چیاكاندا  ب��ە  س���ازداو  خ��ۆی��ان  گەنجەكان 
تەنها هەست  بڕی،  رێنیشاندەر دۆڵ و دەشتیان  بەبێ  پیادەو 
و تینیان بەس بوو بۆ بڕینی رێگە بەبێگوێدانی ئاقیبەت و ئەو 
مەترسیانەی دێنە بەردەمیان، 12 گەنجەكە بەدەم رێگاوە گۆرانی 
نیشتمانی و ورەبەرزكەریان دەچڕی، )بەرزنجی( بەپێكەنینەوە 
وتی: »چەندە گێل و شێتین، لەبرسا قۆڕەی سكمان دێ ، ئەمە 
دەیەمین جارە لەم گوند و دەشت و دەرە رێگە ونبكەین، پارەی 
ژەمە خواردنێكمان نییە ئەم كاروانەی پێببڕین، نازانین رۆژانی 
گەمە  و  دەڵێین  گۆرانی  وا  كەچی  بەسەردێ،  چیمان  داهاتوو 

دەكەین!«. 
سەرەتای  لە  سەخت  كاروانێكی  لە  رۆژێ��ك  چەند  دوای 
تەنها  توركیا،   – ئێران  س��ن��ووری  گەیشتنە   1975 ئەیلولی 
توركیا،  دەگەنە  ئیتر  سەخت،  رێچكەیەكی  و  ب��ەرز  چیایەكی 
بەبێ رێنیشاندەر بە چیاكەدا هەڵشاخان، كەشەكەی زۆر سارد 

1  چاوپێكەوتن لەگەڵ جەلیل عەبدوڵا شاباز، 5 / 3 / 2018 لە بینای كەناڵی 
ئاسمانی بادینان سات لە شاری دهۆك.

بوو، تەنها هەندێك نانە رەق و ئاو لە توێشوویاندا هەبوو، لە 
كەسیان  تینوونیەتیوە شەش  و  بەهۆی شەكەتی  رێگە  نیوەی 
گەورەكاندا  ب��ەردە  تاشە  پ��اڵ  لە  بڕیاریاندا  و  پەكیانكەوت 
بمێننەوە تا لە بای ساردی ناو چیاكە بیانپارێزێت، ئەوانی تر 
چیاكە  لەوەی سەر  بەر  بەڵام  لەسەركەوتن،  بوون  ب��ەردەوام 
و  )شاباز  تەنها  بەوەش  پەكیانكەوت،  دیكەیان  بكەون چواری 
حەداد( مانەوە كە تا لوتكە نەوەستانەوە، هەر كە دەستیانكرد 
دارە  نێوان  لە  كانییەكیان  شاخەكەوە  لەودیوی  دابەزین  بە 
دۆزیبێتەوە،  گەنجینەیەكیان  بوو  ئ��ەوە  وەك��و  بینی،  چڕەكان 
ئاوێكیان نەخواردبووەوە،  چونكە چەندین كاتژمێر بوو، قومە 
جوانی  گوندێكی  كانیەكە،  ل��ەدەم  ك��ورت  پشوویەكی  دوای 
رەبایەیەكی  لێینزیكبوونەوە  كە  بینی،  نزیكانە  لەو  بچوكیان 
سەربازی توركییان بینی، بۆ چەند خولەكێك لە شوێنی خویان 
مانەوە، دواتر بەناو دارو دەوەنەكاندا دزەیان كردو بۆ ئێوارەی 
گوند  ئەنجومەنی  ماڵی  چوونە  گوندەكە،  گەیشتنە  رۆژە  ئەو 
هەڤاڵانیان  لەبەهاناوەچوونی  بدا  یارمەتیان  لێكرد  داوای��ان  و 
لەودیوی چیاكە، بەڵام ئەنجومەن و پیاوماقوڵانی گوند، داوایان 
بۆسەی  نەكەونە  ئەوەی  بۆ  بكەن  چ��اوەڕێ  تابەرەبەیان  كرد 

چەكدارانی پاسەوانی سنووری توركییەوە1.
ئەو شەوە )شاباز و حەداد( میوانی ماڵێكی گوندەكە بوون، 
ئەوان نیگەرانی هاوڕێكانیان بوون، بەهۆی ماندوویەتی زۆرەوە 

1 چاوپێكەوتن لەگەڵ جەلیل عەبدوڵا شاباز، هەمان سەرچاوەی پێشوو.

دوات���ردا  رۆژی  سپێدەی  ل��ەگ��ەڵ  ب��ردن��ی��ەوە،  ق��ووڵ  خەوێكی 
چیاكە  ب��ەرەو  ح��ەداد(  و  )شاباز  گوندو  خەڵكی  لە  ژمارەیەك 
كەوتنە رێ و لەگەڵ خۆیاندا ئاو و خواردنیان بۆ هاوڕێكانیان 
بەهۆی  كە  بینی  هاوڕێكانیان  چیاكە  دامێنی  گەیشتنە  كە  برد، 
خراپدا  زۆر  دۆخێكی  لە  توونیەتیەوە  و  برسێتی  و  شەكەتی 
فریادەڕەسەكانیان  نەدەكرد  خۆیان  بەچاوانی  بڕوایان  بوون.. 
پاسەوانانی  ل��ەلای��ەن  دەت��رس��ان  ل��ەوە  ه��ەروەه��ا زۆر  ب��گ��ەن، 
سنووری توركیاوە بەئامانج بكرێن یان لەو شاخ و دۆڵانە ون 

بن و لە برساو تینوووێتیدا بمرن1.
لایەنگری  كە  گوندەی  ئەو  خەڵكی  میوانی  بوونە  هەڤاڵان 
بوون  كوردستان  دیموكراتی  پارتی  )ق.م2(  موەقەتەی  قیادە 

1 چاوپێكەوتن لەگەڵ جەلیل عەبدوڵا شاباز، هەمان سەرچاوەی پێشوو.
دیموكراتی  پارتی  رێكخستنەكانی  ئەیلول،  شۆڕشی  هەرەسهێنانی  دوای   2
كوردستان بوونیان نەما، ئەوەش گۆڕەپانی كوردی بۆ سەرجەم ئاراستە فكری 
و سیاسییەكان واڵاكردبوو، كە هێدی هێدی ئەو بۆشاییەیان پڕدەكردەوە، لەو 
كوڕەكانی  رێگەی  لە  بارزانی  بنەماڵەی  ئاڵۆزیەدا  و  بە گرژی  بارگاوی  كەشە 
مستەفا بارزانی )ئیدریس و مەسعوود(ەوە لەگەڵ سامی عەبدولڕەحمان بڕیاریان 
دا باری حیزب راستبەكەنەوەو بە توانا مادییە زۆرەكانی حیزبە كۆنەكەوە حیزبی 
نوێ دابمەزرینن، ئەو هەوڵانەش لە ئەیلولی 1975 بە پێكهێنانی سەركردایەتیەكی 
)ق.م(  كورتكراوەی  بە  كە  كۆتاییهات  موەقەتە(  قیادە  بە)ناوی  حیزب  بۆ  نوێ 
پاش  سیاسی،  گۆڕەپانی  بۆ  گەڕانەوەیان  بۆ  بوو  بانگەوازێك  ئەوەش  ناسرا، 
ئەوە بوونەوە خاوەن رێكخستن و خاوەن هێزی چەكداری لە ناوخۆو دەرەوە 
، بارەگاشیان لە لەسنوورەكان لە دیوی توركیا كردەوە، قیادە موەقەتە هەستی 
بە مەترسی لە رێخستنی نوێی )یەكێتیی نیشتمانیی كوردستان( بە رابەرایەتی 
چالاكی  م��ەودای  ناسراو  )ی.ن.ك(  كورتكراوەی  بە  كە  كردبوو  ج��ەلال(  )مام 
كە  بادینان  بەتایەبەتی  گرتبووەوە  ناوچەكانی  زۆرب��ەی  سەربازی  و  سیاسی 
پارتی بە پێگەی قایمی خۆی دادەنێت، بۆیە كاردانەوەی توندی نواندو جەنگێكی 
بوو  هاوكات  كە  كرد  بەرپا  گشتیەكەی  سكرتێرە  )ی.ن.ك(و  دژی  راگەیاندنی 

بەڵام  ب��وون،  ب��ارزان��ی1(  )ئیدریس  لایەنگری  ب��ەدی��اری��ك��راوی 
ئەوەی  بەبێ  موەقەتەن،  قیادە  لایەنگرانی  ئەمانیش  پێیانوابوو 
بزانن دەڕۆن تاكو بچنە ریزی حیزبێكی نوێوە كە دواتر دەبێت 
بە ركابەری حیزبە هاوپەیمانەكەیان، بۆیە هاوكاریان بوون لە 

گەیشتن بە شاری )جەزیرەی بۆتان2(3

لەگەڵ پێكدادانی سەربازی نێوان مەفرەزەكانی هەردوولا لە ناوچەی بادینان و 
ناوچە سنوورییەكان و ناو توركیا، لەمەشیاندا )ق.م( پشتی بە خێڵە كوردەكانی 
كردستان  فی  السیاسیە  التیارات  الخرسان  سەرچاوە صلاح  بەستبوو.  توركیا 
العراق، قراءە فی ملفات الحركات والاحزاب الكردیە فی العراق 1946 – 2001، 

بیروت مۆسسە البلاغ للطباعە والتوزیع ط1/ 2001، ص 245 – 249.
لە  یەكێكە  كە  بارزان  گوندی  لە   1944 ساڵی  بارزانی،  مستەفا  ئیدریس    1
بووە،  لەدایك  هەولێر  پارێزگای  بە  سەر  سووری  مێرگە  ناحیەی  گوندەكانی 
سەرهەڵدانی  دوای  بارزانییە،  مستەفا  ئەیلول  شۆڕشی  سەركردەی  كوڕی 
بە شۆڕشەوە كردووە،  پەیوەندی  هێناوەو  لە خوێندن  ئەیلول وازی  شۆڕشی 
سەرپەرشتی چەندین بەرەی گەرمی جەنگی كردووە، هاوشان لەگەڵ مەسعودی 
هەشتی  كۆنگرەی  لە  بوو،  باوكی  نوسینگەی  بەڕێوەبردنی  لێپرسراوی  برای، 
حیزب لە ساڵی 1970 بە ئەندامی لیژنەی مەركەزی پارتی دیموكراتی كوردستان 
رۆڵێكی  سیاسی،  مەكتەبی  ئەندامی  بووە   1976 لەساڵی  دواتر  هەڵبژێردرا، 
گەورەی گێڕا بۆ دروستكردنەوەی رێكخستنەكان لەدوای ئەو نسكۆیەی بەهۆی 
رێككەوتننامەی جەزائیرەوە ساڵی 1975 بەسەر شۆڕشدا هات، لە 31ی كانونی 
دووەمی 1987 لە گوندی سیلڤانیای ئازەربایجانی رۆژئاوای ئێران بە جەڵتەی 

دڵ كۆچی دوایی كرد.
دێرینترین  و  ناودارترین  لە  یەكێكە  بۆتان(  )جەزیرەی  ق��ەزای  یان  ش��اری   2
شاری كوردی كە دەكەوێتە باشوری رۆژهەڵاتی ئەنادۆڵ )كوردستانی باكور( 
هێڵی سنووری  عێراق و سوریا،  لەنزیك سنووری  توركیاوە  یان كوردستانی 
بۆتانی  پایتەختی میرنشینی  پێشتر  پێكدێنێت،  پارێزگای شەرناخ  لەگەڵ  سوریا 
كوردی بووە لە ساڵی 1161 تا روخانی لەلایەن حكومەتی عوسمانیەوە لە ئابی 
دیجلە  بە روباری  باشورەوە  و  باكورو رۆهەڵات  لە  ساڵی 1847، شارەكەش 

دەوردراوە ،بۆیە پێی دەوترێت )جزیرە( واتە دورگە
3 چاوپێكەوتن لەگەڵ جەلیل عەبدوڵا شاباز، هەمان سەرچاوەی پێشوو.

گروپەكە لەگەڵ رێنیشاندەرێكدا كەوتنەڕێ، لە هەر ناوچەیەك 
و  ك��اروان��ە سەخت  دەك���ران،  ن��وێ  رێنیشاندەرێكی  رادەس��ت��ی 
بە سواری وڵاغ 20 رۆژی خایاند  بە پێ و  لەمەترسیەكە  پڕ 
بە  تاگەیشتنە شاری )جزیرەی بۆتان(، بەڵام پێش گەیشتنیان 
چەند رۆژێكی كەم، شەش كەسیان بەهۆی شەكەتی جەستەیی و 
دەروونی و لەترسی كوشتن یان دەستگیركردن لەسەر دەستی 
پەیوەندیكردن  لەبیرۆكەی  پاشگەزبوونەوە  توركیا،  هێزەكانی 
بگەڕێنەوە  بڕیاریاندا  بۆیە  نوێیەكەوە،  كوردییە  بزووتنەوە  بە 

ماڵەكانیان لە شاری )دهۆك1(.
ئەو  رێنیشاندەری  بۆتان،  جزیرەی  بە  گەیشتنیان  پێش 
لە گوندێكی نزیك شاری  بڕیاریدا  شەش هەڤاڵەی مابوونەوە 
)شرناخ2( بمێننەوە، لە میوانداری كەسێكی بوێر و كوردپەروەر، 
كەسێكی دەوڵەمەندی خاوەن موڵك و زەوی و زار كە لە ژیانیدا 
سیاسەتی نەكردووە، بەڵام خێرخواز و خاوەن هەڵوێست لەگەڵ 
نەتەوەكەی خۆی، ئەو كەسەش ناوی )ئەحمەد كەڕۆ( بوو كە بە 
گەرمیەوە پێشوازی لە شەش هەڤاڵەكەو رێنیشاندەرەكە كرد، 

ناوەندی  عێراقەوە،  رۆژئ��اوای  باكوری  ئەوپەڕی  دەكەوێتە  دهۆك  شاری    1
لە  عێراق،  كوردستانی  هەرێمی  پارێزگاكانی  لە  یەكێكە  كە  دهۆكە،  پارێزگای 
یەكەی  شارو  سێیەمین  سلێمانییەوە  و  هەولێر  دوای  لە  گەورەییەوە  رووی 
ئ��ەوەش  دراوە،  دەوری  ش��اخ  بە  لاوە  سێ  لە  كوردستانە،  هەرێمی  ئیداری 
دیمەنێكی دڵگیری پێبەخشیوەو بە یەكێك لە جوانترین ناوچە گەشتیارییەكانی 

عێراق دادەنرێت.
2  شاری شرناخ، ناوەندی پارێزگای شەرناخە لە توركیا، دەكەوێتە باشوری 

رۆژهەڵاتی توركیاوە، یەكێكە لە شارە گرنگەكانی كوردستانی توركیا.

دوای چەند رۆژێكێش پشوودان، پیاوەكانی )كەڕۆ( بڕیاریاندا 
بیانگوازنەوە بۆ شاری شرناخ1.

بە  لەوێوە  مانەوە،  شەرناخ  لە  رۆژ  دوو  هەڤاڵەكە  شەش 
هاوڕێیەتی رێنیشاندەرێكی نوێ بە پیادە بەرەو شاری جەزیرەی 
بۆتان كەوتنەڕێ، بەهۆی زۆری مەفرەزەو رەبایەكانی سوپای 
كەشوهەوای  بەرگەی  ب��وون،  بەڕێگاوە  رۆژ  سێ  توركیاوە 

نالەبارو برسێتی و تینووییەتیان گرت،...
لەپشوویەكی كورتدا رێنیشاندەرەكە پێیوتن: »بۆچی ژیانی 
خۆتان دەخەنە مەترسیەوە لەپێناوی شتێك كە هیچی لەبارەوە 
نازانن؟! من سەرسامم بە گڕو تین و ئارامی و بوێریتان«،... 
برسێتی  و  ماندوویەتی  ك��رد،  یەكتریان  روخساری  سەیری 
دایەوە:  بوو... )حەداد( وەڵامی  دیار  بە چاوو جووڵەكانیانەوە 
»تەنها بڕوامان بەوە هێناوە كە لە سوریا تروسكاییەكی هیوا 
بۆ بزووتنەوە كوردییە نوێیەكە بەدی دەكرێت، ئێمەش دەڕۆین 
رێنیشاندەرەكەیان  یاوەری  بە  هەڤاڵەكە  ببینین«..شەش  ئەوە 
گەیشتنە ماڵی سیاسەتمەداری ناوداری ئەوكاتی كورد )سەبری 
چەند  بوو،  تاڵەبانی(  جەلال  )مام  لایەنگری  كە  ئاغا2(  ن��ەواف 
لە  پشتگیری  ئاغا(  )ن���ەواف  م��ان��ەوە،  میوانداریدا  لە  رۆژێ��ك 

1 چاوپێكەوتن لەگەڵ جەلیل عەبدوڵا شاباز، هەمان سەرچاوەی پێشوو.
2  سەبری نەواف ئاغا كەسایەتیەكی كۆمەڵایەتی و سیاسی كوردیی دیار بوو، 
لەو كاتەدا بەڕێوەبەری شارەوانی )جەزیرەی بۆتان( بوو، هاوكات سەركردەیەكی 
پارتی گەلی شۆڕشگێڕ بوو بە سەرۆكایەتی )عومەر چەتین(، لایەنگری )ی ن 
ك(و ئاراستە نەتەوەیی و نیشتمانیەكەی بوو، هەروەها پەیوەندیەكی هاوڕێیەتی 

بتەوی لەگەڵ مام جەلال تاڵەبانیدا هەبوو.

یەكێتیی نیشتمانیی كوردستان دەكرد كە تازە بە سەرۆكایەتی 
)تاڵەبانی( دامەزرابوو، هەروەها هاوكاری ئەوانەیشی دەكرد كە 
و سەربازییە  بزووتنەوە سیاسیی  بەو  پەیوەندی  دەیانویست 
سنوورەكانی  تێپەڕاندنی  لە  یارمەتیدانیان  بە  بكەن،  نوێیەوە 

توركیا بەرەو سوریا1.
كوردو  كەسایەتی  و  خێزان  و  خەڵك  لە  زۆر  ژمارەیەكی 
پێشمەرگەو خێزانەكانیان، كە دوای هەرەسی شۆڕشی ئەیلول 
توركیاوە  رێگەی  لە  ب���ەردەوام  ئێران،  بەر  بردبووە  پەنایان 
دەچوون بۆ سوریا، تا لەوێ لەگەڵ خزمەكانی خۆیاندا بژین، 
ژمارەیەكی  ب��وون،  هەسەنیان2(  و  )میران  خێڵی  لە  زۆبەیان 

باشیشیان پەیوەندیان بە )ی ن ك(ەوە دەكرد.

1 چاوپێكەوتن لەگەڵ جەلیل عەبدوڵا شاباز، هەمان سەرچاوەی پێشوو.
كۆچەرین،  شوانكارەی  میران  خێلی  هەسەنیان(،  و  )میران  خێڵی  ه��ەردوو   2
ناوچەكانیان دەكەوێتە نێوان قەزای دێرك تا تەل رمێلان لەكوردستانی سوریا، 
چەند گوندێكیشیان لە هەرێمی كوردستانی عێراقدا هەیە لە بەری راستی روباری 
موسڵ..  رۆژئ��اوای   – تەلەعفەر  ق��ەزای  بە  سەر  زومماری  ناحیەی  لە  دیجلە 
سەبارەت بە خێڵی هەسەنیانیش بەهەمانشێوە دابەشی سەر چەند وڵاتێك بوونە، 
لەعێراق لەگەڵ خێڵی میراندا لە بەری راستی روباری دیجلە لە ناحیەی زوممار 
دەژین، لەسوریاش بە دیاریكراوی لەناوچەی سنووری لەگەڵ عێراق و سوریا 
لە كوردستانی  قەزای دێرك و دەشتی هەسەنیان  لە  دەژین، چەند گوندێكیان 
سوریا هەیە، ئەم خیڵە رۆڵی كاریگەریان هەبوو لە حوكمی میرنشینی بۆتان، 
میرەكانی بۆتان پشتیان بە خێڵی هەسەنیان دەبەست بۆ ملكەچكردنی خێڵەكانی 
سنووری قەڵەمڕەویان، هەروەها لە جەنگە دەرەكەییەكاندا بۆ گرتنی قەڵاو پێگە 
گۆیڕایەڵی  كوێرانە  و  دڵسۆز  زۆر  هەسەنیان،  پێشەواكانی  بەگشتی  قایمەكان، 
و  زەوی  پێدانی  لە  دەكرد  زیادڕەویان  ئەوانیش  بۆیە  بوون،  بۆتان  میرەكانی 

زاری دەشتاییەكانی باشوری رۆژئاوای میرنشینەكەیان.

 100 دەكرد  ئاغا(چاوەڕێیان  )نەواف  گروپەكەی  جار  زۆر 
كەسێك كۆببنەوە ئینجا رێوشوێنیان دەگرتەبەر بۆ پەڕینەوەیان 
بكردایە  پێویستیشی  ئەگەر  تەنانەت  سوریا  خاكی  ن��او  بۆ 
ئاربیجیشیان بەكاردەهێنا. دوای چەند رۆژێكی كەم  تفەنگ و 
لەمانەوەیان لە میوانداریی )نەواف ئاغا(، هەر شەش هەڤاڵەكە 
لەگەڵ نزیكەی 80 كەسی دیكەدا كە دەیانویست پەیوەندی بە 
بوون،  منداڵ  و  ژن  زۆربەیان  كە  بكەن  نوێیەكەوە  شۆڕشە 
بەیاوەری شەش چەكداری )نەواف ئاغا( بەرەو سنووری سوریا 
بەدرێژایی  ئەمنییەكان  رێوشوێنە  توركیا  لەدیوی  كەوتنەڕێ، 
سنوور توندبوون، وەكو رێگەی پەرژینكراو، تاوەری چاودێری، 
گەڕۆك  سەربازی  مەفرەزەی  رێگەكە  لەسەر  ناوەبەناوەش 
هاتوچۆی دەكرد، هاوەڵە چەكدارەكان بە وردی كات و ساتی 
تێپەڕبوونی ئەو مەفرەزانەیان دەزانی، بۆیە داوایان لەخەڵكەكە 
كرد لەكاتی تەق و تۆقدا لە شوێنەكانی خۆیان نەجووڵێن، لەسەر 
ت��اوەرو  لە  تەقەیان  سەرلێشێواندن  بۆ  چەكدارەكان  سنوور 
دەوریە سنوورییەكان كرد، بەوەش بە سانایی خەڵكەكە توانیان 
سنوور ببڕن و بچنە دیوی سوریاوە، چونكە لەدیوی سوریا 

چاودێریەكی ئەوتۆی لەسەر سنوورەكان بوونی نەبوو1.
سوریاو  گەیشتنە  هەڤاڵەكەی  پێنج  و  شاباز  بەمشێوەیە 
هەناسەیەكی قوڵیان هەڵكێشا، باوەشیان بەیەكدا كرد، هەموو 
ئەو ناخۆشی و مەترسیی و دەردەسەرییانەیان لەبیرچووەوە، 

1 چاوپێكەوتن لەگەڵ جەلیل عەبدوڵا شاباز، هەمان سەرچاوەی پێشوو

بەهەشت،  گەیشتبنە  راس��ت  سیراتێكی  لەسەر  ئ��ەوەی  وەك 
هەرچەندە نەیاندەزانی رۆژانی داهاتوو چی بۆ هەڵگرتوون!

مانەوە،  قامشلۆ1  نزیك شاری  لەگوندێكی  پەڕینەوە،  دوای 
ك(  ن  )ی  رێكخستنەكانی  لە  كەسێك  چەند  بەیانیەكەی  بۆ 
سەرەتا  ك��رد،  گواستنەوەیان  بە  دەستیان  و  لای��ان  گەیشتنە 
دەستیان  بڕوانامەكانەوە  خ��اوەن  رۆشنبیرو  خوێندەوارو  لە 
پێكرد، تابەشێوەیەكی خێراتر دوای تەواوكردنی خولی كادران 
سوودیان لێببینن و لە ئۆدوگاكانی پەنابەرە عێراقییەكاندا كار 
بكەن، ) جەلیل شابازو فواد مەلا ساڵح و نوری حەداد( لەوانە 
بوون هەڵبژێردران بۆ گواستنەوە بۆ قامشلۆ، بەوەش قۆناغێكی 

نوێ لە ژیانی حیزبی و سەربازیان دەستیپێكرد2.

رۆژئ��اڤ��ا(   – سوریا  )كوردستانی  لە  سوریە  ك��وردی  شارێكی  قامیشلۆ    1
بەشاری  بەرانبەر  توركیاو  سنووری  نزیك  رۆژه��ەڵات��ەوە  باكوری  دەكەوێتە 
پارێزگای  بە  سەر  كارگێڕیەوە  ل��ەڕووی  پێشتر  توركیا،  كوردستانی  نسێبینی 
حەسەكە بوو، لەئێستادا پارێزگای )قامشلۆ(یە، روباری چەق چەق بە ناوەڕاستی 
شارەكەدا تێدەپەڕێت، خاكی قامیشلۆ خاكێكی بەپیتە بۆ كشتوكاڵ، چونكە تەنها 

10 كم لە چیاكانی تۆرۆسەوە دوورە.
2 چاوپێكەوتن لەگەڵ جەلیل عەبدوڵا شاباز، هەمان سەرچاوەی پێشوو.

كاروانێ�كی دیكەی هیوا
هاوكات لەگەڵ دەرچوونی )شاباز(و هەڤاڵەكانی لە ئێرانەوە 
بۆ سوریا، خەڵكێكی دیكەش بە رێگەیەكی ترداو بۆ مەبەستێكی 
دیكە نەك بۆ پەیوەندیكردن بە شۆڕشەوە دەچوون بۆ سوریا، 
توركیاوەو  بەڕێگەی  ئێرانەوە  لە  بەهەمانشێوە  رێگەیەش  ئەو 
لەوێوە بۆ سوریا پڕ لەمەترسی بوو، یەكێك لەوانە )سعود عەلی 
)لەدرێژەی  ناسرا  سەعید(  )شەهید  بە  دواتر  كە  بوو  خالید1( 
لەمەودوا  هەروەها  دەزانین(،  ناونانی  هۆكاری  چیرۆكەكەیدا 
ئێمەش لەبری ناوە راستەقینەكەی، نازناوەكەی بەكاردەهێنین.

پێش هەرەسی شۆڕشی ئەیلول، )شەهید سەعید( لەهەڕەتی 
پارێزگای  بە  س��ەر  ئۆمەرانی  حاجی  لەناوچەی  ب��وو،  لاوی��دا 
سنووری  نزیك  و  كوردستان  هەرێمی  پایتەختی  هەولێری 
دیكە  پێشمەرگەكانی  )شەهید سەعید(و  بوو،  پێشمەرگە  ئێران 
بێئاگابوون لەو پیلانە نێودەوڵەتییەی لە كۆشكی سەرۆكایەتی 

جەزائیر لەنێوان عێراق و ئێران دادەڕێژرا، 

1 سعود عەلی خالید ساڵی 1952 لەگوندی ئێسكا لەدایكبووە، لە خێڵی میرانە. 
لەهەڕەتی لاویدا چووەتە ریزی شۆڕشی ئەیلولەوە، سەر بە هێزی هەڵگورد بوو 
كە بەر لە هەرەسی شۆڕشی ئەیلول لە ناوچەی حاجی ئۆمەرانی هاوسنووری 
لەپاش  بكات،  ت��ەواو  خوێندن  نەیتوانی  پێشمەرگایەتیەوە  بەهۆی  بوو،  ئێران 
هەرەسی شۆڕش، سەعید پەیوەندی بە شۆڕشە چەكدارییە نوێیەكەوە دەكات، 
كە بە رابەرایەتی )ی ن ك( هەڵگیرساو مەفرەزە سەرەتاییەكانی لە سوریاوە 
بەرەو كوردستانی عێراق كەوتنەڕێ، )سەعید( یەكێك بوو لە شۆڕشگێڕەكانی 
)شەهید  ناسناوی  بەهۆیەوە  و  دەبێت  بریندار  بەسەختی  كە  مەفرەزانە  ئەو 
سەعید(ی پێدەبەخشرێت.. درێژەی چیرۆكەكەش لە دووتوێی ئەم كتێبەدا باس 

دەكەین.



29

 بڵند شاڵی ... كاروانی 38 شۆڕشگ�ێ�ڕەكە

لێكەوتەوە،  ج��ەزائ��ی��ر1(ی  )رێككەوتننامەی  پیلانەش  ئ��ەو 
بۆ  ئێران  هاوكاری  راگرتنی  بەرانبەر  لە  بڕگەكانی  بەپێی  كە 
شۆڕشی ئەیلول، عێراق سازشی لە بەشێك لەخاكی خۆی بۆ 
ئێران كرد، پاش ماوەیەكی كەمیش لە چوونی رێككەوتننامەكە 
شۆڕش  كتوپڕ  خێراو  بەشێوەیەكی  جێبەجێكردن،  بواری  بۆ 
بەتەوای هەرەسی هێناو ئاگرەكەی خامۆش بووەوە.. شڵەژان 
و پاشاگەردانی لە ریزەكانی پێشمەرگە دروستبوو، دیمەنێكی 

حوسێن  سەدام  لەنێوان   1975 ئاداری  6ی  لە  جەزائیر  رێككەوتننامەی    1
شای  پەهلەوی  رەزا  محەمەد  و  عێراق  ئەوكاتی  كۆماری  سەرۆك  جێگری 
كێشەی  عێراقدا  مێژووی  لە  مۆركرا،  مەدین  بو  هواری  بەسەرپەرشتی  ئێران، 
سنوور لەگەڵ ئێران بووەتە هۆی سەرهەڵدانی ناكۆكی و ململانێی زۆر، لەساڵی 
1937 كاتێك عێراق لەژێر دەسەڵاتی بەریتانییەكاندا بوو، رێككەوتنی سنووری 
حكومەتەكانی  بەڵام  مۆركرا،  ئێران  و  عێراق  لەنێوان  شەتولعەرەب  لەسەر 
دواتری ئێران رێككەوتنەكەیان بە )دروستكراوی ئیمپریالیزم( داناو گەڕانەوە بۆ 
رێككەوتنێكی ساڵی 1913ی نێوان ئێران و عوسمانییەكان كە بە پێی بەندەكانی 
هێڵی زەوی ژێر روبارەكە لەو شوێنەی لە قووڵترین ئاستدایە سنووری نێوان 
كە  راگەیاند  ئێرانی  بە  عێراق  حكومەتی  1969ش  لەساڵی  وڵاتەكەیە،  هەردوو 
شەتولعەرەب بەتەواوی ئاوی عێراقە و دانی بە بیرۆكەی هێڵی ژێر روبارەكەدا 
 - لەخۆگرتبوو:  سەرەكیانەی  خاڵە  ئەم  جەزائیریش  رێككەوتننامەی  نەنا، 
پرۆتۆكۆلی  بەپێی  هەردولا  نێوان  وشكایی  سنووری  كۆتایی  هێڵكاری  یەكەم: 
قوستەنتینیەی ساڵی 1913و راپۆرتی لیژنەی دیاریكردنی سنوور لەساڵی 1914، 
ژێر  )هیڵی زەوی  تالۆگ  هێلی  پێی  بە  دیاریكردنی سنووری روباریی  دووەم: 
روبارەكە(، سێیەم: هەردولا ئاسایش و متمانەی بەرانبەر بە درێژایی سنووری 
هاوبەش فەراهەم بكەن و چاودێری توندو تۆڵ بكەن بۆ كۆتایی پێهێنانی هەموو 
دزەكردنێكی تێكدەرانە.... ئەم رێككەوتننامەیە لەسەر حیسابی دۆزی كورد و بۆ 
كۆتایی پێهێنانی بوو، هەروەها بۆ راگرتنی هەموو جۆرە پاڵپشتیەكی شا بوو بۆ 
شۆڕشگێڕانی كورد، بەڵام عێراق لە ساڵی 1980 پابەندی رێككەوتنامەكە نەبوو، 
بەوەش جەنگی یەكەمی كەنداو لە نێوان هەردوو وڵات هەڵگیرساو هەشت ساڵی 

خایاند، بۆ زیاتر بڕوانە:
www.algardenia.com. Terathwatareck/15228-1975.html 

بوو،  گ��ەورە  شۆكێكی  تووشی  ك��ورد  گەلی  ب��وو،  ناخهەژێن 
فرمێسك ب��ەچ��اوان��ی س���ەدان ه����ەزارەوە ه��ات��ەخ��وارێ، ك��ورد 
تووشی بێهیوایی بوو، پارتی دیموكراتی كوردستان فەرمانی بە 
هێزی پێشمەرگەدا چەك دابنێن و بچن بۆ ئێران، ئەوەی هەڵهات 
خێزانەكانیان  لەگەڵ  پێشمەرگەش  زۆری  ژمارەیەكی  هەڵهات، 

پەنایان بۆ ئێران برد، دیمەنێك بوو ناخی مرۆڤی دەهەژاند.
لەو كاتانەداو لەناو ئەو گێژاوەدا، )شەهید سەعید( بڕیاریدا لە 
بری ئێران روو لە سوریا بكات، چونكە خزم و عەشیرەتەكەی 
شۆڕشیكی  چەخماخەی  بزانێت  ئ��ەوەی  بەبێ  ب��وون،  ل��ەوێ 
لە  یەكێك  دەبێتە  ئەویش  و  هەڵدەگیرسێت  لەسوریاوە  نوێ 

شۆڕشگێڕەكانی1.
لە حاجی  پێشمەرگەدا  لەگەڵ ژمارەیەك   )شەهید سەعید( 
ئۆمەرانەوە بەرەو ناوچەی بارزان كەوتنەڕێ، دوای رێكردنێكی 
گەیشتنە  خەمناكەكاندا،  دیمەنە  لەنێو  رۆژی  چەند  سەختی 
دەرچ��وون  بۆ  خۆیان  دانیشتووانەكەی  زۆرب��ەی  كە  گوندێك 
ئامادە دەكردو ماڵ و موڵكیان لە دوای خۆیان بەجێدەهێشت 
و پشتەكۆڵیان تەنها خۆراكی رێگاو هەندێ پۆشاكی تیادا بوو، 
ئەوان خۆیان دابووە دەستی چارەنووسەوەو بە پێ بەرەو ئێران 
دەچوون، )شەهید سەعید(و هاوڕێكانی گەیشتنە بارزان لەگەڵ 
ژمارەیەكی زۆری پێشمەرگە یەكیانگرتەوە، لەوێ گردبوونەوە 
لە  سەعید(،  )شەهید  بە  ن��اس��راو  خالد  عەلی  سعود  لەگەڵ  چاوپێكەوتن    1

2018/6/12، لە بینای كەناڵی ئاسمانی بادینان سات لە شاری دهۆك.

بۆ  قوربانییان  شۆڕشەی  ئەو  دەك��رد:  ئەوەیان  پرسیاری  و 
لەوێ  پێشمەرگانەی  ئ��ەو  لەناو  دەچ��ێ��ت؟  ك��وێ  ب��ەرەو  داوە 
باباشێخ1(یان  )حوسێن  چاونەترس  ئ��ازاو  پێشمەرگەی  بینین 

لەگەڵدابوون.
دوای پشوویەكی كورت و درك كردن بە رووداوە خێراو 
لەناو خاكی  پێیانڕاگەیەنرا كە رێگەی سوریا  مەترسیدارەكان، 
عێراقەوە گیراوەو پڕ لە مەترسییە، نیمچە مەحاڵیشە لەدۆخێكی 

1  حوسێن باباشێخ ساڵی 1941لە شارۆچكەی شێخانی ناوەندی قەزای شێخان 
لە بنەماڵەیەكی ئایینی ئێزدی ناسراو لەدایك بووە، لەسەرەتای لاویەوە تێكەڵی 
سیاسەت بووە، لەناوەڕاستی پەنجاكانی سەدەی بیستەم كاتێك لە خوێندكاری 
دواناوەندی بوو، دەبێتە ئەندامی یەكێتی قوتابیانی كوردستانی سەر بە پارتی 
و  كادرە چالاك  كە  یەكێك  كەم وەكو  ماوەیەكی  پاش  دیموكراتی كوردستان، 
دیارەكان دەردەكەوێت، لەدوای تێكچوونی پەیوەندی حكومەتەكەی عەبدولكەریم 
قاسم و پارتی دیموكراتی كوردستان لە ساڵی 1961 بەتۆمەتی پێشكەشكردنی 
كوردی  عەشتیرەتێكی  چەند  لەدژی  بارزان  عەشیرەتی  بە  كۆمەكی سەربازی 
دەستگیردەكرێت،  عێراقەوە  ئەمنی  هێزەكانی  لەلایەن  عەشیرەتە،  ئەو  نەیاری 
دوای ئازادكردنی لە ساڵی 1964 هەمان ساڵ پەیوەندی بە شۆڕشی ئەیلولەوە 
دەكات، ..چەندین پۆست و بەرپرسیارێتی حیزبی و سەربازی پێ دەسپێردرێت، 
دوا بەرپرسیارێتی لێپرسراوی لقێكی رێكخستنەكانی پارتی بوو، دوای نسكۆی 
1975 لە ئێران دەبێتە پەنابەر، دوای كەمتر لە سێ مانگ ئێران بەجێدەهێڵێت و 
لە رێگەی توركیاوە خۆی دەگەیەنێتە سوریاو پەیوەندی بە یەكێتیی نیشتمانیی 
تەیاركردنی  و  ئامادەكردن  لە  هەبوو  بەرچاوی  رۆڵی  دەك��ات،  كوردستانەوە 
بڕی،  و سەربازییەكانی  پلە حیزبی  خێرا  بەشێوەیەكی  مەفرەزە چەكدارەكان.. 
وەك ئەندامی سەركردایەتی )ی ن ك( هەڵبژێردرا، لەساڵی 1978 دوای شەرێكی 
قیادە  دیو كە لایەنگری  ئەو  لەگەڵ خێلە كوردییەكانی  توركیا  لەدیوی  سەخت 
موەقەتە بوون، لەگەڵ ژمارەیەك ئەندامی لیژنەی سەركردایەتی )ی ن ك( بەدیل 
دادگاییەكی  حیزبی  لیژنەیەكی  دەكرێن،  موەقەتە  قیادە  رادەستی  و  دەگیرێت 
گۆڕ  ئێستاش  تا  دەردەك��ات،  كوشتنیان  بڕیاری  و  سازدەكات  بۆ  روكەشیان 
بزرن.. بۆ وردەكاری زیاتر بڕوانە ئینسكلۆپیدیای یەكێتیی نیشتمانیی كوردستان، 

چاپی سێیەم بەرگی یەكەم، 2016 ل ل 360-358

خەڵكی  و  خێزان  پێشمەرگەو  لەگەڵ  بۆیە  ئەوێ،  بگەیتە  وادا 
بوون  شۆڕش  ئامێزی  ناوچەكانیان  و  خۆیان  گوندانەی  ئەو 
خۆیان  وڵات��ە  بەو  گەیشتنیان  دوای  ئێران،  ب��ەرەو  گ��ەڕان��ەوە 
لە  ئۆردگایەك  بۆ  گواسترانەوە  ك��ردو  دەس���ەڵات  رادەس��ت��ی 
پ��ی��اوان و  ب��ە  تەنها  ب��وو  تایبەت  ك��ە  )ك��رم��اش��ان1(  ن��اوچ��ەی 
مانگ  پێنج  م��اوەی  بۆ  ل��ەوێ  تێدابوو،  كەسی  ه��ەزار  هەشت 
كەمی  بوو،  نالەبار  زۆر  ئۆردوگاكە  ناو  لە  دۆخەكە  مانەوە، 
خزمەتگوزاری، كەشوهەوای پڕ لەخەمۆكی، هەرەسی دەروونی 
هیوابڕی  تەواو  ئەمنییەكانەوە،  هێزە  لەلایەن  گەمارۆدانیان  و 
كردبوون، بۆیە )شەهید سەعید( بڕیاریدا بڕوات بۆ سوریا كە 

خزم و كەسەكانی لەوێن2.
لە سەرەتای ئەیلولی 1975 )شەهید سەعید(خۆی یەكلایی 
كردەوەو لەگەڵ ژمارەیەك هاوڕێیدا ئۆردوگاكەیان بەجێهێشت و 
بەیاوەری رێنیشاندەرێكی ئێرانی شارەزا لە رێگە شاخاوییەكان 
كەوتنەڕێ،  توركیا  بەرەو  پێدابوو،  پارەیان  بڕێك  كە سەروو 
دوای بڕینی رێگەیەكی دوورو درێژی چەند رۆژێ لەكەشێكی 
سارددا، گەیشتنە سنووری ئێران - توركیا، لەوێدا رێنیشاندەرە 
1  شاری كرماشانی كوردستان دەكەوێتە ئەوپەڕی رۆژئاوای ئێرانەوە، لەنزیك 
زنجیرە  و  نیمچە شاخاویە  ناوچەیەكی  عێراق،  كوردستانی  هەرێمی  سنووری 
چیاكانی زاگرۆس پێدا تێدەپەڕێت، لەم پارێزگایەدا چەندین شوێنی گەشتیاری 
هەیە، دانیشتوانەكەی بە زمانی فارسی و كوردی دەدوێن، هەردوو زمانەكەش 
شێوەزاری  فارسی،  كرماشانی  شێوەزاری  هەیە:  بەخۆیان  تایبەت  شێوەزاری 

كرماشانی كوردی.
2  چاوپێكەوتن لەگەڵ سعود عەلی خالد هەمان سەرچاوەی پێشوو.

هیچ  بەبێ  كردن،  توركی  رێنیشاندەرێكی  رادەستی  ئێرانییەكە 
دوای  لەوێشەوە  توركیاوە،  سنووری  ناو  چوونە  ئاستەنێگ 
بڕینی رێگەیەكی دوورو درێژی چەند رۆژیی پڕ لە ناخوشی 
)ج��زی��رەی  گەیشتنە ش��اری  م��ەت��رس��ی��دار،  و  م��ان��دووی��ەت��ی  و 
رێنیشاندەرێكیان  تاكو  مانەوە  لەوێ  رۆژێكیش  چەند  بۆتان(، 
ئەوان  پارە،  بڕێك  بەرانبەر  لە  بۆ سوریا  بیانبات  دەستكەوت 
نزیكەی 30 كەسێك دەبوون، دوای چەند رۆژێك لە رێكردن 

بەبێ بەربەست گەیشتنە سوریا1.
دەروون��ی��ی  لەدۆخێكی  و  زۆر  ماندووبوونێكی  ل���ەدوای   
خراپدا )شەهید سەعید( گەیشتە )دێرك2( لە سوریا، خزمەكانی 
دانیشتووی ئەوێن، دوای چەندین مانگ هەستی بە دڵنەوایی و 
ئاسوودەیی كرد، بەڵام ماوەی پشووی دەروونی و جەستەیی 
زۆری نەكێشا، چونكە بە بیستنی هەواڵی دامەزراندنی حیزبێكی 

1  چاوپێكەوتن لەگەڵ سعود عەلی خالد هەمان سەرچاوەی پێشوو.
2  شاری دێركی كوردی دەكەوێتە ئەوپەڕی باكوری رۆژهەڵاتی سوریاوە، لە 
گرنگی  جوگرافی  پێگەیەكی  قامشلووە،  پارێزگای  بە  سەر  كارگێڕیەوە  رووی 
هەیە، چونكە دەكەوێتە سێگۆشەی سنووریی سوریا عێراق توركیاوە، لە باكورو 
رۆهەڵاتەوە توركیا هاوسنوورییەتی، لە باشوری رۆژهەڵاتیشەوە هاوسنووری 
عێراقە، دێرك لە ساڵی 1928و بە پێی رێككەوتنامەی سنووری نێوان سوریاو 
داگیركردبوو،  سوریای  ئەوكاتە  كە  فەرنسا  نوێنەری  ئامادبوونی  بە  توركیاو 
بۆتانی  میرنشینی  بە  گوندێكی سەر  مێژووەش  ئەو  پێش  خرایە سەر سوریا، 
كوردی بوو، كشتوكاڵ سەرچاوەی سەرەكی بژێوی خەڵكەكەیەتی، گەنم و پەموو 
گرنگترین ئەو بەروبوومانەن كە پشتیان پێدەبەستن، روباری دیجلە بەدووری 
12 كم لە رۆژهەڵاتی دێركەوە تێدەپەڕێت، زۆربەی كێڵگە نەوتییەكانی سوریا 

دەكەونە ناوچەكانی دێركەوە وەكو كێڵگەكانی رمێڵان و سویدیە و قەرەچۆك.

بە  و  كوردستان  نیشتمانیی  یەكێتیی  بەناوی  سوریا  لە  نوێ 
رابەرایەتی مام جەلال تاڵەبانی، )شەهید سەعید(جارێكی دیكە 
ئاگری كوردایەتی و پێشمەرگایەتی لە سینەیدا كڵپەی دایەوە، 
بەتایبەتی دوای ئەوەی زانیی ژمارەیەك لە هاورێیانی چەك و 
پێشمەرگایەتیی پەیوەندیان بە بزووتنەوە نوێیەكەوە كردووە، 
لەكاتی  ب��ارزان  ناوچەی  لە  كە  باباشێخ(  )حوسێن  لەناویاندا 
و  میرانی(  ب��ۆزی  )م��ام  ه��ەروەه��ا  بینیی،  شۆڕشدا  هەرەسی 
نەقیب )ئیبراهیم عەزۆ( كە دواتر دەبێتە ناودارترین سەركردەی 
ك��رد كە  م��ەف��رەزەی��ەی  ئ��ەو چ��وار  پێشمەرگەو س��ەرك��ردەی 
یەكەمین جار لە سوریاوە گەڕانەوە بۆ عێراق كە پێكهاتبووون 
مەلا  ف��واد  ح��ەداد،  ن��وری  شاباز،  جەلیل  سەعید،  )شەهید  لە 
و  كورت  بیركردنەوەیەكی  دیكەش(.دوای  خەڵكی  و  موسڵیح 
راوێژكردن بە خزم و برادەرانی و زانینی ئامانجەكانی )ی ن 
ك(، )شەهید سەعید( پەیوەندی بە بزووتنەوە نوێیەكەوە دەكات 
و دەچێتە ریزی ئەوانەوە كە بڕیاریانداوە جارێكی دیكە ئاگری 
نن و بۆ ئەوەش بەتەواوەتی پشتیان بە گەل  شۆڕش هەڵگیریسَ

بەستووە1.
 

1  چاوپێكەوتن لەگەڵ سعود عەلی خالد هەمان سەرچاوەی پێشوو.

هەڵاتن لە دۆزەخ
نەقیبی ئەندازیار )ئیبراهیم عەزۆ(، بەر لە )شەهید سەعید(
كرد،  ك(ەوە  ن  )ی  بە  پەیوەندی  هاوڕێكانیان  و  )شاباز(  و 
بەشێوەیەكی سەرسوڕهێنەرو لە ماوەیەكی كورتدا لە دەستی 
بەعس هەڵهات و خۆی گەیاندە سوریا، چیرۆكی گەیشتنی بە 
عەزۆ(  )ئیبراهیم  ئەوانیتر،  چیرۆكی  لە  جیاوازە  تەواو  سوریا 
پیاوێكی رۆشنبیرو ئەندازیارو ئەفسەر بوو لە سوپای عێراق، 
ئەندامێكی چالاكی رێكخستنەكانی كۆمەڵە بوو كە دواتر بووە 
هەمیشە  ئ��ەو  ب��وو،  سیاسەت  هۆگری  ك(،  ن  )ی  لە  بەشێك 
پێشبینی ئەوەی دەكرد رۆژێك لەڕۆژان یان لە چنگی بەعس 
تەنگی  بەعس  رژێمی  چونكە  دەستگیردەكرێت،  ی��ان  هەڵدێ 
راست  )ع��ەزۆ(  پێشبینییەكەی  هەڵچنیبوو،  رێكخستنەكان  بە 
هەڤاڵی  چەندین  دەستگیركردنی  ل��ەدوای  بوو  ئەوە  دەرچ��وو، 
لە رێكخستنەكان، بەتایبەتی سەركردەكانیان لە بەغدا، ئەمیش 
لە  هەڤاڵی  ه��ەردوو  ی��اوەری  بە  بڕیاریدا  بۆیە  ب��وو،  ئاشكرا 
رێكخستنەكان )ئیبراهیم عەبد عەلی و فەرهاد شاكەلی1( هەڵبێن 
بۆ بەغداو لەوێوە بۆ سوریا، بە پەلەو لە كاتێكدا پیاوانی ئەمنی 
رژێم بەدوایاندا دەگەڕان، بەرەبەیانی 18ی ئەیلولی ساڵی 1975 
لە گەراجی )عەلاوی حلە( لە بەری كەرخی بەغدا سواری پاس 
بەرەو شاری رومادیی رۆژئاوای عێراق كەوتنەڕێ،  بوون و 

1  لەم لێكۆڵینەوە مێژووییەدا لەسەر داوای خۆی باسی ژیانی تێكۆشەر فەرهاد 
شاكەلی ناكەین و جارێكی دیكە ناوی ناهێنین.

لە  سەفەرێك  دەستیپێكرد،  برسێتی  و  ترس  كاروانی  بەوەش 
گوندە  و  دەشت  و  بیابان  ب��ەرەو  دەستپێدەكات  شارەكانەوە 
بڕ،  س��ن��وور  كێڵگەو  روب���ارو  كاروانێكی  دوورەدەس��ت��ەك��ان، 
سەفەرێك مرۆڤ ناتوانێت وەسفی مەترسی و نەهامەتییەكانی 

بكات.
ه��اوك��اری  ب��ە  و  روم���ادی  ش���اری  گەیشتنە  زوو  بەیانی 
شارەكەیان  نیشتەجێی  هاوڵاتیەكی سوریی  ناسیارێكی خۆی، 
بۆ  پەڕینەوەیان  لە  ب��دات  یارمەتیان  لێكرد  داوای���ان  و  بینی 
سنووری سوریا، بەڵام دوای كاتژمێرێك بۆیان ئاشكرا بوو كە 
ئەو پیاوە ناتوانێت یارمەتیان بداتو تەنها بۆ بەدەستهێنانی بڕە 
پارەیەك بە قسە دەیانهێنێ و دەیانبات، بۆیە بڕیاریاندا بەرەو 
مەبەستە  ئەو  بۆ  و  بچن  سنووریی  ئەلبوكەمالی  شارۆچكەی 
پێناسەیەكی  ع��ەزۆ(  )ئیبراهیم  گ��رت،  بەكرێ  ئۆتۆمبێلێكیان 

ساختەو دەمانچەیەك و سێ فیشەكیشی پێبوو1.
بەر لەوەی بگەنە شارۆچكەكە، بەبیانووی ئەوەی خزمەكانیان 
لەو دەوروبەرە نیشتەجێن، داوایان لە شۆفێرەكە كرد رایبگرێت 
گشتییەكە  شەقامە  لە  و  دابەزین  ئۆتۆمبێلەكە  لە  داب��ەزن،  و 
دووركەوتنەوە، پێش ئەوەی تاریك دابێت چوونە ناو زەلكاوێكی 
قامیشەڵانەوە، دوای كاتژمێرێك لە رێكردنی سەخت لەنێو تاریكی 
و بەناو قوڕو قامیشەڵانە چڕەكاندا، برسێتی و توینوویەتی تینی 
1  وەك نەریتێكی سوپای عێراقی هەر ئەفەسەرێك دەمانچەیەك و سێ فیشكەی 

دەدرێتێ.

بۆ هێنان، گەیشتنە روبارێك، وایانزانی لقێكی روباری فوراتە، 
بەڵام دوای ئەوەی چوونە ناو روبارەكەوە بینیان هەنگاو دوای 
هەنگاو قووڵتر دەبێت و رەوتی خێراتر دەبێت، زانییان كە ئەمە 
لقێكی روبارەكە نییە، بەڵكو خودی روباری فوراتە، )ئیبراهیم 
عەبدی( وتی: »با بە مەلە بپەڕێینەوە«، )عەزۆ( بە پێكەنینەوە 
وەڵامی داوە: »ئەی نازانیت مەلە نازانین؟!«، بۆیە گەڕانەوەو 
بە قەراغ روبارەكەدا كەوتنەڕێ بەڵكو گوندێك بدۆزنەوە، بەڵام 
كە بنكەیەكی پۆلیسیان بینی گەڕانەوە، هێدی هێدی دونیا روون 
دەبووەوەو تیشكی روناكی رۆژ لە زەوی دەدا، جارێكی دیكە 
خانوویەكی  چ��وون،  رووی  ب��ەرەو  ب��وو،  سەگوەڕ  لە  گوێیان 
قوڕیان دۆزیەوە كە پیاوێكی بەتەمەن لەسەربان دانیشتبوو و 
چاودێری دەوروبەری دەكرد و ئەندامانی خێزانەكەی لەنزیكی 
خەوتبوون، كاتێك پیرەمێردەكە بینیانی لێیپرسین: »چی دەكەن 
تا  »دەمانەوێت  وتیان:  لەوەڵامدا  دەوێ؟«،  چیتان  ناوەو  لەم 
ئێوارە لەلات خۆمان حەشار بدەین«، پیرەمێردەكە بە دەستی 
وتی:  پاڕانەوە  بە  و  كرد  خەوتووەكەی  خێزانە  بۆ  ئاماژەی 
ئەگەر  بەخوا  دوورك��ەون��ەوە،  لێرە  و  لێبێنن  وازم��ان  »توخوا 

حوكمەت دەزانێت ئێوە لێرەن سەرمان دەپەڕێنێت«.
رێگایان  ملی  دوورك��ەوت��ن��ەوەو  شوێنەكە  لە  هەرسێكیان 
دۆزی���ەوە،  گوندێكیان  روب��ارەك��ەوە  تالەوبەری  گ��رت��ەوەب��ەر، 
كورتی  چاودێریەكی  دوای  بوو،  بەیانی  حەوتی  نزیكەی  كات 

جێبەجێ  بۆ  خەڵكەكە  تێبینیانكرد  گوندەكە،  خەڵكی  جوڵەی 
بۆ  دەپەڕنەوە  روبارەكە  لە  بەلەم  بە  كاروبارەكانیان  كردنی 
لەسەر  عێراقیان  پۆلیسی  بنكەیەكی  ه��ەروەه��ا  ئەلبوكەمال، 
گردێك بینی كە دەیڕوانییە گوندەكە، لەو كاتانادا مێگەلێك مەڕ 
بەلایاندا تێپەڕی، بەپەلە )ئیبراهیم عەبدی( كەوتە دوای شوانە 
گەنجەكە تاكو زانیاری سەبارەت بەو گوندەی كە بۆی دەچن و 
تەواوی ناوچەكەی لێوە بزانن، زانیاری زۆری لێدەرهێنا، ناوی 
مامۆستایانی  بەڕێوەبەرو  ناوی  گوند،  ئەنجومەنی  گوندەكە، 
كاتی  دەوروب����ەر،  گوندەكانی  ن��اوی  گ��ون��دەك��ە،  خوێندنگەی 
نوێژەكان، بەتایبەتی نوێژی بەیانی و رۆژئاوابوون چونكە لە 

مانگی رەمەزاندا بوون1
 )ئیبراهیم عەبدی(گەڕایەوە بۆ لای دوو هاوڕێكەی و هەموو 
زانیاریانە  باسكردن..ئەو  بۆ  بەدەستهێنراوەكانی  زانیارییە 
بڕیاریاندا  دەكات،  رزگار  ژیانیشیان  و  دەبێت  بۆیان  سوودی 
ببن و  بەلەمێك  ئەوكات س��واری  بكەن و  ئێوارە چ��اوەڕێ  تا 
تۆزاویی  جلە  لەچاوەڕوانیدا  گوندەكە،  بۆ  بچن  بپەڕێنەوەو 
بانگی  ب��وون��ەوەی  نزیك  ل��ەگ��ەڵ  ق��وڕاوی��ەك��ان��ی��ان ش���ۆری،  و 
رۆژئاوابوون، داوایان لە خاوەن بەلەمێك كرد بیانپەڕێنێتەوە، 
لەكاتی پەڕینەوەدا خاوەن بەلەمەكە لێیپرسین: »نیازی كوێتان 
بەڕێوەبەری  ماڵی  بۆ   « دای���ەوە:  وەڵام��ی  هەیە؟«یەكێكیان 
قوتابخانەكە دەچین.. ناسیارمانە«..هەر كە پەڕینەوە ژمارەیەك 

1  رێبوار ساڵح، رێگایەك بۆ ئازادی، 2006 ، ل ل 199-176

پۆلیسیان لەسەر مێزی نانخواردن بینی، یەكێك لە پۆلیسەكان 
ب��ك��ەن«ل��ەوەڵام��دا  ل��ەگ��ەڵ  بەربانگمان  »ف��ەرم��وون  پێیوتن: 
رۆژووەكەمان  خوێندگەكە  بەڕێوەبەری  لای  وتیان:»سوپاس 
دەشكێنین«.. بەدەستی ئاماژەی بۆ شوێنی بەڕێوەبەرەكە كرد 
و تی: »ئەو دشداشە لەبەرە خۆیەتی بچن بۆ لای«.. هەرسێكیان 
سوپاسیان كرد، بڕوایان نەدەكرد پرسەكە بە ئاسانی تێپەڕی 
و بەخت و پلان، ژیانی رزگ��ارك��ردن، ب��ەدووری دەی��ان مەتر 
بینی،  قوتابخانەكەیان  بەڕێوەبەری  پۆلیسەكەوە  بنكەی  لە 
لەوپەڕی  تا  لە رۆیشتن  بوون  بەردەوام  گوێیانپێنەدا و  بەڵام 
ماڵەكەیانی  نزیك  بێستانی  بینی  پیرەمێردێكیان  ئاواییەكە 
لێیانپرسی كە میوان رادەگرێت؟ ئەویش بەخێرهاتنی  ئاودەدا، 
كردن و چوونە ژووەرە، بە خێزانەكەی وت شیویان بۆ ئامادە 
)نەوەی  دانیشتنیان گەنجێك  لە  بكات، دوای چەند خولەكەێك 
پیرەمێردەكە( بە چرایەكەوە خۆی هاتەژوورەوە، رووخۆشیی 
رێگەوبانی  ن��اوچ��ەك��ەو  پرسیاری  ق��ۆس��ت��ەوەو  گەنجەكەیان 
باس  قسەو  لە  ماوەیەك  دوای  لێكرد،  دوات��ری��ان  گوندەكانی 
گەنجەكە بەڵێنی پێدان لەگەڵیان بچێت تا سەر رێگەی گوندی 
بە  پیرەمێردەكە  دەمەتەقێ  لە  كاتژمێر  نیو  دوای  دراوسێیان، 
داناو  بەژووردا، خواردنەكەی  سینیەك خواردنەوە خۆی كرد 
بە ئیسراحەتی  بە بێ شەرم كردن و  )تا  چراكەی كوژاندەوە 
خۆیان نانەكە بخۆن(، ئەوەش خەسڵەت و نەریتێكی ئەو گوندە 

دوورەدەستانەیە، دوای ناخواردن داوایان لە پیرمێردەكە كرد 
رێگەیان پێبدا بڕۆن، خاوەن ماڵ سوور بوو لەسەر مانەوەیان 

تابەیانی، بەڵام ئەوان سوورتر بوون لەسەر رۆیشتن. 1 
پاش سوپاسكردن ماڵی پیرەمێردەكەیان بەجێهێشت، وەك 
گوندەكە  لە  كە  رۆی��ش��ت،  لەگەڵیان  گەنجەكە  داب��وو  بەڵێنی 
وت:  گەنجەكەی  بە  داهێنا!  چیرۆكێكی  )عەزۆ(  دووركەوتنەوە 
رێگەی  دەمانەوێت  بەڵكو  دراوسێتان،  گوندەكەی  بۆ  »ناچین 
كەسێكمان  و  ئامۆزاین  سێ  ئێمە  پیشانبدەیت،  سنوورمان 
ترسا،  گەنجەكە  سوریا«،  بۆ  رابكەین  دەمانەوێت  كوشتووەو 
بەڵكو  نین،  بكوژ  »ئێوە  وتی:  پێبینی،  دەمانچەكەی  بەتایبەتی 
سوریا،  بۆ  هەڵاتن  لە  بدەم  یارمەتیتان  ئەگەر  سیاسین،  ئێوە 
ئەوە بەتۆمەتی دژایەتیكردنی رژێم لەسێدارە دەدرێم«، )عەزۆ( 
وەڵام��ی دای���ەوە: »هیچ ب���ژاردەت ل��ەب��ەردەم ن��ەم��اوە، ئەوەتا 
تۆش  بكرێین  دەستگیر  ئەگەر  تێوەگلاوی،  لەگەڵمان  بەڕاستی 
دەستگیر دەكرێیت، بۆیە یارمەتیمان بدە بۆ گەیشتن بە سنوورو 

هەر كە پەڕینەوە تۆش رزگارت دەبێت«2.
دوای بیركردنەوەیەكی كورت، گەنجەكە بڕیاریدا یارمەتیان 
بدات، تاكو خۆیشی رزگاری بێت لەو كێشەیەی كە هەر بەبیریدا 
سنوور،  سەر  گەیشتنە  شەوەزەنگدا  لە  تێیبكەوێت،  نەدەهات 
كە نزیكی دەوریەی پاسەوانی و روناكیی تاوەرەكان بوونەوە، 

1  رێبوار ساڵح، سەرچاوەی پێشووتر، ل ل 199-176
2  رێبوار ساڵح، سەرچاوەی پێشووتر، ل ل 199-176

پێداو  عێراقییان  دیناری  بیست  كردو  گەنجەكەیان  سوپاسی 
گەنجەكە  سەرەتا  كەسوكاری،  لای  بۆ  بگەڕێتەوە  رێگەیاندا 
پارەكەی وەرنەگرت، بەڵام سوور بوون لەسەر ئەوەی وەكو 
ئەمانیش  گەڕایەوە،  گەنجەكە  وەریبگرێت،  چاكەكانی  پاداشتی 
خۆیاندا بەزەویداو كەوتنە چاودێری تاوەری روناككەرەوەو و 
دەورییە عێراقییەكانی پاسەوانانی سنوور، بڕیاریاندا تاپارشێو 
ب��ووەوە  نزیك  پارشێو  كاتی  بمێننەوە،  خ��ۆی��ان  جێگەی  ل��ە 
بەهەنگاو چەند  ئەسپایی هەنگاو  بە  دەورییەكان كەمبوونەوە، 
سەد مەترێك دووركەوتنەوە، چەندە دوور دەكەوتنەوە، دەنگی 
كە  دەبوونەوە،  كەمتر  بلاجكتۆرەكان  تیشكی  و  پاسەوانەكان 
خێراتر  هەنگاوەكانیان  دەرچوون،  مەترسی  بازنەی  لە  زانیان 
بە  ب��ووەوە،  روون  دونیا  كە  نەوەستان،  كاتژمێر  دوو  كردو 
هێشتا  وایانزانی  چونكە  وڕما،  واقیان  فورات  روباری  بینینی 
لەناو سنووری عێراقدان، كەسێكیان دۆزیەوە لێیانپرسی: »ئێرە 
كوێیە؟«وتی: »ئێرە سوریایە لەوبەر روبارەكەش شارۆچكەی 
خۆشی  هەڵكێشاو  هەناسەیەكیان  سورییە«،  ئەلبوكەمالی 
دایگرتن و ئامێزیان بەیەكتریدا كرد، داوایان لێكرد لە روبارەكە 
بۆ  كارەی  ئەو  پارە  بڕێك  لەبەرانبەر  ئەویش  بیانپەڕێنێتەوە، 

كردن.
پەڕی  لەو   1975 ساڵی  ئەیلولی  20ی  رۆژی  بەرەبەیانی 
ماندوویەتیدا گەیشتنە شارۆچكەی ئەلبوكەمالی سوری، یەكسەر 

لە چێشتخانەیەك گەڕان، هەر كە دۆزیانەوە راستەخۆ چوونە 
بوون،  لەوێ  ئەوان  تەنها  دانیشتن،  مێزێك  لەسەر  ژووەرەوە 
هێشتا زوو بوو بۆ نانی بەیانی، كیژۆڵەیەكی جوان هاتە لایانەوە 
لێیپرسین چی دەخۆن؟ وتیان هەرچی خواردنی قاوەڵتیان هەیە 
بیهێنە! لە كاتی نانخواردن )عەزۆ( دای لە پێكەنین و وتی: »لە 
بووین، سەرمان  داواكراو  هەیەو  دۆزەخ  عێراقی  ئەلبوكەمالی 
گەنجینەیەك بوو بۆ ئەو كەسەی رادەستی دەسەڵاتمان بكات، 
جوان  حۆریەكی  هەیەو  بەهەشتێك  سورییش  ئەلبوكەمالی  لە 
خزمەتمان دەكا و قاوەڵتیمان بۆ دەهێنێت!«، دوای نانی بەیانی 
دێر زوور و  بۆ  بەكرێ گرت  ئۆتۆمبێلێكیان  تەرمیناڵ  چوونە 

لەوێشەوە بە ئۆتۆمبێلێكی دیكە چوون بۆ قامیشلۆ1.
دەیخوێند  موسڵ  زان��ك��ۆی  ل��ە  كاتێك  ع���ەزۆ(  )ئیبراهیم   
ناونیشانی  ئ��ەوك��ات  ه��ەب��وو،  س��وری��ای  ك���وردی  هاوڕێیەكی 
هاتە سوریاو ویستی سەردانی  كاتێك  هەر  تا  پێدابوو،  خۆی 
زۆر  )عەزۆ(  بوو،  قامیشلۆ  دانیشتووی  هاوڕێیەی  ئەو  بكات، 
بیرتیژ بوو، ناونیشانەكەی لەبیر مابوو، بەهاوكاریی شۆفێری 
تەكسیەك چوون بۆ ماڵیان، هەر كە دەرگای كردەوە باوەشی 
لێكردن،  فەرمووی  و  كرد  هەڤاڵەكانی  بەخێرهاتنی  پێداكرد، 
)عەزۆ(  لێپرسی،  لەسەردانیكردنی سوریای  ئامانج  هاورێكەی 
باسی لە ناخۆشییەكانی هەڵهاتن و و گەیشتنیان بە سوریای بۆ 
كردو وتی: »هاتووینە وەكو پەنابەر خۆمان رادەستی پۆلیس 

1  رێبوار ساڵح، سەرچاوەی پێشووتر، ل ل 199-176

بكەین«، دوای خواردن و خواردنەوە ماڵەكەیان بەجێهێشت و لە 
كوچەو كۆڵانەكان راوێژیان بە یەكتری دەكرد، خۆیان رادەستی 
نەگەیشتنە  و  داه��ات  تاریك  ن��ا؟  ی��ان  بكەن  س��وری  پۆلیسی 
بەڵام  بوو،  خۆڕادەستكردن  بیرۆكەی  دژی  )عەزۆ(  بڕیارێك، 
ئەڵتەرناتیڤێكی باشتری نەدۆزیەوە، بۆیە ناچار خۆیان رادەست 
خۆیان  عێراق  بەعسی  رژێمی  نەیاری  پەنابەرو  وەكو  كردو 

ناساند، هەروەها )عەزۆ( دەمانچەكەی رادەستكردن1.
ئەمنی  بەڕێوەبەری  كاتژمێرێك،  بۆ  دەستگیكردنیان  دوای 
قامشلۆ خۆی لێكۆڵینەوەی لەگەڵ كردن و لێی پرسین: »بۆ بەو 
شێوازە هاتوونەتە ناو سوریاوە، ئێوە كێن؟«وتیان: »ئێمە سەر 
هیچ  بەداوامانەوەیە،  عێراقی  دەسەڵاتی  و  تاڵەبانین  جەلال  بە 
شوێنێكمان شك نەبرد پەنای بۆ ببەین سوریا نەبێت، هەروەها 
مام جەلالیش لێرەیە«دوای وەرگرتنی وتەكانیان، بەڕێوەبەری 
ئەمن فەرمانیدا بیانگوێزنەوە بۆ هۆتێلێك و لە ژێر چاودێری 
ئەمنی  بۆ  گواسترانەوە  هەفتەیەك  دوای  بن،  ئەمندا  پیاوانی 
دیمەشق، دوای لێكوڵینەیەكی سەرپێی لەگەڵیاندا، گواسترانەوە 
نەیاری  عێراقیی  بەعسی  حیزبی  سەركردایەتی  بارەگای  بۆ 
حكومەتی بەعسی دەسەڵاتدار لە بەغدا، لەوێش دوای گفتگۆیەكی 
وتیان:  پرسیارێك،  چەند  ئاراستەكردنی  لەگەڵیاندا  دۆستانە 
»لامان بمێننەوە، جەلال تاڵەبانی خۆی دێ بۆ لاتان، هەرواش 

1  رێبوار ساڵح، سەرچاوەی پێشووتر، ل ل 199-176

دەرچوو دكتۆر )فوئاد مەعسوم1( یەكێك لە دامەزرێنەرانی )ی 
ن ك( چاوی پێیانكەوت و دڵنیا بوو كە رێكخستنی كۆمەڵەن، 
)عەزۆ( داوای لێكرد مام جەلال ببینن، پاش ئەوەی دكتۆر فوئاد 
هاتوون  و  خەباتگێڕن  ئەمانە  كە  ك��ردەوە  دڵنیا  جەلالی  مام 
چەندین  بۆ  چاوپێكەوتنیان  دوای  ك(ەوە،  ن  )ی  ری��زی  بێنە 
بۆ  ئامادەكارییەك  وەك  جەلال  مام  باشتریان  ناسینی  جارو 
هەڵگیرسانی گڕی شۆڕش لە كوردستانی عێراق، ئەركی حیزبی 

و سەربازی پێ سپاردن2 .

لە 1ی كانونی دووەمی  سیاسی و ئەكادیمی و پێشمەرگە فوئاد مەعسوم    1
ساڵی 1938 لە شاری كۆیەی سەر بە پارێزگای هەولێری هەرێمی كوردستان، 
لەخێزانێكی ئایین و زانستپەروەر لەدایك بووە، مەلا مەعسومی باوكی سەرۆكی 
پێكەوە  ئایینزاكان و  بانگخوازی نزیكیك بوونەوەی  زانایانی كوردستان بووە، 
ژیانی ئایینەكان بوو، د. فوئاد تا 18 ساڵ لە خوێندنگە ئایینیەكانی كوردستان 
خوێندوویەتی، دواتر قانون و شەریعەی لە زانكۆی بەغدا خوێندووە، لە ساڵی 
ئەزهەر  زان��ك��ۆی  لە  قانون  شەریعەو  بەكالۆریۆسی  میسرو  دەچێتە   1958
لە بواری فەلسەفەی ئیسلامی درێژە بە  باڵا  لە خوێندنی  بەدەستدێنێت، دواتر 
خوێندن دەدات و دكتۆرا لە فەلسەفە لە زانكۆی ئەزهەر بەدەستدێنێت، لەساڵی 
پ���ەروەردەی  و  م��اف  وێ��ژەو  كۆلێژەكانی  لە  وانەبێژ  مامۆستاو  وەك   1968
شیوعی  حیزبی  ریزی  دەچێتە  ژیانی  لەسەرەتای  كاردەكات،  بەسرە  زانكۆی 
هاوتاكەیەوە  سوریی  شیوعی  حیزبی  هەڵوێستەكانی  بەهۆی  بەڵام  عێراقیەوە، 
دیموكراتی  پارتی  ریزەكانی  چووە  جیابووەوەو  لێی  كورد،  دۆزی  لەبەرانبەر 
لە ساڵی  بەسرە،  لە  ئەو حیزبە  نوێنەری  بووە  لە ساڵی 1968  كوردستانەوە، 
1973ش بووە نوێنەری شۆڕش لە قاهیرە، ساڵی 1975 بەشداری دامەزراندنی 
یەكێتیی نیشتمانیی كوردستانی كردو بووە مەكتەبی سیاسی، هەروەها دواتریش 
لە ساڵی 1992 بووە یەكەمین سەرۆك وەزیرانی حكومەتی هەرێمی كورستانی 
عێراق، دواتر وازی لە پۆستی حكومی هێناو خۆی تەرخانكرد بۆ كاری حیزبی، 

لە ساڵی 2004
2  رێبوار ساڵح، سەرچاوەی پێشووتر، ل ل 199-176

ئامادەسازی بۆ شۆڕشی نوێ
سەعید(  ش��ەه��ی��د  و  ش��اب��از  و  )ع����ەزۆ  گەیشتنی  ل��ەگ��ەڵ 
ك(  ن  )ی  س��ەرك��ردای��ەت��ی  س��وری��ا،  ب��ۆ  دیكەیان  هەڤاڵانی  و 
ئ��ام��ادەس��ازی ك��ردب��وو ب��ۆ وەرگ��رت��ن��ی پ��ەن��اب��ەرو پێشمەرگە 
بوو،  زیادبووندا  لە  ژم��ارەی��ان  ب��ەڕۆژ  رۆژ  كە  هەڵاتووەكان 
ئەوەی  وەك  قامیشلۆ(كردەوە  و  )دیمەشق  لە  بارەگای  بۆیە 
پێشتر پلانی بۆ دانابوو، نامە گۆڕینەوە سەبارەت بە چۆنیەتی 
ك(و  ن  )ی  دامەزرێنەرانی  نێوان  لە  ش��ۆڕش  دەستپێكردنی 
سەركردەكانی كۆمەڵەو بزووتنەوەی سۆسیالیستی كوردستان 
سەركردەكانی  دەستیپێكرد،  یەكێتییەوە،  ریزی  چووبوونە  كە 
و  پێكبهێنرێت  بچوك  مەفرەزەی  ئەوەدابوون  لەگەڵ  كۆمەڵە 
ئەركیان  و  بگەڕێن  دیاریكراودا  ناوچەیەكی  و  گوند  چەند  لە 
بێت  جەماوەر  سەركردایەتیكردنی  و  رێكخستن  هەڵسانەوەو 
بەڵام  بەستن،  گەل  بە خۆو  پشت  پرەنسیپی  رەچاوكردنی  بە 
بزووتنەوەی سۆسیالیست كە ژمارەیەك سەركردەی ناوداری 
)عەلی  وەك  لەخۆگرتبوو  هەرەسهاتووی  ئەیلولی  ی  شۆرشِ
عەسكەری، عەلی بچكۆل، دكتۆر خالید، سەید كاكە(و چەندانیتر، 
لەگەڵ بیرۆكەی گرنگیی كۆكردنەوەی پێشمەرگەو پاشماوەی 
شۆڕشی ئەیلولی پەرشوبڵاودا بوون لەسەرتاسەری عێراق بۆ 
پێكهێنانی هێزێكی گەورە كە شارەزایییان لە شەڕكردن لەگەڵ 

هێزە عێراقییەكاندا هەیەو دەتوانن روبەڕویان ببنەوە1.
ب��ۆ ی��ەك�الی��ی��ك��ردن��ەوەی پ��رس��ەك��ە چ��ەن��دی��ن ك��ۆب��وون��ەوەی 
ئەنجومەنی  بەرینەكەی  كۆبوونەوە  لە  ئەنجامدران،  چڕوپڕ 
س��ەرك��ردای��ەت��ی ل��ەگ��ەڵ ئ��ەف��س��ەران��ی ك���وردو س��ەرك��ردەك��ان��ی 
23-و24ی  رۆژان��ی  لە  پێشكەوتووەكاندا  ك��ادرە  پێشمەرگەو 
بۆ رزگاری خستەڕوو  پرۆژەیەكی  مام جەلال  ئایاری 1976، 
كە ناونرا )پلانی رزگاری(، ئامانج لێی هەڵگیرسانەوەی شۆڕش 
بوو لە كوردستانی عێراق، وەك زەمینەسازییەك بۆ شۆڕشی 
لەپێناو دیموكراسی بۆ عێراق و  عێراقی )عەرەبی – كوردی( 
ئۆتۆنۆمی راستەقینە بۆ كوردستان، لە پرەنسیپە بنەڕەتییەكانی 
ئەم پرۆژەیەدا هاتووە: »شۆڕش كردەیەكی جەماوەرییە و پشت 
بەرایی پلانەكە  بنەڕەتی  ئەركی  بۆیە  بە جەماوەر دەبەستێت، 
هەڵسانەوەو رێكخستن و هۆشیاركردنەوەو سەركردایەتیكردنی 
بە خۆو گەل  پرەنسیپی پشت  بە رەچاوكردنی  بوو  جەماوەر 
بەستن، هەروەها رەچاوكردنی شەڕی پارتیزانی سەردەمییانە 
وەك ئامادەسازییەك بۆ جەنگی شۆڕشگێڕانەی گەل و خەباتی 
لە  پێشكەوتووخوازەكان  كوردستانییە  هێزە  لەگەڵ  پێكەوەیی 

توركیاو ئێران و خۆسازدان بۆ هەر ئەگەرێك«..، 
بەپێی ئەم پرەنسیپانە لەرێگەی پێكهێنانی یەكەی چەكداری 
بچوك و گەڕۆك )تیمەكانی بانگەشەی چەكداری(ی پێكهاتوو 

1  ئاشنا، كورتەك ل دۆر سیاسەت و مێژوویا ئێكەتی نیشتمانی كوردستان، 
2011، ل ل 31-30

بنەماكانی  ب��وێ��رەك��ان  ه��ۆش��ی��ارو  شۆڕشگێڕە  باشترین  ل��ە 
بانگەشەی  یەكەم  قۆناغی  سەرەكیی  ئەركی  خرانەڕوو،  كار 
سیاسی و هۆشیاركردنەوەو رێكخستن و هاندانی جەماوەرو 
بەرزكردنەوەی ورەی خەڵك و پارێزگاریكردن لە كادرو ئەو 
پێویستیشە  هەڵهاتوون،  لە شارەكانەوە  كە  بوو  شۆڕشگێڕانە 
هێزە  لەگەڵ  پێكدادان  لە  خۆیان  تادەتوانن  بچوكانە  یەكە  ئەم 

عێراقییەكاندا بپارێزن تا كاتی گونجاو دێتە ئاراوە 1
هەر كە بڕیار لەسەر پلانەكە درا، دەستكرا بە جێبەجێكردنی 
لەڕێگەی ئامادەكاری بۆ پێكهێنانی مەفرەزەی چەكداری ژمارە 
وەكو  عێراق  كوردستانی  ن��او  بۆ  ناردنیان  بەتواناو  و  ك��ەم 
پلانەكەش  كردنی  جێبەجێ  بۆ  پارتیزانەكان،  هێزە  پێشەنگی 
مام جەلال پشتی بە سەركردەی حیزب و ئەفسەرانی كورد لە 

سوریا بەست، لەناویاندا ئەندازیاری نەقیب ئیبراهیم عەزۆ 2.
و  پێگەیاندن  سەربازگەی  قامشلۆ  ش��اری  لە  ك(  ن  )ی   
ك��ردەوە  ك��ادران��ە  پێشمەرگەو  ئ��ەو  بۆ  رێكخستنی  و  مەشق 
بە  دەستنیشانكرا  )ع���ەزۆ(ش  دەك���رد،  پێوە  پەیوەندیان  ك��ە 
سەرپەرشتیكردنی سەربازگەكە، هەر كە ئەركەكەی پێسپێردرا 
راستەوخۆ كەوتە جێبەجێكردنی، ئەوەی لەتوانایدا بوو درێغی 
پێشمەرگەو  مەشقپێكردنی  و  فەرمان  جێبەجێكردنی  لە  نەكرد 
پێگەیاندنی كادر، ژمارەیەك كادریش یارمەتی )عەزۆ(یان دەدا 

1  صلاح الخرسان، سەرچاوەی پێشوو ل ل 348-347
2  صلاح الخرسان، سەرچاوەی پێشوو ل 349

پێداویستییەكانی  سەربازگەكەو  بۆ  كەرەستە  دابینكردنی  لە 
ناویاندا  لە  مەشق و هۆشیاركردنەوەی كادرو پێشمەرگەكان، 

)مام بۆزی میرانی( 1.
 دوای دڵنیابوون لەوەی سیخوڕو دزەكارانی قیادە موەقەتەو 
حكومەتەكانی عێراق و ئێران نین، )عەزۆ( یەك لەدوای یەك بانگی 
)شاباز  كران:  بانگ  كە  لەوانەی  كرد،  كادرەكانی  پێشمەرگەو 
پێگەیاندنی  میوانانی  خانەی  سەرپەرشتی  حەداد(بۆ  نوری  و 
عەبدولڕەحمان  و  شەنگالی  )عیزەت  قامشلۆ  لەشاری  كادران 
پێگەیاندنی  و  ئامادەكردن  سەرپەرشتیكردنی  بۆ  شەنگالی(ش 
ئەو 20 كادرەی چووبوونە ریزەكانی )ی ن ك(ەوە، خانەكەش 
شۆڕشی  پێشەوای  تۆنگ(  تسی  )م��او  كتێبەكانی  لە  بوو  پڕ 
میللی، هەروەها چەندین  دامەزرێنەری كۆماری چینی  چین و 
چەندین  میللییەكان..  و شۆڕشە  دەرب��ارەی سۆسیالیزم  كتێب 
خول و وانە بە كادران درانەوە، هەڵقەی فكریی سەبارەت بە 
و  تۆنگ  تسی  ماو  ئاراستەی  بیرو  ناوچەكەو  رووداوەك��ان��ی 
چۆنیەتی هەڵگیرسانی شۆڕش و خەباتی سیاسی و چەكداری 
و  فەیلی2  )عەبدلڕەزاق  لە  یەك  هەر  س��ازدرا،  بۆ  چڕوپڕیان 
1  چاوپێكەوتن لەگەڵ عەدنان موفتی سەركردە لە یەكێتیی نیشتمانی كوردستان، 

ماڵەكەی خۆی لە شاری هەولێر رۆژی 2020/11/12
2  عەبدلڕەزاق عەزیز میرزا ناسراو بە عەبدولڕەزاق فەیلی، لەساڵی 1945 لە بەغدا 
هاتۆتە دونیاوە، یەكێكە لە دامەزرێنەرانی )ی ن ك(و كەسایەتییەكی تێكۆشەری 
نێو بزووتنەوەی رزگاریخوازی گەلی كوردستانە، خاوەنی هەڵوێستی گەورەو 
پڕ لە شانازییە، لە پێناوی رزگاری كورد لە جەورو ستەم بێوچان تێكۆشاوە، 
لێپرسراوی مەكتەبی پەیوەندییەكانی دەرەوەی )ی ن ك( بوو، هەروەها چەندین 

ئیبراهیم عەزۆ و عەبدولڕەحمان شەنگالی و حوسێن باباشێخ(
وانەیان پێدەوتنەوە 1.

دوای كۆتایی خولەكە، بەمەبەستی هۆشیاركردنەوەی خەڵك 
شۆڕشەی  ئەو  ك(و  ن  )ی  بۆ  پشتگیرییان  بەدەستهێنانی  و 
پۆلە  ئ��ەو  هەڵدەگیرسا،  عێراق  كوردستانی  لە  ب��وو  خەریك 
كادرەیان لە شێوەی گروپی بچوك بچوك نارد بۆ گوندەكانی 
بەتایبەتی  دێرك،  شارۆچكەی  و  قامشلۆ  شاری  دەوروب��ەری 
لێیان  پەنابەرەكان  عێراقییە  ك��وردە  خێزانە  ناوچانەی   ئ��ەو 

نیشتەجێن 2.
رێكخستنی  كادرو  پێگەیاندنی  سەرقاڵی  )عەزۆ(  كاتێكدا  لە 
عێراقی  بەعسی  حیزبی  ب��ارەگ��ای  ل��ەلای��ەن  ب��وو،  پێشمەرگە 
ئاگاداركرایەوە كە سێ هاوڵاتی  نەیارەوە پەیوەندی پێوەكراو 
كوردستانی عێراق دەیانەوێت پەیوەندی بە )ی ن ك(ەوە بكەن 

و خوازیارن چاویان بە مام جەلال بكەوێت،...
حیزبی  بارەگای  بۆ  رۆیشتن  باباشێخ(  حوسێن  و  )ع��ەزۆ 
لە  پێكهاتبوون  كە  كەوت،  كەسەكە  بە سێ  چاویان  و  بەعس 
و  ئ��ام��ۆزای  رەئ���وف(ی  )محەمەد  و  ش��ەران��ش��ی3(  )ئیبراهیم 
ن��اوەوەو  لە  كورستاندا  هەرێمی  حكومەتی  و  یەكێتی  ناو  لە  دیكەی  پۆستی 
دەرەوەی پێدراوە، لە 2018/6/13 لە نەخۆشخانەیەكی سلێمانی ژیانئاوایی كرد. 
بۆ زیاتر زانین دەربارەی ئەم تێكۆشەرە دێرینە بڕوانە: ئینسكلۆپیدیای یەكێتیی 

نیشتمانیی كوردستان، چاپی سێیەم، بەرگی دووەم، ل ل 753-752 .

1  چاوپێكەوتن لەگەڵ جەلیل عەبدوڵا شاباز ، سەرچاوەی پێشووتر.
چاوپێكەوتن  پێشوو،  سەرچاوەی  خالید،  عەلی  سعود  لەگەڵ  چاوپێكەوتن    2

لەگەڵ جەلیل عەبدوڵا شاباز، سەرچاوەی پێشوو.
3  ئیبراهیم عەبدولكەریم محەمەد ناسراو بە )ئیبراهیم شەرانشی( ساڵی 1953 لە 

بردیانن  لەگەڵ خۆیان  بەخێرهاتنیان كردن و  تۆما1(،  )سۆلاقا 
بۆ بارەگای )ی ن ك( لە قامیشلۆ.. لێیانپرسین: »بۆ دەتانەوێت 
سوریاوە؟«،  ناو  هاتنە  چۆن  ك(ەوەو  ن  )ی  ریزەكانی  بێنە 
)ئیبراهیم شەرانشی( وتی: »پێشمەرگەی ئەیلول بووم و دوای 
نسكۆ، وەكو زۆرینەی پێشمەرگەكان خۆم رادەستی حكومەتی 

گوندی شەرانش، خێڵی سندی لەدایكبووە، ساڵی 1968 لە گەڵاڵە لەگەڵ شەهید 
ساڵح یوسفی پەیوەندی بەهێزەكانی پێشمەرگەی ئەیلولەوە كردووە، تا نسكۆی 
شۆڕش لە ساڵی 1975 بەردەوام بوو، لەمانگی ئازاری ئەوساڵەدا لە زاخۆ خۆی 
لێبوردن  لەبەرانبەر  عێراق كردەوە، هەروەها چەكەكەشی  رادەستی حكومەتی 
رادەست كرد، لە مانگی ئابی هەمان ساڵ لەگەڵ محەمەد رەئوفی ئامۆزای چوون 

بۆ كوردستانی توركیاو دواتر چووە ریزەكانی )ی ن ك(ەوە.
1  سۆلاقا تۆما شەمعون ساڵی 1935 لەگوندی )دێرەشیش(ی ناوچەی خێڵی 
گەنجیدا  لەهەرەتی  ب��ووە،  خۆیان  گوندەكەی  ئەنجومەنی  لەدایكبووە،  سندی 
پەیوەندی بە شۆڕشی ئەیلولەوە كردووەو بووتە پێشمەرگەی شۆڕشەكە، دوای 
بۆ سوریا،  لەوێوە  چ��ووەو  توركیا  ب��ەرەو  مانگێك  چەند  بە  ش��ۆڕش  نسكۆی 
پەیوەندی بە یەكێتیی نیشتمانی كوردستانەوە كردووە، پێشمەرگەو چاوساغی 
چوار مەفرەزەكەی یەكێتیی بوو بە سەركردایەتی ئیبراهیم عەزۆ لە هاتنەوەیان 
كۆمەڵكوژیی  دوای  ن��وێ،  شۆڕشی  هەڵگیرسانی  بۆ   1976 ساڵی  بادینان  بۆ 
خێڵە  لە  بەكرێگیراوەكانیان  و  پارتی  موەقەتەی  قیادە  لەلایەن  مەفرەزەكان 
لەگەڵ  پارتی  زیندانی  لە  مانگێك  چەند  دەستگیركرا،  توركیاوە،  كوردییەكانی 
ئیبراهیم عەزۆ و ژمارەیەك پێشمەرگەو كادری یەكێتی مایەوە، دواتر سۆلاقا 
توانی لە چنگی چەكدارانی قیادە موەقەتە هەڵبێت و جارێكی دیكە بگەڕێتەوە بۆ 
سوریاو لە ریزەكانی )ی ن ك( بەردەوامبێت و ئەركەكانی جێبەجێ بكات و لە 
ئەوەی خەڵكی گوندەكەی و خزمە  بێت، ساڵی 1977 دوای  ب��ەردەوام  خەبات 
مەسیحییەكانی خۆی خیانەتیان لە خێزانەكەی كردو ناویاندا بە حكومەتی عێراقی 
بەوەی كوڕیان پێشمەرگەی )ی ن ك(ە، ئەندامانی خێزانەكەی دوورخرانەوە بۆ 
زەلكاوەكاندا  ناو  سەربازگەیەكی  لە  ساڵ  سێ  م��اوەی  بۆ  و  عێراق  باشوری 
بەو  درا  گیراو  بەسەردا  دەستی  موڵكیان  و  ماڵ  هەروەها  بوون،  دەسبەسەر 
سۆلاقا   1978 ساڵی  هەكاریدا  كارەساتی  لە  لێكردن،  خیانەتیان  كە  خزمانەی 
لەو كاتانەی لەگەڵ سەركردە حوسێن بابا شێخ بوو، لەسەر دەستی چەكدارانی 
قیادە موەقەتە لەگەڵ سەدان فەرماندەو پێشمەرگەی )ی ن ك( لەنێویاندا هەردوو 
سەركردەی دیاری )ی ن ك( عەلی عەسكەری و حوسێن بابا شێخ شەهید كرا.

عێراقی كرد، بەڵام پیاوانی ئەمن هەمیشە چاودێریان دەكردین 
لەوێوە  توركیاو  بۆ  هەڵبێم  بڕیارمدا  كردبووم،  هەراسانیان  و 
بۆ ئێران، وەك دەزانن ئێران پێشوازی لە پێشمەرگە دەكات و 
زۆرینەی پێشمەرگەكانی پارتی لە ئۆردوگاكانی ئەو وڵاتەدان، 
بۆیە من و )محەمەد(ی ئامۆزام هەڵهاتین بۆ كوردستانی توركیا، 
لەوێ لەگوندی )بێجه( چاومان بە )عەلی خان( كەوت و داوامان 
لێكرد یارمەتیمان بدات لە پەڕینەوەدا بۆ ئێران، بەڵام قەناعەتی 
پێهێناین بێین بۆ سوریاو پێیوتین: ئێران و عێراق رێكەوتوون 
لەمەودوا هەر پێشمەرگەیەك بچێتە خاكی ئێرانەوە، رادەستی 

عێراقی دەكاتەوە... 
نوێی  حیزبێكی  ج��ەلال  م��ام  سوریا  لە  پێیوتین  ه��ەروەه��ا 
بڕۆن  كوردستان،  نیشتمانیی  یەكێتیی  بەناوی  دروستكردووە 
قسەكانی  بە  حیزبەوە..بڕوامان  ئەو  ریزی  بچنە  و  ئەوێ  بۆ 
هێناو بڕیارماندا بێین بۆ سوریا، هەر بەیارمەتی ئەو گەیشتینە 
جزیرەی بۆتان، لەوێ )سۆلاقا(مان بینی كە یەكتریمان دەناسی 
عێراق  حكومەتی  ل��ە  ئ��ەوی��ش  ب��ووی��ن،  پێشمەرگە  پێكەوە  و 
هەڵهاتبوو و لە دۆخێكی خراپیشدا بوو، داوای لێكردین لەگەڵ 
رازیبووین  بۆیە  پێنەبوو،  پارەشی  بۆ سوریا،  بیهێنین  خۆمان 
لەگەڵ خۆمان بیهێنین و تێچووی سەفەرە مەترسیدارەكەشی 
لەئەستۆ بگرین، دواتر بە یارمەتی پیاوانی )سەبری نەواف ئاغا(
ی دۆست و هاوپەیمانی مام جەلال لە سنووری توركی سوری 

پەڕینەوەو گەیشتینە گوندێكی نزیك قامیشلۆ، لەوێ پرسیاری 
حكومەتی  كەسێك  پێدەچوو  ك��رد،  جەلالمان  م��ام  ب��ارەگ��ای 
سوری لێئاگادار كردبینەوە، چونكە ئەندامێكی حیزبی بەعسی 
عێراقی – باڵی سوریا هات بۆ لامان و بردمانی بۆ بارەگاكەی 
خۆیان لە قامیشلۆ، لەوێ لێپرسراوی بارگاكەیان داوای لێكردم 
بگەڕێمەوە بۆ عێراق لەبەرانبەر بڕێك پارە بۆ ئەوان كار بكەم، 
بەڵام رەتمكردەوەو پێموتن من هاتووم بۆ سوریا تا مام جەلال 

ببینم 1«.
بەناوی  پرسی  كەسێكی  ناونیشانی  )ش��ەران��ش��ی(  دوات��ر 
)عەبدولڕەحمان ساڵح(، عەزۆ پێوت: »بۆچی پرسیاری دەكەیت 
ئایا لەبەر ئەوەی هاوشاری خۆتانەو خەڵكی زاخۆیە؟«، وتی: 
»نەخێر نامەیەكی عەلی خانم پێیە«، روخساری عەزۆ هەندێ 
ژێر  لە  ساڵح(  )عەبدولڕەحمان  چونكە  نیشت،  لەسەر  گومانی 
چاودێری )ی ن ك(دا بوو، هەرچەند لە كادرە سەرەكییەكانی 
)ی ن ك( بوو، بەڵام لە لایەن قیادە موەقەتەوە نێردرابوو، مام 
جەلالیش ئەوەی باش دەزانی و هەواڵگری سوریاش توانیبووی 
ئاشكرای بكات، دوای ئەوە لە ریزەكانی حیزب دەركرا، )عەزۆ( 
نامەكەی لێسەند و پێوت: »نامەكە بۆ )عەبدولڕەحمان( دەبەم و 
ئێوە لە شوێنی خۆتان بمێننەوە تا لە دیمەشق دەگەڕێمەوە 2«.

لە بینای  ئیبراهیم عەبدولكەریم محەمەد، لە 2018/5/4  1  چاوپێكەوتن لەگەڵ 
كەناڵی ئاسمانی بادینان سات – دهۆك.

2  چاوپێكەوتن لەگەڵ ئیبراهیم عەبدولكەریم محەمەد ، سەرچاوەی پێشوو.

 )عەزۆ( رۆیشت بۆ دیمەشق، بەڵام لەبری ئەوەی نامەكە 
نامەكەدا  لە  كرد،  جەلالی  مام  )عەبدولڕەحمان(رادەستی  بداتە 
عەلی خان كە باش مام جەلالی دەناسی، گلەیی لە سەركردەكانی 
شۆڕشكەی  ه��ەرەس��ی  بەهۆكاری  دەك���رد،  ئەیلول  شۆڕشی 
و  شەرانشی  )ئیبراهیم  بە  بایەخ  دەك��رد  داوای��ش��ی  دەزان��ی��ن، 
محەمەد(ی ئامۆزای بدرێت، دوای ئەوەی مام جەلال نامەكەی 
لە عەزۆ كرد بگەڕێتەوە قامیشلۆو ئەركێك  خوێندەوە، داوای 
نیازی  بیەوێت  پێدەچوو مام جەلال  بە )شەرانشی( بسپێرێت، 

)شەرانشی( تاقیبكاتەوە.

تاقیكرنەوەی گومانلێ�كراوەكان
داوای  قامیشلۆو  گ���ەڕای���ەوە  رۆژ  س��ێ  دوای  )ع����ەزۆ(   
بەڵام  ع��ێ��راق،  كوردستانی  بگەڕێتەوە  ك��رد  )ش��ەران��ش��ی(  لە 
)شەرانشی( داواكەی رەتكردەوەو وتی: »هەرگیز ناگەڕێمەوە 
تابێمە ریزەكانی )ی ن ك( هەموو شتێكم خستە مەترسیەوە 
ەوە، بۆچی وەرمناگرن؟« )عەزۆ( وتی: »رەتتناكەینەوە، بەڵام 
بۆ  دەچیتەوە  پێدەسپێرین،  مەترسیدارت  حیزبی  ئەركێكی 
كوردستانی عێراق و دێیتەوە«ئەویش وتی: »ئەگەر ئەركێكی 
مەترسیدارە،  »ئەركەكە  پێیوت:  )ع��ەزۆ(  دەچ��م«  بێت  حیزبی 
)عەلی  بە  بگەیەنیت  ك(  ن  )ی  چاپەمەنی  بڵاوكراوەو  دەبێت 
خان(، پێشی تۆ خەڵكی دیكەمان ناردووە بۆ ناو عێراق، بەڵام 

شكستیان هێناوە 1«.
پێش ئەوەی )شەرانشی( بۆ جێبەجێكردنی چالاكی یەكەمی 
بڕوات، داوای لە )عەزۆ( كرد رازیبێت )سۆلاقا(ی لەگەڵدا بچێت، 
شارەزایە،  بەباشی  رێگەوبانەكان  پێشمەرگەیەو  كۆنە  چونكە 
)عەزۆ( بەداواكەی رازی بوو و پێیوت: » )محەمەد(ی ئامۆزات 
مەشقپێكردنەوە«،  خولی  دەیخەینە  و  دیمەشق  بۆ  دەنێرین 
یەكەمین  جێبەجێكردنی  بۆ  كەوتنەڕی  سۆلاقا(  و  )شەرانشی 
چالاكییان، تاسەرسنووری سوریا - توركیا )ئیبراهیم عەزۆ و 
حوسێن باباشێخ( لەگەڵیان چوون، لەوێ بەتەنیاو بە ژمارەیەكی 
زۆر لە بڵاوكراوەی حیزبی و نامەیەكی مام جەلالەوە بۆ )عەلی 

1  چاوپێكەوتن لەگەڵ ئیبراهیم عەبدولكەریم محەمەد ، سەرچاوەی پێشوو.

خان(، لە سنوور پەڕینەوەو دوای كاروانێكی سەخت و مەترسیدار 
گەیشتنە ماڵی )سەبری نەواف ئاغا( لە شاری جزیرەی بۆتان، 
گوندی  گ��وازران��ەوە  گرتن،  بۆ  كرێ  بە  ئۆتۆمبێلێكیان  ل��ەوێ 
)بێسپنێ(ی سەر بە شارۆچكەی سلۆپی هاوسنووری عێراق، 
)هەربول(ی  گوندی  تاگەیشتنە  بڕی  رێگەیان  پیادە  بە  لەوێوە 
نزیك سنوورەكانی عێراق، بەرانبەر بە ناوچەكانی خێڵی سندی 
و  چوون  )هیزل(  روب��اری  بەرەو  لەوێشەوە  عێراقی،  كوردی 
بەبێ ئەوەی پاسەوانانی سنوور هەستیان پێبكەن لە روبارەكە 
پەڕینەوە و گەیشتنە گوندی )سورینكێ( لەناو عێراق، لەوێ دوو 
رۆژ مانەوە، دواتر بەرەو گوندی )كركرانك( گوندەكەی )عەلی 
خان( رۆیشتن لە دۆڵی )پساغا( كە یەكێكە لە دۆڵەكانی ناوچەی 
رادەستی  بڵاوكراوەكانیان  ئ��ەوێ  گەیشتنە  كە  سندی،  خێڵی 
)عەلی خان( كردو سەرگوزشتەی چوونیان بۆ سوریاو بینینی 

سەركردەكانی یەكێتیان بۆ باس كرد 1
خان(،  )عەلی  میوانداری  لە  رۆژی  سێ  پشوویەكی  دوای 
لە سەفەرێكی سەخت و پڕ لە مەترسیدا گەڕانەوە بۆ سوریا، 
سەركەوتنی  بە  ب��وون  دڵخۆش  باباشێخ(  حوسێن  و  )ع��ەزۆ 
)شەرانشی  لە  داوای  )ع��ەزۆ(  رۆژێك  چەند  پاش  كارەكەیان، 
لێكردن  داوای  بكەن،  جێبەجێ  دیكە  ئەركێكی  كرد  و سۆلاقا( 
عێراقی  كوردی  كەسایەتی  دوو  بانگهێشتی  توركیاو  بۆ  بچن 
سندی(بكەن  عەبدولغەنی  مەلا  و  )حەمید شەریف  بەناوەكانی 

1  چاوپێكەوتن لەگەڵ ئیبراهیم عەبدولكەریم محەمەد ، سەرچاوەی پێشوو.

بە  چاویان  سوریاو  تادەگەنە  بكەن  هاوەڵیشیان  سوریاو  بۆ 
مام جەلال دەكەوێت. ئەو دوو كەسایەتیەش دوو سەركردەی 
جارێكی  زاخ��ۆ،  ناوچەی  لە  ب��وون  ئەیلول  شۆڕشی  ناوخۆی 
دیكە )شەرانشی و سولاقا( سەركەوتوو بوون لە جێبەجێكردنی 
ئەركەكەیان و هەر دوو كەسایەتییەكەیان لە توركیاوە هێنا بۆ 

سوریاو لە قامیشلۆ رادەستی )عەزۆ(یان كردن.
گورجوگۆڵی  و  گڕوتین  باباشێخ(  حوسێن  و  )ع���ەزۆ   
هیچ  لەجێبەجێكردنی  كە  بوو  بەدڵ  سولاقا(یان  و  )شەرانشی 
ئەو حەماسەتەی  هەواڵێك  بەڵام  نەدەكردەوە،  ئەركێك سڵیان 
دەسەڵاتی  كە  پێگەیشت  زانیاری  س��اردك��ردەوە،  )شەرانشی( 
بۆیە  رادەگوێزێت،  عێراق  باشوری  بۆ  خانەوادەكەی  عێراقی 
داوای لە )عەزۆ( كرد رێگەی بدات و بچێتەوە بۆ كوردستانی 
لە  شوێنێك  بۆ  ببات  منداڵەكانی  هاوسەرو  ئ��ەوەی  بۆ  عێراق 
)ع��ەزۆ(  راستەوخۆ  دوورب��ن،  عێراقی  ئەمنی  پیاوانی  چ��اوی 

بەداواكەی رازیبوو و داواشی لێكرد پەلە بكات لە رۆیشتن 1
 )عەزۆ( بۆ جێبەجێكردنی ئەركەكانی و سەرپەرشتیكردنی 
خولەكانی كادران و پێشمەرگەو رێكخستنیان، هاتوچۆی نێوان 
شارەكانی دیمەشق و قامیشلۆو شۆڕشی-ی دەكرد، لەسەرەتای 
1976 )عەزۆ( فەرمانی لە سەركردایەتی )ی ن ك(ەوە بۆ هات 
سەرپەرشتی چەند خولێكی مەشق و راهێنانی پێشمەرگەی )ی 
ئەو  بروسكی سوری،  هێزەكانی  لە سەربازگەی  بكات  ن ك( 

1  چاوپێكەوتن لەگەڵ ئیبراهیم عەبدولكەریم محەمەد ، سەرچاوەی پێشوو.

تەرخانكرابوو  لەلایەن سوپای سوریاوە  نهێنییەش  سەربازگە 
بۆ مەشقپێكردنی بزووتنەوە رزگاریخوازە جیهانییەكان.

لە خولی مەشق و راهێنانی یەكەمدا لە دیمشەق، نزیكەی 200 
كەس بەشداربوون لەحیزب و لایەنە عێراقییە ئۆپۆزسیۆنەكانی 
سوریا،  باڵی   – ئۆپۆزسیۆن  عێراقی  بەعسی  حیزبی  وەك��و 
بزووتنەوەی ئیشتراكی عەرەبی و یەكێتی قاعیدە كە رێكخراوێكی 
ماركسیی عەرەبی بوو، حیزبی شیوعی عێراقی قیادەی مەركەزی، 
لەناویشیاندا 60 پێشمەرگەی )ی ن ك( هەبوون وەك )حوسێن 
باباشێخ، جەلیل شاباز، شەهید سەعید، نوری حەداد، فوئاد مەلا 
تۆما،  ئەحمەد كەشخەچی، سۆلاقا  موسڵیح، عیزەت شەنگالی، 
موراد،  نوری  محەمەد،  رەشید  زیكر،  یونس  رەشۆ،  ئیبراهیم 
عەبدولغەنی  عەبدولجەبار  ئەحمەد عەرجەف،  محەمەد حاجی، 
سندی، حوسێن ئەحمەد ئەحمەد، رەمەزان ئەحمەد حەسەن و 
چەند كەسێكی دیكە(. نەقیب عەزۆ و چەند ئەفسەرێكی كورد و 
عەرەبیش سەرپەرشتی خولەكەیان دەكرد كە 40 رۆژی خایاندو 
پارتیزانی  ش��ەڕی  هونەری  لەسەر  مەشقكردن  لە  پێكهاتبوو 
و  دۆشكە  و  كڵاشینكۆف  دەمانچەو  بەكارهێنانی  چۆنیەتی  و 
كاتیۆشاو گراد و هاوەنی 60و81و120ملم، هەروەها چۆنیەتی 
چاندنی مین و هەڵگرتنەوەی و دروستكردنی بۆمب و تەقینەوە، 
كەسایەتییەكی  چەند  و  جەلال  مام  لەلایەن  هەینیش  رۆژان��ی 
لە  ناسریەوە  بزووتنەوەی  رەوت��ی  و  عێراقی  ئۆپۆزسیۆنی 

خوێندنگەی پێگەیاندنی جەنگیی سەر بە حیزبی بەعسی سوری 
وانەی تیۆری بە بەشداربووانی خولەكە دەوترایەوە 1.

بوو  خۆشەویست  كەسایەتیەكی  ع��ەزۆ(  )ئیبراهیم  نەقیب 
لای بەشداربووان، ئەو بە پێچەوانەی ئەفەسەرەكانی دیكەوە، 
دەخوارد، چەندینجاریش جلەكانی  نانی  و  دەخەوت  لەگەڵیاندا 
دكتۆر  جارێك  تا  دەك��رد،  لەگەڵیاندا  مەشقی  و  دەشوشتن  بۆ 
و  دەكەیت  مەشق  لەگەڵیاندا  »بۆ  لێیپرسی:  مەعسوم  فوئاد 
لەوەڵامدا  ئەفسەریت؟«،  تۆ  دەیكەن،  ئەوان  كە  دەكەیت  ئەوە 
بە  و  بۆیان  هاندەرێك  تاببێتە  دەكەم  مەشق  »لەگەڵیان  وتی: 
شێوەیەكی باش مەشق بكەن، ئەگەر ئەوە نەكەم رەنگە تەمەڵی 

بكەن، ئەوەش لەكاتی تەنگانەدا بەكەڵكیان نایەت« 2.
دوای تەواو بوونی خولە 40 رۆژیەكە، خولێكی چڕوپڕی 10 
رۆژی بۆ 60 كەس لەو 200 كەسە كرایەوە، بە بەشداری 10 

كادری )ی ن ك(، )شاباز(یش یەكێك بوو لەوان 3.
 

پێشوو، چاوپێكەوتن  ، سەرچاوەی  لەگەڵ سعود عەلی خالید  چاوپێكەوتن    1
لەگەڵ جەلیل عەبدوڵا شاباز، سەرچاوەی پێشوو.

2  رێبوار ساڵح، سەرچاوەی پێشووتر ل ل 30 – 52.
3  چاوپێكەوتن لەگەڵ جەلیل عەبدوڵا شاباز، سەرچاوەی پێشوو.

گوتاری هیوای مام؛ 
پارتی و سیاسەتی ت�ێ�كدانی شۆڕش

دوای كۆتایی هەردوو خولەكە بە هۆی زیادبوونی پەنابەرە 
)ی  دێرك  بەری  دەورو  گوندەكانی  لە  عێراقییەكانەوە  كوردە 
لە  ژمارەیەك  ك��ردەوەو  بارەگایەكی  شارۆچكەیە  لەو  ك(  ن 
بۆ  كاربكەن  تاوەكو  تەرخانكرد  بۆ  مەشقپێكراوەكانی  كادرە 
هۆشیاركردنەوەی خەڵك و پەنابەران سەبارەت بە كوردایەتی 
بەتایبەتی  )ی ن ك(،  ئامانج و خواستەكانی  بە  ناساندنیان  و 
عێراق،  كوردستانی  لە  نوێ  شۆڕشێكی  هەڵگیرسانی  گرنگیی 
هەروەها بۆ لەخۆگرتنی ئەوانەی دەیانەوێت بچنە ریزەكانی )ی 

ن ك(ەوە 1.
مام جەلال و سەركردایەتی )ی ن ك( پرسی هەڵگیرسانی 
یەكەمین  ناردنی  دوای  ئ��ەوەش  یەكلاییكردەوە،  شۆڕشیان 
دابینكردنی  و  مەشقپێكراو  ك���ادری  پێشمەرگەو  ك��اروان��ی 
سەرجەم پێداویستی و كەرەستەی سەربازی، بۆ كوردستانی 
دەستنیشانكردنی  لەسەر  بوون  كۆك  سەركردایەتی  عێراق، 
سەركردایەتیكردنی  بۆ  ع��ەزۆ(  )ئیبراهیم  ئەندازیار  نەقیبی 
داه��ات��وودا،  لە  زیاتر  هێزی  پێشەنگی  دەبێتە  كە  مەفرەزەكە 
مام جەلال و )دامەزرێنەرانی ی ن ك2( دەیانزانی چ ئەركێكی 

1  رێبوار ساڵح، سەرچاوەی پێشووتر ل45.
2  ئەندامانی دەستەی دامەزرێنەری یەكێتیی نیشتمانیی كوردستان پێكاتووە لە 
) مام جەلال، د.فواد مەعسوم، عەبدولڕەزاق میرزا، عادل موراد، د.كەمال فوئاد، 

عومەر شێخموس، نەوشیروان مستەفا(.

لە  چی  نەیاندەزانی  بەڵام  دەسپێرن،  مەفرەزەكە  بە  ترسناك 
دەبێت،  چی  موەقەتە  قیادە  كاردانەوەی  یان  چاوەڕوانیاندایە، 
هەروەها سوپای عێراقیش لەدوای رێككەوتنامەی جەزائیرەوە 

لە لوتكەی بەهێزیدا بوو.
د.)جۆرج حەبەش( سكرتێری گشتی بەرەی میللیی رزگاری 
فەلەستین، بۆ گەیشتن بەچارەسەرێكی ئاشتیانەی دۆزی كورد 
لەعێراق رۆڵی ناوەندگیری لەنێوان سەركردایەتی )ی ن ك(و 
)سەدام  زاری  لەسەر  رژێم  وەڵامی  بەڵام  گێڕا،  بەغدا  رژێمی 
كە  هات  عێراق  ئەوكاتی  كۆماری  س��ەرۆك  جێگری  حوسێن( 
بڕوێت،  تاڵەبانی  ج��ەلال  س��ەری  لە  دارخ��ورم��ا  »ئەگەر  وت��ی: 
ئەو  دوای  هەر  چیاكان«،  بنێرێتەوە  جەنگاوەر   10 ناتوانێت 
پێشمەرگەی  س��ەدان  بە  ك(  ن  )ی  ك��ەم  بەماوەیەكی  قسەیە 
سەركردەكانی  ئەوەش  كرد،  كوردستان  شاخەكانی  رەوان��ەی 

عێراق و بەعسی تووشی شۆككرد1.
سەركردەو ئەفسەرانی )ی ن ك( لە سوریا 40 پێشمەرگەو 
بە  م���ەف���رەزە  ی��ەك��ەم��ی��ن  پێكهێنانی  ب��ۆ  ه��ەڵ��ب��ژارد  ك���ادری���ان 
ناوچەی  دەچ��ن��ە  دوات���ر  ع��ەزۆ(ك��ە  )ئیبراهیم  س��ەرك��ردای��ەت��ی 
بادینانەوەو جاڕی شۆڕشی چەكداری دەدەن2، مەفرەزەكەش 
ئاشكراكردنی  لە  بەر  چەكداریی(،  بانگەشەی  تیپی   ( ناونرا 

1  صلاح الخرسان، سەرچاوەی پێشوو، ص 345
2  مام جەلال، دیداری تەمەن/ لە لاوێتیەوە بۆ كۆشكی كۆمارـ ئا: سەڵاح رەشید، 

بەشی دووەم ل 55

كوردستانی  بۆ  ناردنەوەیان  جەنگاوەرەكەو   40 بۆ  پلانەكە 
دەگۆڕێ،  رووداوەك��ان  ئاراستەی  كە  ئەركەی  ئەو  بۆ  عێراق 
لە كۆتایی مانگی نیسانی 1976 بانگكران بۆ شاری قامیشلۆو 
كەسایەتی  ماڵی  لە  حیزب،  بارەگای  لە  كۆبوونەیان  بری  لە 
كوردی ناسراوی قامشلۆ )خەلیل عەبدی سوور(كۆبوونەوەیان 
بە  ج��ەلال  مام  رانەكێشن،  خۆیاندا  ب��ەلای  سەرنج  تا  پێكرا1، 
عەبدولڕەزاق  موراد،  عادل  )نەوشیروان مستەفا،  ئامادەبوونی 
فەیلی، ئیبراهیم عەزۆ، حوسێن بابا شێخ و مام بۆزی میرانی( 
جەلال  مام  لەوتەیەكیدا  ك��رد2،  كۆبوونەوەكەی  سەرپەرشتی 
بۆ  ناوچەكەی  و  سیاسی  گۆڕەپانی  گۆڕانكارییەكانی  باسی 
كردن، ئاماژەی بە گرنگی هەڵگیرسانی شۆڕشێكی پشتبەستوو 
كە  پێیڕاگەیاندن  داو  دی��ك��ت��ات��ۆری��ەت  ل���ەدژی  ج��ەم��اوەر  ب��ە 
هەڵبژێردراون بۆ رۆیشتن بۆ كوردستانی عێراق و ئامانجیان 
بانگەشەی چەكداری شۆڕشەكەیە نەوەك پێكدادان لەگەڵ هێزە 
عێراقییەكاندا، بەڵكو تەنها لە حاڵەتی بەرگری لەخۆكردن دەست 

بكەنەوە3.
مام جەلال ئەوەی باش دەزانی كە بە بێ ئامادەسازیی و 
بەرزكردنەوەی ورەی گەل بەتایبەتی لە دوای هەرەسی شۆڕشی 
شارو  لە  حیزبی  شانەی  پێكهێنانی  بەبێ  هەروەها  و  ئەیلول 

1  عادل موراد، الانطلاقە من طلیطلە الى بغداد.. خواطر بعد ثلاثین عاما، دهۆك، 
2006/ ل 34، رێبوار ساڵح، سەرچاوەی پێشووتر ل46.

2  چاوپێكەوتن لەگەڵ سعود عەلی خالید ، سەرچاوەی پێشوو.
3  چاوپێكەوتن لەگەڵ جەلیل عەبدوڵا شاباز، سەرچاوەی پێشوو.

بەدەستهێنانی  و  گوندەكان  لە  بچوك  مەفرەزەی  و  گوندەكان 
پشتگیری گەل بۆ شۆڕش، هەنگاوەكانی دواتریان سەركەوتوو 
نابێت لە ناردنی هێزی زیاتر بۆ ناوچەكەو كردنەوەی رێڕەوی 
ئارام بۆ ناردنی چەك و تەقەمەنی لە سوریاوە بۆ ناو كوردستانی 
ئامادەبووان كرد  لە  عێراق. مام جەلال دوای وتەكەی، داوای 
بچنە دەرەوە، تەنها )عەبدلڕەزاق فەیلی و ئیبراهیم عەزۆ(ی لەلا 
مانەوە، دواتر یەك لەدوای یەك بە شێوەی تەنیا بانگی ئەوانەی 
كرد كە هەڵبژێردراون بچنەوە بۆ كوردستان، تا بڕیاری كۆتاییان 
سەبارەت بە خۆبەخشكردن بۆ ئەو ئەركە مەترسیدارە بزانێت، 
كارێكی  »پێشمەرگایەتی  وت:  قسەی  ی��ەك  هەمووشیان  بە 
خۆبەخشانەیە نەك زۆرەملێ، وەك پێشمەرگەیەك دەرۆیتەوە 
بنمیچێك  ببێت،  ببیت، برسیت  بۆ كوردستان و رەنگە شەهید 
بەدیل  رەنگە  بتپارێزێت،  گەرما  سەرماو  و  ب��اران  لە  نەبێت 
هەموو  بدرێیت،  لەسێدارە  و  بدرێیت  ئەشكەنجە  و  بگیرێیت 
بۆ  قوربانی  پێشمەرگەیەی  ئەو  بۆ  شانازین  مایەی  ئەمانەش 
بڕۆیت؟  دەتەوێت  ئایا  دەدات،  گەلەكەی  ئ��ازادی  و  نیشتمان 
ئەگەر نەشچیت هەر وەكو خۆشەویستی ئێمە دەمێنیتەوەو لێرە 
لە سوریا ئەركی دیكەت پێدەسپێرین«، لەناو ئەو 40 كەسەدا 
تەنها دووانیان پاشگەزبوونەوە، دواتر مام جەلال بانگێشتی نانی 
نیوەڕۆی كردن، لەسەر نانخواردنیش نامیلەكەیەكی پێبەخشین 
بەناونیشانی )بژاردەیەك لە وتەكانی سەرۆك ماو(، كە چەندین 

زانیاری سەبارەت بە شەڕی پارتیزانی و مەفرەزە گەڕۆكەكان 
پێشمەرگە  بۆ  رێنمایی سیاسی و سەربازی سوودبەخشی  و 

بەتایبەتی مەفرەزەكانی بانگەشەی چەكداری لەخۆ گرتبوو1.
لەچەند  كە  ئاگاداركرانەوە  مەفەرەزەكە  ئەندامی   38 هەر 
رۆژی داهاتوودا لە قامیشلۆوە دەكەونەڕێ، پێشتریش )ی ن ك( 
) عیزەت شەنگالی و سۆلاقا تۆما(ی بۆ ناوچەی خێڵی )گویی( 
ناردبوو لەسەر سنووری توركی عێراقی لە دیوی توركیا، بۆ 
هەماهەنگیكردن لەگەڵ چەند كەسێكدا كە ئەركیان ئاسانكاری 
چەكدارانی  بەڵام  مەفرەزەكە،  پەڕینەوەی  پرۆسەی  بۆ  دەبێت 
قیادە موەقەتە دەستگیری كردبوون و ناردبوونی بۆلای )هاشم 
پێیوتبوون:  ئەویش  موەقەتە،  لەقیادە  سەركردە  عەنتەر(  ئەبو 
كەسێك  هیچ  نابین  رازی  بەڵام  دەكەین،  ئازادتان  »ئەمجارە 
بێت بۆ كوردستان  بەناوی پێشمەرگایەتی و بۆ شۆڕشكردن 
بەئێمەوە  پەیوەندی  با  پێشمەرگە  بە  ببێت  دەیەوێت  ئەوەی   ،

بكات«2.
ق��ی��ادە  م��ەرام��ەك��ان��ی  ه���ەرەس���ی ش��ۆڕش��ەك��ەی��ان،  دوای 
حیزب  هیچ  بە  رێگەنەدان  بە  سەبارەت  بوو  روون  موەقەتە 
لە  نوێ  شۆڕشێكی  بیەوێت  كە  سیاسی  گردبوونەوەیەكی  و 
كوردستانی عێراق هەڵبگیرسێنێت، تەنانەت )ئیدریس بارزانی( 
كوڕە گەورەی مستەفا بارزانی بەراشكاوی لە كۆبوونەیەكدا بە 

1  چاوپێكەوتن لەگەڵ جەلیل عەبدوڵا شاباز، سەرچاوەی پێشوو.
2  رێبوار ساڵح، سەرچاوەی پێشووتر ل ل101-100.

ئامادبوونی )سەید كاكەو سەعدی گچكە(و چەند سەركردەیەكی 
پێنەكرێت،  شۆڕشمان  وتبوو:»ئەگەر  پێشمەرگەی  دیكەی 
ئەو  ئاگاداری  »ئێمە  وتبووی:  هەروەها  تێكدەدرێت«،  پێمان 
شۆڕشەین كە یەكێتی نیشتمانی كوردستان رایگەیاندووە، بۆیە 
دژایەتی دەك��ەی��ن«1، ئەمەش دوات��ر بە روون��ی دەردەك��ەوێ��ت 

كاتێك مەفرەزەكەی )ی ن ك( دەگاتە ناوچەی بادینان.

1  مام جەلال، دیداری تەمەن، بەشی دووەم ل 57



65

 بڵند شاڵی ... كاروانی 38 شۆڕشگ�ێ�ڕەكە

پ�ێ�كهاتەی مەفرەزەكە
• نەقیبی ئەندازیار ئیبراهیم عەزۆ، فەرماندەی مەفرەزە	
• عیزەت ئیسماعیل هەبی مەحمود شەنگالی	
• عەبدولڕەحمان حەسەن حوسێن شەنگالی	
• عەبدولجەبار عەبدولغەنی ئیبراهیم سندی	
• فەیسەڵ كاشان خدر	
• حوسێن ئەحمەد ئەحمەد	
• عومەر ئیبراهیم رەشید	
• تەها عومەر سەعید عەبدوڵا بەروشكی	
• سعود عەلی خالید )شەهید سەعید(	
• رەشید محەمەد عەبدولڕەحمان	
• ئەحمەد عەرجەف خالید	
• بەدۆ سیدۆ سینۆ عیسۆ	
• یاسین حامید یوسف	
• فوئاد مەلا موسڵیح كۆیی	
• عیزەت سدیق كەریم خۆرانی	
• ئەحمەد محەمەد ئەحمەد )ئەحمەد كەشخەچی(	
• سۆلاقا تۆما شەمعون 	
• عادل میران )خەڵەف حامید(	
• قادۆ )كوردی سوریا(	

• عەڤدۆ عەلی زەرێ )كوردی سوریا(	
• مستۆ موحسین عومەر	
• ئیبراهیم خەلیل فەقێ	
• ئیبراهیم رەشۆ	
• جەلیل عەبدال شاباز	
• یونس زیكر عەبدال شەنگالی	
• نوری موراد عەلی	
• محەمەد حاجی محەمەد	
• عەلی ئەحمەد محەمەد ئەمین	
• نوری محەمەد ئەمین حەداد	
• قاسم محەمەد عەلی	
• عەبدولحەمید عومەر تەعلو	
• سابیر عەرەب عەبدی	
• جاسم محەمەد ئەحمەد	
• رەمەزان ئەحمەد محەمەد عوسمان	
• حوسێن تەمەر قاسم	
• عەلی حوسێن خالید	
• ئەحمەد عەبۆ حاجی	
• ؟؟؟ ب���ەداخ���ەوە ن���اوی ك��ەس��ی )38(ەم���م���ان ب��ۆ ساغ 	

نەبووەوە.

بەرێ�ككەوتنی 38 شۆڕشگ�ێ�ڕەكە
ئەوەی  بەبێ  كوردستان  بۆ  بگەڕێتەوە  نەیتوانی  )ع��ەزۆ(   
رێگەی  هەڤاڵی  برادەرو  عەلی(ی  عەبد  )ئیبراهیم  لە  ماڵئاوایی 
لە  رۆژ  دوو  پێش  بۆیە  بكات،  سوریا  بۆ  بەغداوە  لە  هەڵاتن 
لە  كرد  )ئیبراهیم(ی  ماڵی  مەفرەزەكە، سەردانی  بەرێككەوتنی 
شاری قامیشلۆو داوای لێكرد پێكەوە پیاسەیەك بكەن، لەكاتی 
كە  »دەزانیت  وتی:  )ع��ەزۆ(  شارەكەدا،  كۆڵانەكانی  بە  گەڕان 
لە  بێت  رێگر  نەخۆشییەكەم  ن��ادەم  رێگە  بەڵام  نەخۆشم،  من 
ئامانجەكانم بۆ هەڵگیرسانی شۆڕش، من و ئەوانەی لەگەڵمدان، 
وەكو سەربازی ون دەگەڕێینەوە بۆ نیشتمان، ئێوەو هەڤاڵانی 
دیكەش چاوەڕوان بن تاكو دەنێرم بە شوێنتانداو بێن و درێژە 
بە خەبات بدەین«، هەروەها وتی: »جیاوازی لە نێوان بەعسی 
عێراقی و بەعسی سوری نییە، ئەوان لەیەكتری دەچن، بەعس 
چەپ و راستی نییە، هەر حیزبەی تاكی جوتێك پێڵاون، ئەمەیان 

تاكی راستەو ئەوی تریان تاكی چەپە« 1.
مەشقپێكراو  ك��ادری  پێشمەرگەو   38 لە  كە  م��ەف��رەزەك��ە، 
پێهكاتبوو، بە سەركردایەتی نەقیبی ئەندازیار )ئیبراهیم عەزۆ(
قامیشلۆوە  شاری  لە   1976 ئایاری  لەسەرەتای  ساڵ،   27 ی 
سوریا  سوپای  سەربازی  ئۆتۆمبێلی  بە  سەرەتا  بەڕێكەوت، 
گواسترانەوە بۆ گوندێكی كوردیی سەر بە شارۆچكەی دێرك، 
سەرجەم ئەندامانی مەفرەزەكە چەكی پێشكەوتوو و تەقەمەنیان 

1  رێبوار ساڵح، سەرچاوەی پێشووتر ل 198.

پێبوو لە )كڵاشینكۆف و دەمانچەو نارنجۆك و ئاربیجی(، جگە 
لە سەدان نامیلەكە بەناونیشانی )یەكێتیی نیشتمانیی بۆچی؟(1.

م��ەف��رەزەك��ە ش��ەوێ��ك ل���ەو گ��ون��دە م���ان���ەوە، ژم��ارەی��ەك 
دەپەڕنەوە،  سوریا  سنووری  لە  تا  داب��وو  لەگەڵ  كادریشیان 
دواتر  ك��ادران��ە، ش��ەوی  لەو  بوو  یەكێك  بۆتانی(  ب��ۆزی  )م��ام 
ئاغا(  نەواف  )سەبری  پیاوانی  بەهاوكاری  و  بەربەست  بەبێ 
لە  رێكردن  كاتژمێرێك  چەند  دوای  توركیا،  ناو  بۆ  پەڕینەوە 
دارستان  ناو  چۆڵی  ناوچەیەكی  گەیشتە  مەفرەزەكە  تاریكیدا، 
لە نزیك شاری جزیرەی بۆتان و لەوێدا پشوویەكیاندا، )عەزۆ( 
تێبنییكرد ورەی ئەندامانی مەفرەزەكە زۆر بەرزەو گڕوتین بە 
ئامانجەكانی  بیرو  لەبارەی  وتووێژیان  دیارە،  روخساریانەوە 
رۆژی  كاروانێكی سێ  دوای  دواتر  دەكرد، شەوی  یەكێتیەوە 
سەخت گەیشتنە سنووری توركیا عێراق و لەوێ چاوەڕوانی 
گەیشتنی دوا رێنماییەكانی مام جەلال بوون پێش چوونە ناو 

عێراقەوە 2.
سێ  بچوكی  مەفرەزەیەكی  پێشتر  یەكێتی  سەركردایەتی 
كەسیی پێكهاتوو لە )مەلا سدیق3، مەلا حاجی، حاجی موراد( 
1  چاوپێكەوتن لەگەڵ سعود عەلی خالید ، سەرچاوەی پێشوو، چاوپێكەوتن 

لەگەڵ جەلیل عەبدوڵا شاباز، سەرچاوەی پێشوو.
2  چاوپێكەوتن لەگەڵ جەلیل عەبدوڵا شاباز، سەرچاوەی پێشوو.

3  سدیق مستەفا ئیبراهیم ناسراو بە )مەلا سدیق( ساڵی 1956 لەگوندی )كۆكێت(
ی ناوچەی سلۆپی توركیا بەرانبەر بە ئیبراهیم خەلیلی سەر بە قەزای زاخۆی 
)دورنەخێ(ی خێڵی سندییە  لەڕەچەڵەكدا خەڵكی گوندی  لەدایكبووە،  سنووری 
هەرەسی  دوای  پارتی،  پێشمەرگەی  بۆتە   1973 ساڵی  عێراق،  لەكوردستانی 
ئێران  یان  عێراق  حكومەتی  رادەستی  خۆی  دانەناو  چەكی  ئەیلول  شۆڕشی 

شوێن  توركیا،  سنووری  ناو  گەیشتنە  كە  هەر  راسپاردبوو 
پارێزگاریی  و  چاودێری  بۆ  بكەوێت،  )ع��ەزۆ(  مەفرەزەكەی 
لێكردنیان، ئەركی ئەو مەفرەزە سێ كەسیەش لە كوردستانی 
پێشمەرگەكانی  و  تێكۆشەران  بە  بوو  پەیوەندیكردن  توركیا 

ئەیلولەوە بۆ پەیوەندیكردنیان بە ریزەكانی یەكێتیەوە 1.
پێنەچوو،  كاتژمێرێكی  چەند  سنوور  لەسەر  چاوەڕوانییان 
كەسایەتییەكانی  بۆ  كە  جەلالیان  م��ام  نامەكانی  و  رێنمایی 
)عەزۆ(  رادەستی  و  پێگەیشت  نووسیبووی  بادینان  ناوچەی 
كرا2.عەزۆ فەرمانی بە هەڤاڵانیدا خۆیان ئامادە بكەن بۆ چوونە 
قیادە  لەگەڵ  كێشە  روودانی  پێیوتن:»پێشبینی  عێراقەوەو  نێو 
خوێناویش  پێكدادانی  پێشبینی  ه��ەروەه��ا  دەك���ەم،  موەقەتە 

لەگەڵیاندا دەكەم، بۆیە بەئاگا بن«.

نەكرد، بەڵكو چووەتەوە توركیاو ماوەیەك لەناو ئامۆزاكانی داڵدە دراو چاوەڕێی 
دەكرد بزانێت رووداوەكانی كوردستانی عێراق و ناوچەكە بەكوێ دەگات، دوای 
دەرچوونی بەیاننامەی دامەزراندنی یەكێتیی نیشتمانیی كوردستان لە 1975/6/1 
دەچێت بۆ جزیرەی بۆتان و لەوێوە بۆ سوریا، تا زیاتر لە بارەی ئەو رێكخراوە 
یەكێتیی،  بینینی سەركردەكانی  لە  بەڵام شكستدێنێت  بزانێت،  نوێوەوە  كوردیە 
بۆیە دەگەڕێتەوە توركیا، لەمانگی 11ی هەمان ساڵدا جارێكی دیكە دەچێتەوە 
بۆ سوریا، ئەمجارەیان چاوی بە دامەزرێنەرانی یەكێتی )نەوشیروان مستەفا، 
عادل موراد، عەبدلڕەزاق فەیلی( دەكەوێت، پاش ماوەیەكی كەمیش )مام جەلال 
و د.فواد مەعسوم( دەبینێت، بڕیار دەدات لەریزەكانی یەكێتی درێژە بەخەبات 
بۆ  بكات  ئامادەسازی  توركیا،  كوردستانی  بگەڕێتەوە  لێدەكرێت  داوای  بدا، 
دەستپێكردنی شۆڕشی نوێ و پەیوەندی بە تێكۆشەرو پێشمەرگە هەڵاتووەكانی 

ناو توركیاوە بكات و هانیان بدا پەیوەندی بە یەكێتیەوە بكەن..
1  چاوپێكەوتن لەگەڵ سدیق مستەفا ئیبراهیم )مەلا سدیق(، لە بینای كەناڵی 

ئاسمانی بادینان سات – دهۆك 2018/6/20
2  چاوپێكەوتن لەگەڵ جەلیل عەبدوڵا شاباز، سەرچاوەی پێشوو.

ن��اوچ��ەی خێڵی سندییەوە  )س��ن��ات(ی  گ��ون��دی  رێ��گ��ەی  ل��ە 
باكوری  ئەوپەڕی  دەكەوێتە  گوندە  ئەو  پەڕینەوە،  سنوور  لە 
رۆژئاوی عێراقەوە، ئەگەر بەوردی تەماشای نەخشەی عێراق 
بكەیت دەبینیت سێگۆشەیەك لەوپەڕی باكور بەرەو ناو خاكی 
توركیا هەیە لەشێوەی ژمارە هەشت، گوندی )سنات( دەكەوێتە 

ئەو گۆشەیەوە 1.
یارمەتی  بە  بەربەست  بەبێ  مەفرەزەكە  مانگەشەوەدا  لەو 
)سۆلاقا( پێشمەرگەو چاوساغ كە شارەزاییەكی باشی سەبارەت 
بە نەخشەی ناوچەكە هەبوو، پەڕینەوە، بەڵام دواتر )سۆلاقا( 
لاداو  دی��اری��ك��راو  رێگەی  لە  م��ەف��رەزەك��ەی  ش��ڵ��ەژاو  هەندێك 
خستیەسەر رێڕەوێكی دیكە، كاتێكیان زانی لە ژێر رەبایەیەكی 
سەربازی عێراقیدان، پێشمەرگەكان شڵەژان و بڵاوەیان لێكردو 
و  تانەبینرێن  حەشاردا  خۆیان  تاشەبەردەكان  دارو  پشتی  لە 
)ع��ەزۆ(  ب��ەڵام  نەبن،  ئاشكرا  رەبایەكە  ناو  سەربازەكانی  بۆ 
كرد  هەڤاڵانی  لە  داواش��ی  دانیشت،  نەجوڵاو  لە شوێنی خۆی 
دوور  رەبایەكە  لە  بەهێمنی  فەرمانیدا  نەشڵەژێن،  و  بن  ئارام 
شاخێكی  بەسەر  و  ك��رد  خێراتر  هەنگاوەكانیان  بكەونەوە، 
مەفرەزەكە  سپێدەدا  لەگەڵ  هەڵكشان،  رەبایەكەدا  بەرانبەر 
دابەشی  پێكردن  فەرمانی  )ع��ەزۆ(  شاخەكە،  لوتكەی  گەیشتە 
گروپی بچوك بن و خۆیان بشارنەوە تا شەو دادێت، ئێوارە 
دوای رۆژئاوابوون مەفرەزەكە لەو دیوی شاخەكەوە دابەزین 

1  چاوپێكەوتن لەگەڵ سعود عەلی خالید ، سەرچاوەی پێشوو.

و بەردەوام بوون لە رێكردن تاگەیشتنە دەوروب��ەری گوندی 
)قەسرۆك(، لەوێ رۆژێك بۆ حەوانەوە مانەوە، هیچ شتێكیان 

پێنەبوو بیخۆن جگە لە نانەڕەق و ئاو 1.
 )سۆلاقا(ی رێپیشاندەریان چوو بۆ )قەسرۆك( تا سۆسەیەكی 
گوندو ناوچەكە بكات، پێش تاریكی داهاتن، گەڕایەوەو داوای لە 
فەرماندەی مەفرەزەكە كرد لانەدەن و بەرەو هەردوو گوندی 
دواتر )ئەڤلەه و پێبلا( بڕۆن، رۆژێك لەنێوان هەردوو گوندەكەدا 
مانەوە، )عەزۆ( سەرجەم ئەندامانی مەفرەزەكەی لە پلانەكەی 
سەركردایەتی یەكێتی ئاگادار كردەوە سەبارەت بە دابەشكردنی 
مەفرەزە سەرەكییەكە بۆ چوار مەفرەزەی یەكسان لە ژمارەو 
كەرەستە، مەفەرەزەیەكیان بۆ قەزای )زاخۆ(و یەكێكی دیكەیان 
بۆ قەزای )دهۆك(و سێیەمیان بۆ قەزای )ئامێدی( و چوارەمیان 
مەفرەزە ناوەندییەكەیە كە زۆربەیان كادر بوون )ئەمەش خاڵی 
لاوازی بوو(بەسەركردایەتی )عەزۆ(دەبێت و سەرپەرشتی سێ 
لێپرسراوی  شەنگالی(  )عیزەت  دەكات،  دیكەش  مەفرەزەكەی 
سەربازیی مەفرەزەكەی )ئامێدی(ش وەكو جێگری فەرماندەی 
مەفرەزەی  هەر  هەروەها  دان��ا،  مەفرەزەكە  چوار  هەر  گشتی 
پارەیەكی  بڕە  ئەوكات  كە  پێدان  عێراقی  دیناری   )900( بڕی 

زۆر بوو 2. 

1  چاوپێكەوتن لەگەڵ جەلیل عەبدوڵا شاباز، سەرچاوەی پێشوو.
2  چاوپێكەوتن لەگەڵ سعود عەلی خالید ، سەرچاوەی پێشوو.

كوردستانی  خاكی  ناو  بۆ  گەیشتنیان  لە  رۆژ  چوار  دوای 
بۆ  بانگەشەكردن  پلانی  وردەك���اری  شیكردنەوەی  و  عێراق 
ئامێدی(،  زاخۆ،  )ده��ۆك،  ناوچەی  لە هەر سێ  نوێ  شۆڕشی 
)ع���ەزۆ( ف��ەرم��ان��ی ك��رد ب��ە م��ەف��رەزەی )زاخ���ۆ( ت��ا ب��ڕۆن بۆ 
ئەركەی  ئ��ەو  جێبەجێكردنی  بۆ  زاخ��ۆ  سنووری  گوندەكانی 
پێیانسپێردراوە، مەفەرەزەكەش بە سەرۆكایەتی )عەبدولجەبار 
عەبدولغەنی سندی( لێپرسراوی سەربازی و )فەیسەڵ كاشان 
كەس   9 لە  كە  ب��وو  م��ەف��رەزەك��ە  سیاسی  لێپرسراوی  خ��در( 

پێهاتبوو و زۆربەشیان پێشمەرگە بوون. 

 

هێڵكاری رێڕەوی مەفرەزە سەرەكییەكە پێش دابەشكردنی بۆ چوار مەفرەزە 1

1  ئامادكاری هێڵكاری: موقەدەمی روكن نزار ئیبراهیم شاڵی، فەرماندەی فەوجی 
یەك لیوای چواری سەر بە وەزارەتی پێشمەرگە.

یەكەمین روبەڕوبوونەوە لەگەڵ چەكدارەكانی 
قیادە موەقەتە

مەفرەزەكەی زاخۆ لەو قەزایە جیابووەوە، سێ مەفرەزەكەی 
)شابانی(ی  ق��ەڵای  )ع��ەزۆ(ب��ەرەو  سەركردایەتی  بە  دیكەش 
مێژوویی لە گوندی )بەهنیڤێ( كە دەڕوانێـتە ناحیەی )باتیفا(ی 
ناوچەكەش سنووری خێڵی  كەوتنەڕێ،  زاخۆ  قەزای  بە  سەر 
نانخواردن  و  پشوودان  بۆ  لەوێ  كاتژمێرێك  چەند  )گولی(یە، 
)گۆڤكێ(ی  گوندی  بەرەو  دابێت،  تاریكی  لەوەی  بەر  مانەوە، 
نزیك كۆمەڵگەی )بێگۆڤا( كەوتنەڕێ، تاگەیشتنە روباری )خابور( 
دەم  لە  كورت  پشوویەكی  دوای  دیجلەیە،  روب��اری  لقێكی  كە 
روبارەكە، بەرۆخیدا درێژەیان بە رێكردندا، تاگەیشتنە ناوچەی 
رێگەی  لە  لێبوو  پەڕینەوەی  شوێنی  كە  كوركا(،  )داڤەرستا 
گوریسەوە 1، كە )عەزۆ( فەرمانیدا بپەڕنەوە، هێزێكی بچوكی 
سنووری  كە  روبارەكە  ئەوبەری  گەیشتنە  موەقەتە  قیادەی 
جیاكەرەوەی هەردوو خێڵی )گولی و دۆسكی(یە، چەكدارەكانی 
لێكردن  داوایان  مەفرەزەكەو  دایە  هۆشداریان  موەقەتە  قیادە 
بپەڕنەوە،  پێبدەن  رێگەیان  لێكردن  داوای  )عەزۆ(  نەپەڕنەوە، 
بڵاوبوونەوەو  مەفەرەزەكە  رەتیانكردەوە،  توندی  بە  ب��ەڵام 
)عەزۆ(  بەڵام  كرد،  هێزەكە  ئاراستەی  تفەنگەكانیان  لوولەی 
هێزەكەی  لێپرسراوی  ل��ە  و  ن��ەك��ەن  تەقە  پێكردن  فەرمانی 
پرسی: »بۆ رێگە نادەن بپەڕینەوە؟«، لێپرسراوی هێزەكە وتی: 

1  چاوپێكەوتن لەگەڵ سعود عەلی خالید ، سەرچاوەی پێشوو.

»دەزانین ئێوە سەر بە مام جەلالن، وەرن هێزەكانمان بكەینە 
یەك«، عەزۆ وەڵامی دایەوە: »ئەوە كاری من و تۆ نییە، كاری 
سەركردایەتی هەردوو حیزبە، ئەوان بڕیار دەدەن، نەك تۆ«، 
لێپرسراوی هێزەكە وتی: »كەواتە با گفتوگۆ بكەین و دوای ئەوە 
بڕیار دەدەین ئایا رێگەتان پێدەدەین بپەڕنەوە یان نا«، داواشی 
لە )عەزۆ( كرد نوێنەرێك بنێرێت بۆ لایان بۆ وتووێژ، )عەزۆ( 
پێش  بەڵام  ن��ارد،  پێشمەرگەیەكی  بوو،  رازی  پێشنیارەكە  بە 
پەڕینەوەی پێشمەرگەكە، بە لێپرسراوی هێزەكەی وت: »ئەگەر 
دەكەین«،  قڕتان  ببەن  نوێنەرەكەمان  قژی  تاڵێكی  بۆ  پەنجە 
داواشی لە مەفرەزەكە كرد ئامادە بن بۆ شەڕو تفەنگەكانیان 
لە روبارەكە پەڕیەوەو  ئاراستەی هێزەكە بكەن، پێشمەرگەكە 
كە  گەیاند  لێپرسراوی هێزەكە  بە  )عەزۆ(ی  زارەكیەكەی  نامە 
بەڵام  نییە،  دەسەڵاتماندا  لە  هێز  »تێكەڵكردنی  لە:  بوو  بریتی 
ئەگەر  هەروەها  یەكتربین،  هاوكاری  و  هەماهەنگی  دەتوانین 
پێویست بكات دەتوانین هێرشی هاوبەش بكەینەسەر هێزەكانی 
رەت��ك��ردەوەو  )ع��ەزۆ(ی��ان  پێشنیارەكانی  هێزەكە  ع��ێ��راق«، 
ئەوەشیان رەتكردەوە رێگەی پەڕینەوەیان پێبدەن، پێشمەرگەكە 

گەڕایەوەو وەڵامەكەی بە )عەزۆ( دا،..
فەرمانی  ك��رد  )ع���ەزۆ(  لە  داوای���ان  مەفرەزەكە  ئەندامانی 
بە  )ع��ەزۆ(  ب��ەڵام  بپەڕنەوە،  هێز  زەب��ری  بە  پێبداو  هێرشیان 
هێزێكی  هیچ  لەگەڵ  نییە،  »مەبەستمان  وت:  م��ەف��رەزەك��ەی 

كوردیدا پێكدابێین تەنها لە دۆخی بەرگری لەخۆكردندا نەبێت«، 
روبارەكە  لە  دیكەوە  شوێنێكی  لە  بكشێنەوەو  فەرمانیدا  بۆیە 
بپەڕنەوە )2(، بەرەو گوندی )غۆڵدیان(ی سەر روبارەكە چوون، 
لە نزیكی گوندەكە جێگیربوون كە ناوچەیەك بوو تاشەبەردی 
بۆ  مانەوە،  لەوێ  شەوە  ئەو  لێبوو،  زۆری  ئاسای  كەستەك 
رێككەوت  گوندەكەدا  گەنجی  دوو  لەگەڵ  )ع��ەزۆ(  بەیانیەكەی 
بچنە  لێكردن  داوای  پەڕینەوەی روبارەكە،  لە  بدەن  یارماتیان 
شاری زاخۆ و دوو چوپیان بۆ بكڕن، گەنجەكان رۆیشتن و 
دوو چوپی تایەی دواوەی تراكتۆریان هێنا، ئەو جۆرە چوپە كە 
پڕ بكرێت لە )هەوا( لەناو ئاودا بەرگەی كێشی زۆر دەگرێت 1.

هەبوو،  گوندە  ئ��ەو  خەڵكی  بە  زۆری  متمانەی  )ع���ەزۆ(   
تێدەپەڕین،  پێیدا  گوندانەی  ئەو  زۆری  خەڵكانێكی  هەروەها 
كە  تایبەتی  بە  دەكرد،  یەكێتی  پێشمەرگەكانی  لە  پێشوازییان 
دڵنیایی  ئەوەش  دەستیپێكردووە،  نوێ  شۆڕشێكی  دەیانزانی 

دابووە پێشمەرگەكان 2.
سنووری  چووونە  پەڕینەوەو  روبارەكە  لە  چوپەكان  بە 
رۆژێكی  )دووك���ەرێ(  گوندی  نزیك  لە  )دۆسكی(یەوە،  خێڵی 
تەواو بۆ پشوودان مانەوەو لەگەڵ خەڵكی ناوچەكە سەبارەت 
بە شۆڕشی نوێ و هۆشیاركردنەوەیان سەبارەت بیرو ئامانجی 
یەكێتی قسەیان بۆكردن، لەوێ )عەزۆ( فەرمانیدا مەفرەزەكەی 

1  چاوپێكەوتن لەگەڵ سعود عەلی خالید ، سەرچاوەی پێشوو.
2  چاوپێكەوتن لەگەڵ جەلیل عەبدوڵا شاباز، سەرچاوەی پێشوو.

)ئامێدی(كە پێكاتبوو لە 9 كەس و زۆربەیان پێشمەرگە بوون، 
لێیانجیاببنەوەو بچنە سنووری گوندەكانی ئامێدی، مەفرەزەكە 
بە سەركردایەتی )عیزەت شەنگالی – لێپرسراوی سەربازی( و 
)عەبدولڕەحمان شەنگالی – لێپرسراوی سیاسی(بوو، هەرچی 
مەفرەزەكەی دهۆك و مەفرەزە ناوەندیەكەشە، بە سەركردایەتی 
)عەزۆ(، بۆ گوندی )بەروشكا سەعدینی( رۆیشتن و لە نزیك 
گوندەكە لەسەر كانیەكی ناو بێستانەكانی گوندەكە حەوانەوە، 
یەكێك لە پێشمەرگەكانی مەفرەزەكەی دهۆك كە گەنجێك بوو 
بەناوی )تەها( و هەڤاڵانی بە )تاهیر بەروشكی( ناویان دەبرد 
خەڵكی گوندەكە بوو، لەوێ )تەها( داوای لە )عەزۆ( كرد رێگەی 
پێبدا بچێتەوە سەرێك لە دایك و باوكی بدا، )عەزۆ(ش رێگەی 

پێدا.. 
گریانەوە  بە  باوكی  و  دایك  ماڵەوە،  )تەها( چووە   هەركە 
باوەشیان پێدا كردو شاگەشكە بوون بە گەڕانەوەی كوڕەكەیان 
دوای  ه��ات��ووە،  بەسەر  چی  نەیاندەزانی  چونكە  ساغی،  بە 
ئەوەی لە زاری )تەها(وە چیرۆكی كوڕەكەیان بیست و زانیان 
بە  باوكی  ك��ردووە،  ك(ەوە  ن  )ی  پێشمەرگەی  بە  پەیوەندی 
هەواڵی دەستپێكردنی شۆڕشی نوێ خۆشی دایگرت، بەتایبەتی 
كە كوڕەكەی لە پێشەنگی پێشمەرگەكانی ئەو شۆڕشگێڕانەیە، 
مەفرەزەكە  لای  بۆ  خۆیدا  لەگەڵ  باوكی  كەم  ماوەیەكی  پاش 
برد، باوكی )تەها( بە )عەزۆ( و هەڤاڵانی وت: »لەكاتێكدا سوپای 

پێشمەرگە  ژمارە  بەم  پێتانوایە  بەهێزیدایە،  لوتكەی  لە  عێراق 
هەڵگیرسێنن؟!«،  ن��وێ  شۆڕشێكی  ئاگری  دەت��وان��ن  كەمەوە 
ع��ەزۆ وەڵام��ی دای���ەوە: »مامە گیان ك��اروان��ی ه��ەزار میل بە 
هەنگاوێك دەستپێدەكات، ئاگری گەورەش لە چەخماغەیەكەوە 
دەستپێدەكات، ئێمەش بە پشتبەستن بە گەل هەموو هەوڵێكمان 
دەخەینەگەڕ بۆ سەرخستنی ئەركەكەمان«، )عەزۆ( تێبنیكرد ئەو 
دڵنیای كردەوە  بۆیە  پێشمەرگەكەی،  بۆ كوڕە  نیگەرانە  باوكە 
شۆڕشی  و  تێكۆشان  رێگەی  خۆی  ویستی  بە  كوڕەكەی  كە 
هەڵبژاردووە، هەروەها گەنجێكی بەهێزو ئازایەو دەبێتە مایەی 

شانازی بۆ خۆی و خانەوادەكەی و یەكێتیش 1.
ئ��ەو ش��ەوە م��ەف��رەزەك��ە ل��ەو شوێنە م��ان��ەوەو )ع���ەزۆ( بۆ 
جێبەجێكردنی چالاكییەكی نهێنی )شاباز(ی بۆ ناو شاری دهۆك 
راسپارد، ئەركەكەش بریتی بوو لە گەیاندنی هەندێك نامە بۆ 
)ئەحمەد عارەب، سدیق  لەوانە:  چەند كەسایەتییەكی شارەكە، 
عەلی، غەنی شاباز(، بەیانی زوو )شاباز( سواری ئۆتۆمبێلێك 
ب��وو ك��ە ل��ە گ��ون��دی )ب��ەروش��ك��ا س��ەع��دی��ن��ی(ی��ەوە ب��ۆ گوندی 
)مانگێشك( دەچوو، لەوێشەوە سواری ئۆتۆمبێلێكی دیكە بوو 
بۆ دهۆك، بەر لەوەی بگەنە شارەكە، )شاباز( تاكو بە بازگە 
بە  و  داب��ەزی  )ب��ادێ(  گوندی  ئاستی  لە  ن��ەڕوات  ئەمنییەكاندا 
پیادە خۆی گەیاندە بازاڕی شارەكە، ناونیشانی چایخانەكەی ) 
ئەحمەد عارەب(ی لە چایخانەیەكی دیكە دەستكەوت، )ئەحمەد( 

1  چاوپێكەوتن لەگەڵ جەلیل عەبدوڵا شاباز، سەرچاوەی پێشوو.

بەباشی )عەزۆ(ی دەناسی، )شاباز( چاوی بە )ئەحمەد عارەب( 
لێكردو  دەخ����واردەوە، سڵاوێكی  چ��ای  كاتەدا  ل��ەو  كە  ك��ەوت 
و  لێدەكات  س�اڵوت  زۆر  هاتووم،  )ع���ەزۆ(وە  »لەلایەن  وت��ی: 
نامەیەكیشی بۆ ناردووی«، لەوەڵامدا وتی: »كەسێك بەو ناوە 

ناناسم!«، ...
پێش رۆیشتن )عەزۆ( وێنەیەكی بچوكی خۆی دابووە )شاباز( 
تا ئەگەر )ئەحمەد( متمانەی پێنەكرد، پیشانیبدات، )شاباز( ناونیشان 
و وەسفی تەواوی )عەزۆ(ی بۆ كردو باسی ئەوەشی كرد كە چۆن 
لەماڵیان بووەو وێنەیەكی خۆیشی پێداوە، بەڵام )ئەحمەد( سوور 
نامەكەی  ك��ردەوە  رەتیشی  و  نایناسێت  كە  ئ��ەوەی  لەسەر  بوو 
لای  بۆ  گەڕایەوە  بوو،  نائومێدی  تووشی  )شاباز(  لێوەربگرێت، 
)ئەحمەد  ك��اردان��ەوەك��ەی  گێڕایەوە،  بۆ  چیرۆكەكەی  )ع���ەزۆ(و 
عارەب(زۆر كاریگەری لەسەر )عەزۆ( دروستكرد، رۆژی دواتر 
ژیانی  بە  )عەزۆ( سەركێشی  فەرمانی  بە  )شاباز(  دیكە  جارێكی 
خۆیەوە كردەوەو گەڕایەوە بۆ دهۆك بۆ گەیاندنی چەند نامەیەك، 
ئەمجارەیان بۆ دكتۆر )ئەدیب محەمەد عەلی( كە پزیشك بوو لە 
گوندی )مانگێشك(، )ئەدیب( بە خۆشحاڵیەوە نامەكەی )عەزۆ(ی 
)عەزۆ(  پێدا كە  نامەیەكی دیكەشی  لێوەرگرت و هەروەها چەند 
)شاباز(  دواتر  ناردبوو،  دهۆكی  شاری  كەسایەتییەكی  چەند  بۆ 
گەڕایەوە بۆ گوندی )بەروشكا سەعدینی(و لەوێوە رۆیشت بۆ ئەو 

شوێنەی مەفرەزەكەی )عەزۆ(ی لێیە 1.
1  چاوپێكەوتن لەگەڵ جەلیل عەبدوڵا شاباز، سەرچاوەی پێشوو.



79

 بڵند شاڵی ... كاروانی 38 شۆڕشگ�ێ�ڕەكە

كە  خاوەنەكەی  گەیاندە  لەنامەكانی  یەكێك  )ئەدیب(  دكتۆر 
)سدیق عەلی( بوو، لەو نامەیەدا )عەزۆ( داوای چەند پێداویستییەكی 
لێكردبوو بۆ مەفرەزەكەی و ئەوەشی پێڕاگەیاندبوو كە ئەوان لە 
گوندانەی  لەو  بەتایبەت  هەیە،  بوونیان  بادیناندا  گوندێكی  چەند 
لەدەوروبەری شارەكاندان، پاش خوێندنەوەی نامەكە )سدیق عەلی 
كۆبوونەوەو  باجلوری(  مستەفا  و  دۆسكی  نیعمەت  حەسەن  و 
)ئەدیب(یان  دكتۆر  رادەستی  و  نووسی  )ع��ەزۆ(  بۆ  وەڵامێكیان 
نەبوو  كەس  بەڵام  پێیبگەیەنێت،  نامەبەرەكە  ئومێدەی  بەو  كرد، 
نامەكە بەرێت، دیاربوو مەبەستی )عەزۆ( لە ناردنی نامەكان تەنها 
ئاگاداركردنەوەیان بوو لە بوونیان لە ناوچەكەو بەرزكردنەوەی 

ورەیان 1.
پێیدەچوو )عەزۆ( بیەوێت ئاست و توانای )شاباز(و دڵسۆزیی 
پاش  رۆژ  دوو  چونكە  ت��اق��ی��ب��ك��ات��ەوە،  ن��ام��ەك��ان  گ��ەی��ان��دن��ی  ل��ە 
گرت  )شاباز(ی  دەستی  )ع��ەزۆ(  چالاكی،  دوایین  جێبەجێكردنی 
ئەركێكی  »دەبێت  پێیوت:  كەوتنەوەو  دوور  دیكە  هەڤاڵانی  لە  و 
نهێنی و زۆر ترسناك جێبەجێ بكەیت، كە گەیاندنی نامەیەكی )مام 
جەلال(ە بۆ سەركردایەتی یەكێتی لە سلێمانی، چارەنووسی ئەم 
هێزەی پێشمەرگەیش بەستراوە بە سەركەوتنت لە گەیاندنی ئەم 

نامەیە، دەبێت دوای سێ رۆژیش بە وەڵامەوە بگەڕێیتەوە«...، 

1  رێبوار ساڵح، سەرچاوەی پێشووتر، ل111

چاوپ�ێ�كەوتنی شابازو شازاد لە سلێمانی
 )شاباز( چەند خولەكێك لە دوودڵیدا مایەوە، چونكە پێشتر 
بەڵام  نەدەناسی،  تیادا  كەسیشی  هەروەها  نەبینیبوو  سلێمانی 
سلێمانی  گەیشتیتە  »ك��ە  پێیوت:  )ع��ەزۆ(  پاشان  ب��وو،  رازی 
پرسیاری پارێزەرێكی ناسراو بكە ناوی )شازاد جەمیل سائیب1(

ەو نامەكەی رادەست بكە 2.
جێبەجێكردنی  بۆ  سلێمانی  )ش��اب��از(ب��ەرەو  كە  لەوكاتەدا 
ئەركە نهێنییەكەی دەكەوتەڕێ، مەفرەزەكەش بە سەركردایەتی 
بەرەو  و  بەجێهێشت  سەعدینی(ی  )بەروشكا  گوندی  )ع��ەزۆ( 

1  شازاد جەمیل سائیب ساڵی 1946 لەشاری سلێمانی و لە خێزانێكی رۆشنبیر 
كوردایەتی  و  نیشتمانییەكان  پرەنسیپە  لەسەر  منداڵیەوە  لە  ب��ووە،  لەدایك 
لە  بووەو  تێكۆشان  و  سیاسەت  تێكەڵی  ناوەندیدا  لەقۆناغی  پ��ەروەردەك��راوە، 
ریزی خوێندكاراندا خەباتی كردووە، ساڵی 1968 كۆلێژی مافی تەواو كردووەو 
خەباتی  لە  ب��ووە  ب���ەردەوام  پیشەكەشیدا  لەگەڵ  ك��ردووە،  پ��ارێ��زەری  پێشەی 
لە  نوسەر  وەك  رۆژنامەگەریی  ب��واری  لە   )1968  -1967( ساڵانی  سیاسی، 
نێوان ساڵەكانی )1970-1975( چووەتە  لە  )رزگاری( كاری كردووە،  گۆڤاری 
رۆڵێكی  ك(  ن  )ی  دامەزراندنی  1975و  نسكۆی  دوای  كۆمەڵەوە،  ریزەكانی 
لە  یەكێتی  سەركردەكانی  لەنێوان  زان��ی��اری  گواستنەوەی  لە  هەبووە  ب��اڵای 
ساڵی  كادراندا،  و  نهێنییەكان  رێكخستنە  نێوان  و  كوردستان  دەرەوەی  ناوو 
دەبێتە  و  شاخ  دەچێتـە   1980 ساڵی  سوریا،  لە  بووە  یەكێتی  نوێنەری   1979
نوێنەری  بووە   1988 ساڵی  دادەمەزرێنێت،  دادگای شۆڕش  لەوێ  پێشمەرگە، 
لە  بووە  یەكێتی  نوێنەری   )2001-1994( ساڵانی  لەنێوان  ئەوروپا،  لە  یەكێتی 
پلە  و  پۆست  بە  گرنگی  بووە،  دپلۆماتی خۆشەویست  كەسایەتییەكی  ئەنقەرە، 
نەداوە، ساڵی 2001 دەكرێتە وەزیری كشتوكاڵی حكومەتی هەرێمی كوردستان 
و بە دڵسۆزیەوە ئەركەكانی راپەڕاندووە، لە 2001/5/21 بە رووداوی هاتوچۆ 
لەسەر شەقامی گشتی لە نێوان ) پیرەمەگرون و تاسڵوجە( لە پارێزگای سلێمانی 
نیشتمانیی  یەكێتیی  ئینسكلۆپیدیای  بڕوانە:  زیاتر  زانیاری  بۆ  لەدەستدا.  گیانی 

كوردستان، چاپی سێیەم، بەرگی دووەم، 2016 ل ل 670-669. 
2  چاوپێكەوتن لەگەڵ جەلیل عەبدوڵا شاباز، سەرچاوەی پێشوو.

كەوتەڕێ،  )دۆسكی(  خێڵی  لەسنووری  العین(  )رأس  گوندی 
پێشوازییان  گەرمیی  بە  گوندەكە  خەڵكی  ئەوێ  گەیشتنە  كە 
لێكردن، ئەوكات وەرزی دروێنەی گەنم بوو، بایی پێداویستیان 
لە خواردن و ئاویان پێدان، داواشیان لێكردن لە ناو دارەكاندا 
نەیانبینن،  رژێ��م  سیخوڕەكانی  تاكو  ب��دەن  ح��ەش��ار  خ��ۆی��ان 
)ده��ۆك(دا  بەمەفرەزەكەی  فەرمانی  )ع��ەزۆ(  پشوویەك  دوای 
بۆ  بڕۆن  دهۆك  دەوروب��ەری  گوندەكانی  ب��ەرەو  جیاببنەوەو 
نوێ  بۆ شۆڕشی  لەبانگەشەكردن  ئەركەكانیان  جێبەجێكردنی 
گوندنشینان،  س��ۆزی  راكێشانی  و  یەكێتی  بەسەركردایەتی 
ب��وون،  پێشمەرگە  م��ەف��رەزەی��ە  ئ��ەو  ئەندامەكەی   9 زۆرب���ەی 
و  سیاسی  لێپرسراوی  رەشید،  ئیبراهیم  )عومەر  لە  هەریەك 
مەفرەزەكە  سەربازی(  لێپرسراوی  ئەحمەد،  ئەحمەد  حوسێن 

بوون. 
)ع��ەزۆ(  ك��ە  ب��وو  ناوەندییەكە  م��ەف��رەزە  م��ای��ەوە  ئ���ەوەی 
سەرپەرشتی دەكردو زۆربەی ئەندامەكانی كادر بوون، ئەركی 
مەفرەزەكەش پاراستنی رێگەی گوندەكانی بادینان بوو بۆ ناو 
سنووری توركیا، هەروەها هۆشیاركردنەوەی خەڵكی ناوچەكە 
بە چییەتی شۆڕشی نوێ و راكێشانی سۆز و رێكخستنیان بوو 

لە چوارچێوەی شانە نهێنییەكاندا 1.
 )عەزۆ( پێشتر فەرمانی بە فەرماندەی هەر سێ مەفرەزەكە 
كردبوو كە دوای مانگێك لە جیابوونەوەیان لە گوندی )غۆڵدیان( 

1  چاوپێكەوتن لەگەڵ سعود عەلی خالید ، سەرچاوەی پێشوو.

بەجێبەجێكردنی  سەبارەت  قسەكردن  راوێژو  بۆ  یەكبگرنەوە، 
ئەركەكانیان و دانانی پلان بۆ داهاتوو 1.

مەفرەزەكەی  جیابوونەوەی  دوای  ناوەندییەكە  مەفرەزە 
دهۆك بۆ ماوەی دوو رۆژ لە گوندی )رأس العین( مایەوە، هەر 
كە  )عەبدال عەلی زەری(  بەناوی  مەفرەزەكە  كادرێكی  لەوێدا 
خەڵكی كوردستانی سوریا بوو، بە قورسی نەخۆش دەكەوێت، 
) عەزۆ( داوای یارمەتی لەگوندنشینەكان كرد یارمەتیان بدەن، 
لەگەڵ  دێیەكەیان  بەدەنگیانەوەو دوو گەنجی  ئەوانیش چوون 
)مانگێشك(  گوندی  نەخۆشخانەی  بۆ  نارد  نەخۆشەكە  كادرە 
نەخۆشخانەو  ل��ە  گ��ەڕان��ەوەی��ان  پ��اش  چ��ارەس��ەرك��ردن،  ب��ۆ 
گوندی  فەرمانیدا  )عەبدال(  تەندروستی  لە  )عەزۆ(  دڵنیابوونی 
)رأس العین( بەجێبهێڵن و بەرەو گوندی )دووكەرێ( كەوتنەڕێ 
رۆژ  دوو  كە  بن  )شاباز(  گەڕانەوەی  لەوێ چاوەڕێی  تا   ،)2(
بوو بەجێیهێشتبوون، )عەزۆ( زۆر نیگەرانی ئەوە بوو )شاباز( 
شكستبێنێت لە جێبەجێكردنی ئەركەكە، یان خۆی و نامەكەش 
مۆڵەتەكەشی  عێراق،  ئەمنییەكانی  هێزە  دەستی  بەر  بكەونە 
سێ رۆژ بوو تابگەڕێتەوەو لە گوندی )دووكەرێ( بگاتەوە ناو 

مەفرەزەكە.
 )شاباز( كە دوو رۆژ بوو رۆیشتبوو، سەرەتا بە هاوەڵی 
گوندی  بۆ  دەچێت  بەرۆشكی(  )تەها  بەناوی  پێشمەرگەیەك 
خوێندكارانی  جلوبەرگی  قاتێ  ل��ەوێ  سەعدینی(،  )بەروشكا 

1  هەمان سەرچاوەی پێشوو.

دەستدەكەوێت، خۆیشی پێناسەیەكی خوێندكارانی پێبوو، كە لە 
پۆلی سێی ناوەندیەوە هەڵیگرتبوو، بەڵام مێژووی بەسەرچوونی 
ساختە كردبوو، لەو گوندەشەوە بەتەنیا چوو بۆ شاری زاخۆو 
گرت  بەكرێ  ئۆتۆمبیڵێكی  ل��ەوێ  موسڵ،  ش��اری  بۆ  لەوێوە 
لەماوەی  سلێمانی،  بۆ شاری  لەوێشەوە  كەركوك،  بۆ شاری 
سائیب(ی  )شازاد  پرسیاری  شارە  لەو  مانەوەیدا  رۆژی  دوو 

پارێزەری لە زۆر كەس كرد، بەڵام كەس نەیدەناسی...، 
بەیانی رۆژی سێیەم تەكسیەكی راگرت و بە شۆفێرەكەی 
باوكم  ناناسم،  كەس  لێرە  و  دهۆكم  خەڵكی شاری  وت:»م��ن 
)ش���ازاد سائیب(ە،  ن��اوی  پ��ارێ��زەرێ��ك كە  بۆ لای  ن��اردووم��ی 
منیش ناوشانەكەی نازانم، تكایە هاوكارم بە لە دۆزینەوەی«، 
شۆفێرەكە پێیوت: »ناونیشانی نازانم، بەڵام پێش چەند رۆژێك 
)جەمیل  ناوی  ماڵەكە  خاوەن  ماڵێك،  گەیاندە  ژنم  ژمارەیەك 
دۆزی��ن��ەوەی«،  لە  ب��دات  یارمەتیت  ئەمە  رەنگە  ب��وو،  سائیب( 
شۆفێرەكە گەیاندی بۆ ئەو ماڵە، )شاباز( دابەزی و لە دەرگایدا، 
شازاد  ماڵی  لێیپرسی:»ئەمە  )شاباز(  ك��ردەوە،  دەرگای  ژنێك 
لێیدەوێت؟«،  چیت  »بەڵێ  وتی:  ژنەكە  پ��ارێ��زەرە؟«،  سائیبی 
وەڵامی دایەوە: »كێشەیەكی یاساییم هەیە، دەمەوێت كاری تێدا 
ناونیشانەكەتم  نییە،  ماڵ  لە  »ش��ازاد  وتی:  لەوەڵامدا  بكات«، 
هۆتێلەكەو  گ��ەڕای��ەوە  )ش��اب��از(  ڵات«،  بۆ  دێ  خ��ۆی  ب��دەرێ 
كارمەندێكی  ن��ی��وەڕۆ،  دوای  دەك���رد،  )ش����ازاد(ی  چ��اوەڕێ��ی 
ناوی  بە  پارێزەرێك  كە  پێیراگەیاند  داو  لەدەرگای  هۆتێلەكە 

)شازاد( پرسیاری دەكات، بە پەلە دابەزی و خۆی گەیاندە لای 
و خۆی پێناساند.

پێیوت:  )ع��ەزۆ(  بۆ سلێمانی  ب��ڕوات  )شاباز(  ئ��ەوەی  پێش 
»ئەگەر )شازاد(ت بینی و خۆت پێیناساندو بڕوای پێنەكردی، 
پێیبڵێ: »لە بولگاریا كە مام جەلالت بینی داوای لێكردی بڕی 
ب��ڕوات  ئەوكات  سلێمانی،  لە  هەڤاڵانت  بە  ب��دەی  دینار   900
پێدەكات، چونكە تەنها مام جەلال و شازاد و من بەوە دەزانین«.
و  بەجێبهێڵن  هۆتێلەكە  كرد  )شاباز(  لە  داوای  )ش��ازاد(   
لێكرد  داوای  كورتیش  پیاسەیەكی  دوای  بكەن،  پیاسەیەك 
س��واری  ب��ە  پێكەوە  بێت،  ئۆتۆمبێلەكەی  س���واری  لەگەڵیدا 
)لادا( سپیەكەی )شازاد( كەوتنەڕێ، لە رێگە لێی پرسی بۆ چ 
مەبەستێك دەتویست بمبینی؟ )شاباز( خۆی پێناساندو پێیوت: 
نوسراوە  لەبەرگەكەی  كە  هێناوی  بۆ  جەلام  مام  »نامەیەكی 
لەلایەن  كە  پێوت  ئەوەشی  ك1«،  ب��رادەران��ی  بۆ  مامەوە  )لە 
)ئیبراهیم عەزۆ(وە هاتووە، )شازاد( بە توندی نكۆڵی لەوە كرد 
كە پەیوەندی بە مام جەلال یان بە پێشمەرگەوە هەبێت، دوای 
ئەوەی )شاباز( بێئومێد بوو لە بڕواپێهێنانی، پێیوت: »ئیبراهیم 
جەلالت  مام  راسپاردەكەی  ئایا  پێتبڵێم،  لێكردم  داوای  عەزۆ 
جێبەجێكرد سەبارەت بە پێدانی 900 دینار بە هەڤاڵانی حیزب 
ماوەیەك  بوو،  قسانە  لەم  گوێی  )ش��ازاد(  كە  سلێمانی؟«،  لە 
1  مەبەستی مام جەلال لە پیتی )ك( كۆمەڵە بوو، واتا كۆمەڵەی ماركسی لینینی 

كوردستان كە دواتر ناوەكەی گۆڕا بۆ كۆمەڵەی رەنجدەرانی كوردستان.

بێدەنگ بوو، پێی سەیر بوو چۆن گەنجێكی وا كە لە سەرەتای 
كاری  تێكەڵی  و  دەزان��ێ��ت  ترسناكە  زانیارییە  ئ��ەم  ژیاندایە، 
ب��ووە...،1 )ش��ازاد( بەرەو لای  رێكخستنی نهێنی و مەترسیدار 
لە )شاباز(كرد  داوای  رایگرت و  لەبەر دەرگا  ماڵێك رۆیشت، 
ماڵەكەوە، دوای  )شازاد( چووە  تادەگەڕێتەوە،  بكات  چاوەڕی 
كەوتنە  دەرەوەو  هاتنە  ماڵەكەوە  لە  ژن  دوو  چەند خولەكێك 
چاودێركردنی شوێنەكە، بەوەدا )شاباز( زانی كە كەسێكی گرنگی 
رێكخستنەكانی یەكێتیی لەو ماڵە نیشتەجێیە، دوای نیو كاتژمێر 
ناوەڕۆكی  لەبارەی  هیچی  ه��ات��ەدەرەوەو  ماڵەكە  لە  )ش��ازاد( 
نامەكەوە بە )شاباز( نەوت، بەڵام پێیوت: »وەڵامدانەوەی ئەم 
بۆ  نامەكە  نەیدەزانی  )شاباز(  پێدەچێت«،  هەفتەیەكی  نامەیە 
بوو،  قەرەداغدا  ناوچەی  لە  )ئارام2( سەركردەی كۆمەڵەیە كە 

1  چاوپێكەوتن لەگەڵ جەلیل عەبدوڵا شاباز، سەرچاوەی پێشوو
ئارام  بە  ناسراو  سەعید/  جەلال  شاسوار  گەورە  تێكۆشەری  سەركردەو    2
ساڵی 1947 لە سلێمانی لەدایكبووە، لەسەرەتای گەنجیەوە پەیوەندی بەربڵاوی 
ناحیەكانی  لە  سەرەتایی  خوێندنی  هەبووە،  رۆشنبیریدا  و  سیاسی  لەكایەی 
 1964 لەشاری سلێمانی، ساڵی  ئامادەییش  تەواوكردووەو  و چوارتا(  )ماوەت 
بە  تووشبوونی  بەهۆی  بەڵام  وەرگیرا،  بەغدا  زانكۆی  ئەندازیاری  كۆلێژی  لە 
نەخۆشیەك لەچاوەكانیدا، واز لە كۆلێژی ئەندازیاری دێنێت و دەچێتە كۆلێژی 
بازرگانییەوەو ساڵی 1970 تەواوی دەكات، هەر لەو ساڵەدا بەشداری دەكات لە 
دامەزراندنی كۆمەڵەی ماركسی لینینی كوردستان، بەخێرایی دەگاتە ریزەكانی 
پێشەوەی كاروانی خەباتی گەنجان و خوێنكاران، ساڵی 1974 وەكو نوێنەری 
لە  جیهان  لاوانی  كۆنگرەی  لە  دەكات  بەشداری  كوردستان  قوتابیانی  یەكێتی 
مۆسكۆ، )ئارام( خاوەن كەسایەتییەكی هێمن و لەسەرخۆو بەئاكار بوو، ئاسۆی 
بیری فراوان بوو، رۆژنامەنووسێكی چالاك بوو، لە هەفتاكانی سەدەی رابردوودا 
بڵاودەكردەوە،  )هاوكاری(  لە  بەتایبەتی  رۆژناماكان  لە  وتارەكانی  و  نوسین 
چەندین توێژینەوەو شیكاری بۆ رووداوەكانی ئەو قۆناغە كردووە، لە ساڵەكانی 
1973-1974 وتارو نوسینەكانی لە لاپەڕەی سیاسەتی دەرەكیی رۆژنامەكانی 

بۆیە دەبوایە رێكخستنە نهێنییەكانی یەكێتی نامەكە ببەن بۆ ئەو 
ناوچەیەو سەركردایەتیش كۆببێتەوە تا وەڵامی بدەنەوە..،1

زەمەنی  خشتەیەكی  بە  پابەندە  كە  )شاباز(وتی  لەوەڵامدا 
هەفتەیەكی  ناتوانێت  و  لێپرسراوی  عەزۆ(ی  )ئیبراهیم  لەگەڵ 
دیكە بمێنێتەوەو دەبێت سبەی بگەڕێتەوە بۆ بادینان، دواجار 
بۆ  بگەڕێتەوە  )شاباز(  ئەوەی  لەسەر  هەردووكیان رێككەوتن 
لای هەڤاڵانی و دوای 10 رۆژی دیكە رێكخستنەكانی یەكێتی 

وەڵامی نامەكە بگەیەننە ماڵی )شاباز( لە شاری دهۆك 2.
ئەو  بەجێهێشت،  سلێمانی  )ش��اب��از(  نیگەرانیدا  ل��ەوپ��ەڕی 
دەبوایە بگەڕێتەوە بۆ ماڵی خۆیان بۆ وەرگرتنی وەڵامەكە، بەڵام 
چۆن بگەڕێتەوە لەكاتێكدا ساڵێك زیاترە ماڵی بەجێهێشتووەو 

سەركردایەتی  ماوەیەدا  لەو  بڵاودەبوونەوە،  )برایەتی(  دواتریش  )هاوكاری(و 
دەسەڵاتدارانی  لایەن  لە  دەستگیركردن  هەڵمەتێكی چڕی  رووبەڕووی  كۆمەڵە 
دیكەش  ژمارەیەكی  و  شەهیدبوون  لێ  ژمارەیەكیان  دەبووەوەو  عێراقەوە 
و  دەكرد  جێبەجێ  بەباشی  خۆی  ئەركەكانی  )ئارام(  بەڵام  دەستگیركران، 
بەرپرسیارێتی پارێزگاریكردن لەكۆمەڵەی گرتەئەستۆ، رۆڵێكی باڵای هەبوو لە 
دانانی بنەما تیۆریەكانی شۆڕشی نوێ، یەكێك بوو لەوانەی پەیڕەوی ناوخۆی 
پێكهێنا،  چەكدارییەكانی  شانە  دەستەی  نووسییەوە،  پێشمەرگەیان  هێزەكانی 
بەشێوەیەكی نهێنی بەیاننامەكانی دەنووسی و بە شارو گوندەكانی كوردستاندا 
بڵاویدەكردنەوە، بەیاننامەی یەكەمی دامەزراندنی یەكێتیی نیشتمانیی كوردستانی 
دەنگی  بە  تێكەڵی  وشەی  شاخیش  چووە  كە  كوردی،  زمانی  سەر  وەرگێڕایە 
تفەنگ كرد، بەدەستێك چەك و بەدەستەكەی دیكە پێنوسی لەدەستدا بوو، بۆ 
لەناوچەی  چاپخانەی  یەكەمین  شۆڕش  بڵاوكراوەكانی  بەیاننامەو  چاپكردنی 
قەرەداغ دانا، ساڵی 1977 وەك ئەندامی مەكتەبی سیاسی یەكێتیی هەڵبژێردرا، 
بوو.  شەهید  قەرەداغ  ناوچەی  بە  سەر  تەنگیسەری  لەگوندی   1978/1/31 لە 
بۆ زانیاری زیاتر بڕوانە: ئینسكلۆپیدیای یەكێتیی نیشتمانیی كوردستان، چاپی 

سێیەم، بەرگی دووەم، 2016 ل ل 672-670.
1  چاوپێكەوتن لەگەڵ جەلیل عەبدوڵا شاباز، سەرچاوەی پێشوو
2  چاوپێكەوتن لەگەڵ جەلیل عەبدوڵا شاباز، سەرچاوەی پێشوو.

كەسوكاری هیچی لەبارەوە نازانن؟ ئێوارەی رۆژی چوارەمی 
هەڤاڵێك  ل��ەوێ  )دووك����ەرێ(،  گوندی  گەیشتەوە  ئەركەكەی 
چاوەڕێی دەكرد تابیگەێنێتە ئەو شوێنەی )عەزۆ(و مەفرەزەكەی 
لێیە، كە تاریك داهات )شاباز( گەیشتە لای )عەزۆ( و تەواوی 
سەفەرەكەی بە رۆیشتن و هاتنەوەوە بۆ گێڕایەوە، باسی بینینی 
)شازاد سائیب(یشی كردو وتی كە برادەران دوای 10 رۆژی 
)عەزۆ(  ده��ۆك،  لە  باوكی  ماڵی  بە  دەگەیەنن  وەڵامەكە  دیكە 
گەورەی  بەشێكی  »ئێستا  وتی:  هەواڵەو  بەو  بوو  شاگەشكە 
لەرێگەی  جەلال  مام  نامەیەی  ئەو  گەیشتنی  بە  ئەركەكەمان، 

ئێمەوە بۆ سەركردایەتی یەكێتی لە سلێمانی، جێبەجێ بوو 1.
مام  نامەكەی  گەیشتنی  بە  كە  ب��ووەوە  ئەوە روون  دوات��ر 
جەلال بۆ سەركردایەتی یەكێتی لە سلێمانی و هەر كە زانییان 
نەقیب  سەركردایەتی  بە  پێشمەرگە  مەشقپێكراوی  هێزێكی 
)ئیبراهیم عەزۆ( چووەتە ناوچەی بادینانەوە، ورەی پێشمەرگەو 
پارێزگای  ل��ە  چ��ەك��داری  بانگەشەی  م��ەف��رەزەی  ك��ادرەك��ان��ی 
سلێمانی بەرزبۆتەوەو هیوایان بە سەركەوتنی شۆڕشی نوێ 

گەورەتر بووە 2. 

1  هەمان سەرچاوەی پێشوو.
2  رێبوار ساڵح، هەمان سەرچاوەی پێشووتر، ل52.

پووچەڵ�كردنەوەی پ�یلانێ�كی سیخوڕیی ترسناك
بەبۆنەی گەیشتنی نامەكە بە سەركردایەتی لە سلێمانی بەبێ 
كێشە، )عەزۆ(داوای لە ئەنجومەنی گوندی )دووكەرێ(و كەسێكی 
دیكەی گوندەكە كرد بەناوی )حەسۆ( كە بە نهێنی و بە پارە 
پێداویستی و ئازووقەی بۆ مەفرەزەكە دابین دەكرد، بەرخێكیان 
بۆ بێنن و بەوبۆنەیەوە بیبرژێنن، لەوێدا )شاباز( كە )حەسۆ(
ی بینی ئەوەی هاتەوە بیر كە لە كاتی دەرچوونی بۆ موسڵ 
لە چێشتخانەیەكی سەر رێگە گشتییەكە ئەنجومەنی گوندەكەو 
)حەسۆ(ی بینیوە، بۆیە لێی پرسی: هۆكار چیبوو دەچوون بۆ 
موسڵ؟ ئەوەشی دایە بای گوێیدا كە ئەوان چاودێری جووڵەی 
)حەسۆ(  هەیە  لەگەڵدا  مامەڵەیان  كە  دەك��ەن  ئەوانە  هەموو 
)ع��ەزۆ( لە  تۆزێك  كرد  )شاباز(  لە  داوای  ب��وو،  سپی  رەنگی 
و پێشمەرگەكان دوور بكەونەوە گوێیان لە قەسەكان نەبێت.. 
وتی: »ئامۆزا، ئەگەر ژیانم بپارێزیت، راستیەكەت پێدەڵێم، تكات 
لێدەكەم ئەم نهێنییەم بپارێزە« )حەسۆ( دانی بە راستییەكاندا 
ناو وتی: »دەزانن كە دەنگوباسی بوونتان لەناوچەكە لە رێگەی 
ئاگادار  حكومەت  ئێمەش  ئەگەر  حكومەت،  دەگاتە  خەڵكەوە 
و  من  بۆیە  دەكرێین،  دادگایی  ناپاكی  تاوانی  بە  نەكەینەوە، 
ئەمنی  بارەگای  لە  و  موسڵ  بۆ  چووین  گوندەكە  ئەنجومەنی 
ئەمنیش  كردنەوە،  ئاگادارمان  ناوچەكە  لە  بوونتان  لە  گشتی 
كردەوە،  ئاگادار  موسڵ  لە  سەربازی  فیرقەی  سەركردایەتی 

لە  كە  هەر  ئێوەدا«،  بە  سەبارەت  تەواومان  زانیاری  لەوێش 
قسەكانی بووەوە، )شاباز( بە پەلە خۆی گەیاندە لای )عەزۆ(و 
هەموو شتێكی پێوت، پێشمەرگەكان میلی تفەنگەكانیان راكێشاو 
ویستیان )حەسۆ( بكوژن، بەڵام )عەزۆ( نەیهێشت ئەوە بكەن و 
داوایكرد بە پەلە ئەوشوێنە چۆڵ بكەن و سەر چیا نزیكەكەیان 
بكەون و خۆیان بشارنەوە، تەنانەت بەرخەكەشیان لەسەر ئاگر 
بەجێهێشت )حەسۆ(شیان لەگەڵ خۆیان برد، هەر كە گەیشتنە 
سەر چیاكەو لەپاڵ تاشەبەردو دارەكاندا خۆیان حەشاردا، دوو 
كۆپتەری سوپای عێراق گەیشتە ئەو شوێنەی كە پێش چەند 
كاتژمێرێك بەجێیانهێشتبوو، یەكێك لە كۆپتەرەكان نیشتەوەو 
دەسوڕانەوەو  ئاسمان  لە  ئەویتریشیان  داگرت،  سەربازەكانی 
چاودێری دەكرد، دوای كاتژمێرێك لە كێوماڵكردنی ناوچەكە، 
)حەسۆ( نەدۆزیەوە  دیكەیان  هیچی  برژاو  بەرخێكی  لە  جگە 
ش بۆ ماوەیەكی كەم بووە پێشمەرگەی مەفرەزەكەی )عەزۆ(، 
ب��ەڵام دەڵێن  ك��ردەوە،  وەل��ێ هەر زوو خۆی رادەستی رژێ��م 
دەستگیركراو پاش ماوەیەك بە تۆمەتی ناپاكی و چوونە ریزی 

پێشمەرگەوە لەسێدارە درا 1.
بۆ  ج���ەلال  م���ام  ن��ام��ەك��ەی  گەیشتنی  ل��ە  رۆژ  ن��ۆ  دوای 
سەركردایەتی یەكێتیی لە سلێمانی، )عەزۆ( فەرمانیدا بە )شاباز( 
وەرگ��رت��ن��ەوەی  بۆ  ده��ۆك  ش��اری  لە  خۆیان  ماڵی  بۆ  بچێت 
بیگەیەنێت  پێدا  نامەیەكی  چەند  ه��ەروەه��ا  نامەكە،  وەڵام��ی 

1  چاوپێكەوتن لەگەڵ جەلیل عەبدوڵا شاباز، سەرچاوەی پێشوو

بە  مەفرەزەكە  رۆژەش��دا  نۆ  ئەو  لەماوەی  عەلی(،  )سدیق  بە 
تێڕوانینی  بیرو  و  دەب��وو  خەڵك  تێكەڵی  دەگ��ەڕاو  گوندەكاندا 
یەكێتیی سەبارەت بە شۆڕشی نوێ و مافەكانی گەلی كوردی 
بۆ جوڵەكانی  رێ��ڕەوی  ك��ردن��ەوەی  هەروەها  ب�اڵودەك��ردەوە، 

پێشمەرگە دابین دەكرد.
 )شاباز( لە گوندی )دووكەرێ( بە پێ خۆی گەیاندە گوندی 
ئۆتۆمبێلەكەی گوندەكە  تاكە  بە  لەوێوە  )بەروشكا سەعدینی(، 
سواری  لەوێشەوە  كریستیان،  )مانگێشك(ی  گوندی  بۆ  چوو 
ئۆتۆمبێلێك بوو بۆ شاری دهۆك، هەمووجار )شاباز( بەر لە 
گەیشتن بە بازگەی دەروازەی شار دادەبەزی، بەڵام ئەمجارە 
خەو  ئۆتۆمبێلەكە  لەناو  خ��ەوی،  ك��ەم  و  ماندوویەتی  لەبەر 
پێناسەی  داوای  بەرزەفت  پۆلیسێكی  بازگەكە  لەناو  بردیەوە، 
ئاگای  بە  ویستی  بینی  )ش��اب��از(ی  كە  ك��رد،  لەسەرنشینەكان 
لێبێنە مێردمنداڵێكی  بێنێتەوە، بەڵام شۆفێرەكە پێیوت: »وازی 
هیچی  شوانێك  لە  جگە  ئەو  قوووڵدایە،  لەخەوێكی  ماندووەو 
نییە«پۆلیسەكە دەستی كشانەوەو هەڵینەستاند، هەر كە  دیكە 
پێی  )شاباز(  هێنایەوە،  بەئاگای  شۆفێركە  تەرمیناڵ  گەیشتنە 
سەیر بوو چۆن بازگەكەی بڕیوە بەبێ ئەوەی ئاگای لێبێت، كە 
دابەزی یەكەم شت بیری لێكردەوە قاوەڵتیەك بوو، چونكە دوو 
رۆژ بوو نانی نەخواردبوو، خۆی كرد بە چێشتخانەیەكی نزیك 
پۆلێسێكی  لەنزیكیەوە  دانیشت،  مێزێك  لەسەر  تەرمیناڵەكەداو 
دەك��رد،  ن��ان��خ��واردن��ەك��ەی  چ��اودێ��ری  دانیشتبوو  فریاكەوتن 

نانخواردن،  لە  بوو  ب��ەردەوام  بەڵام  لێنیشت،  ترسی  )شاباز( 
پێیوت:  لێكرد،  پێناسەی  داوای  پۆلیسەكە  بدا،  پارە  چوو  كە 
وتی:  پۆلیسەكە  لێدەكەی؟!«،  پێناسەم  داوای  »چیمكردووە 
»لەسەری مەڕۆو پێناسەكەتم بدەرێ«، بۆ چركەیەك )شاباز( 
نامە  و  لێبكات  تەقەی  ترسا  بەڵام  ك��ردەوە،  هەڵهاتن  لە  بیری 
نهێنییەكانیش بكەوێتە دەستییان، بۆیە پێناسە ساختەكەی پێدا، 
»كێ  وت��ی:  روان��ی  كۆنەكەی  و  پیس  ش��ەرواڵ��ە  لە  پۆلیسەكە 
لاتەو  »پێناسەكەم  وتی:  لەوەڵامدا  خوێندكاری؟«،  تۆ  دەڵێت 
ئێستا ئێمە لە پشووی هاوینەداین و یارمەتی باوكم دەدەم لە 
كاری شوانیدا«، پۆلیسەكە بڕوای پێنەكرد، بردی بۆ هۆتیڵێكی 
لەم كوڕە  پێیوتن كە گومانی  لێبوو،  ئەمنی  پیاوانی  نزیك، كە 
و  دووەم  نهۆمی  ب��ردە  )شاباز(یان  ئەمنەكان  لە  دوان  هەیە، 
پشكنییان، بەڵام نامەكانیان نەدۆزیەوە، چونكە لە نزیك ئەندامی 
نێرینەیدا شاردبوونیەوە! دوای لێپرسینەوە یەكێك لە ئەمنەكان 
دیكە  هیچی  شوانێك  لە  جگە  ئەمە  بكەین،  ئ��ازادی  »با  وت��ی: 
یەكێتی  بارەگای  بۆ  دەیبەین  نا  وتی:  تر  ئەوەی  بەڵام  نییە«، 
خوێندكاران )اتحاد الطلبە-ی سەر بە حیزبی بەعس(، )شاباز( 
ترسێكی زۆری لێنیشت، چونكە لەوێ ئاشكرا دەبێت، لەویش لە 
بەدبەختی )شاباز(دا ژمارەیەك خوێندكاری سەردەمی قۆناغی 
ئەمنەكان  لە  یەكێك  دەیانناسی،  كە  لێبوون  ن��اوەن��دی  سێی 
»بەڵێ  وتی:  یەكێكیان  دەناسن؟«،  خوێندكارە  لێپرسین:»ئەم 

دەیناسین، ئەو خوێندكار بوو، بەڵام نزیكەی دوو ساڵە وازی 
لە خوێندن هێناوە«، كە ئاشكرابوو خوێندكار نییە، بردیان بۆ 
بنكەی ئەمن، كە گەیشتنە ئەوێ كاتی پشووی نانخواردن بوو، 
بكات  چ��اوەڕێ  ئەمنێكدا  لەگەڵ  باخچەكەدا  لە  لێكرد  داوای��ان 
تادەوامی ئێواران دەستپێبكات، ئەو زۆر نیگەرانی نامەكان بوو، 
داوای كرد رێگەی بدا بچێت بۆ سەراو، پاسەوانەكە رێگەی پێدا، 
ئاودەستەكە زۆر پیس بوو، تەنانەت ئاویشی تیا نەبوو، بەپەلە 
دەستی  بە  ئاودەستەكەو  كونی  خستیە  دەرهێناو  نامەكانی 
پیساییەكانی خستە سەر نامەكان و پاڵی نایە ژوورەوە، چونكە 
ئاوی لێنەبوو، دواتر دەرچوو و دەستەكانی شۆری و گەڕایەوە 
بۆ لای پاسەوانەكە، )شاباز(هەستی بەجۆرێك لە دڵنیایی كرد، 
كێشەی ساختەكردنی  تەنها  بووەوەو  لەكۆڵ  نامەكانی  چونكە 

پێناسەكەی مایەوە 1.
لێكۆڵینەوە،  بۆ  برد  )شاباز(یان  ئێوارە،  چ��واری  كاتژمێر 
لێكۆڵەرەكە لێیپرسی: »تۆ لە تێكدەرەكانی )مەبەستی پێشمەرگە 
وتی:  ن��اوی��دەب��ردن(«ل��ەوەڵام��دا  موخەریب  بە  بەعس  كە  ب��وو 
پەیوەندیم  نزیك  و  دوورو  لە  و  نیم  تێكدەر  من  »گ���ەورەم 
پێیانەوە نییە«لێكۆڵەرەكە وتی: »ئەی تۆ چیت، بەتایبەتی دوو 
لە كوێ بوویت و  لە خوێندن هێناوە ئەو ماوەیە  ساڵە وازت 
تاقیكردنەوەكاندا  لە  »كاتێك  وتی:  لەوەڵامدا  دەك��رد؟«،  چیت 
هەڵهاتم  ماڵ  لە  ئەوە  دوای  لێدام،  زۆری  باوكم  دەرنەچووم، 

1  چاوپێكەوتن لەگەڵ جەلیل عەبدوڵا شاباز، سەرچاوەی پێشوو.

هاوسەرگیری  هەیە،  مامێكم  لەوێ كچی  توركیا،  بۆ  و چووم 
لەگەڵ كوردێكی بەڕەگەزنامە توركی كردووە، ماوەیەك لایان 
مامەوەو شوانكارە بووم، بەڵام دوای ئەوە پەشیمان بوومەوە 
ده��ۆك«،  ب��ۆ  گ��ەڕام��ەوە  بۆیە  ك��ەس��وك��ارم،  بەجێهێشتنی  ل��ە 
سنوور  پاسەوانی  رادەستی  خۆت  بۆ  ئەی  وتی:  لێكۆڵەرەكە 
رادەستبكەمەوە،  خۆم  ترسام  وتی:»لەوێ  لەوەڵامدا  نەكرد؟ 
لە  ناسیارێكمان  چەند  و  باوكم  لەگەڵ  و  ماڵ  دەچمەوە  وتم 
)شاباز(  دەكەم«لەكاتێكدا  رادەس��ت  خۆم  بەعسدا  حیزبی  ناو 
خانەوادەكەی  دۆسیەی  وردبینی  لێكۆڵەرەكە  دەك��رد،  قسەی 
دەكرد، ئەوكات حكومەتی عێراق دۆسیەی تایبەتی بۆ هەموو 
ئەو خێزانانە ئامادەكردبوو كە دوای نسكۆ چوونەتە ئێرانەوە، 

بەتایبەتی ئەوانەی دوای لێبوردنی گشتی نەگڕاونەتەوە.. 
برا  ش��اب��از(ی  )غ��ەن��ی  پێشتر  )ش��اب��از(دا  خۆشبەختی  ل��ە 
بچوكەكەی  برا  كە  ك��ردب��ووەوە  ئاگادار  حكومەتی  گ��ەورەی، 
سزا  ترسی  لە  تاقیكردنەوەكاندا،  لە  دەرن��ەچ��وون��ی  بەهۆی 
رایكردووە بۆ توركیاو هیچی لەبارەوە نازانن، ئەمە لە كاتێكدا 
بوو )شاباز( نەیدەزانی )غەنی(ی برای پێشتر هەمان شتی بە 
ئاراستە  پرسیاری  لێكۆڵەرەكە  چیتر  بۆیە  وت��ووە،  حكومەت 
نەكردو فەرمانی چوار رۆژ دەستگیركردنی بۆ دەركرد لە بنكەی 
ئاسایشی شار، لەو ماوەیەشدا هیچ جۆرە ئەشكەنجەیەك نەدرا، 
لەكارێكی  بیسەلمێنێت  لەسەری  نەبوو  بەڵگەیەك  هیچ  چونكە 
دژ بە حكومەت تێوەگلابێت، دواتر گواسترایەوە بۆ وێستگەی 

بەبێ  مانگ  چوار  نزیكەی  لەوێش  پۆلیس،  دەستبەسەركردنی 
هەڤاڵە  دەرب��ارەی  هیچی  ماوەیەدا  لەو  مایەوە،  دادگاییكردن 

پێشمەرگەكانی نەدەزانی 1.
زیاتر لە 10 رۆژ كەس بە دەستگیركردنی )شاباز(ی نەزانی، 
لەو ماوەیەدا لێپرسراوانی یەكێتیی و كۆمەڵە، وەڵامی نامەكەی 
مام جەلالیان دابووەوە، لەپاش خوێندنەوەی نامەكەی مام جلال 
)مەلا  لەناویاندا  كۆمەڵە  سەركردایەتی  لە  هەڤاڵانی  بە  )ئارام( 

بەختیار2(ی وت:..
1  چاوپێكەوتن لەگەڵ جەلیل عەبدوڵا شاباز، سەرچاوەی پێشوو.

تێكۆشەرو  لە  یەكێكە  بەختیار(  )مەلا  بە  ناسراو  كەریم  محەمەد  حیكمەت    2
خانەقین  لە   1954/8/20 لە  نوسین،  ب��واری  لە  چالاكە  ك��وردو  رۆشنبیرانی 
لەدایكبووە، لە 1970/6/10 پەیوەندی بە كۆمەڵەوە كردووە، دوای هەرەسهێنانی 
رێككەوتننامەی 11ی ئازاری 1970ی نێوان حكومەتی عێراق و سەركردایەتی 
بزووتنەوەی رزگاریخوازی كورد بەهۆی پاشگەزبوونەوەی حكومەتی عێراقی، 
لەدوای نسكۆ كۆمەڵە  ئەیلولەوە كردووە،  بە شۆڕشی  پەیوەندی  ساڵی 1974 
رێكخستنەوەی  بۆ  ك��ار  و  نیشتمان  بگەڕێنەوە  كادرەكانی  داب��ووە  رێنمایی 
ریزەكانیان بكەن و رووبەڕووی هێرشی دڕندانەی بەعس ببنەوە، بۆیە زۆربەیان 
گەڕانەوەو دەستیان بە خەباتی نهێنی كرد، بەڵام چاوی دەسەڵات لەسەریان بوو 
و ژمارەیەكی زۆری كادرو سەركردەكانی كۆمەڵەی دەستگیركرد، لە ناوەڕاستی 
نەیتوانی  حكومەت  كە  داواك��راوان��ەی  لەو  بوو  یەكێك  بەختیار(  )م��ەلا   1975
دەستگیری بكات، لە 1975/6/1 پەیوەندی بە یەكێتیی نیشتیمانیی كوردستانەوە 
دەبێتە  ئەندامی سەركردایەتی كۆمەڵە، ساڵی 1977  بووە  دەكات، هەمان ساڵ 
ئەندامی سەركردایەتی یەكێتیی، ساڵی 1978 دەبێتە لێپرسراوی رێكخستنەكانی 
كۆمەڵە، ساڵی 1982 دەبێتە لێپرسراوی مەڵبەندی یەكی سلێمانیی یەكێتی، ساڵی 
1984 ئەندامی تیمی دانوستانكاری كورد لەگەڵ رژێمی بەغدا، ساڵی 1992 وەك 
ئەندامی پەرلەمانی كوردستان هەڵدەبژێردرێت، لەساڵی 1993 دەبێتە لێپرسراوی 
مەكتەبی رێكخراوە دیموكراتییەكانی یەكێتی و ساڵی 1995یش سەرۆكی لیژنەی 
ئۆلۆمپی كوردستان، لەساڵی 1996 دەبێتە سەرپەرشتیاری مەكتەبی راگەیاندنی 
یەكێتی، لە2001یش دەبێتە ئەندامی مەكتەبی سیاسی یەكێتی و لە 2009 دەبێتە 
ئەندامی دەستەی كارگێڕی )م س(و لە 2010ش لێپرسراوی دەستەی كارگێڕی 

بەرێ�ككەوتنی وەفدە نهێنی�یەكەی كۆمەڵە
 بۆ دهۆك

»ئێستا دەتوانین بە شێوەیەكی تەواو لەگەڵ سەركردایەتی 
روون  بۆمان  چونكە  بكەین،  هەماهەنگی  دەرەوە  لە  یەكێتیی 
)دیمەشق(  لە  یەكێتی  بووەوە كە مام جەلال و سەركردایەتی 
بەپێی بەرنامەیەكی دیراسەتكراو كاردەكەن، هاتنی مەفرەزەكەی 
)ئیبراهیم عەزۆ(یش بەم شێوازە بۆ ناوچەی بادینان، بەڵگەیەكە 
بەرنامە  پلانێكی  بەپێی  چەكداریی  شۆڕشی  دەستپێكردنی  بۆ 
نامەكە  گەیشتنی  لە  رۆژ   10 دوای  )واتا  دواتر  بۆداڕێژراو«، 
لە  پێكهاتوو  نهێنیی  وەفدێكی  بڕیاریدا  )ئ��ارام(  سلێمانی(،  بۆ 
)مەلا بەختیار، ئازادی سەگرمە، كەمال محەمەد ئەمین( بنێرێت 
عەزۆ(سەرەتا  )ئیبراهیم  بینینی  نامەكەو  وەڵامی  گەیاندنی  بۆ 
پێشتر سەردانی  لە چوون، چونكە  بوو  بەختیار(دوودڵ  )مەلا 
دەترسا  ئەو  ل��ەوێ،  نەدەناسی  كەسیشی  نەكردبوو  دهۆكی 
سەر  لە  بوو  س��وور  )ئ��ارام(  ب��ەڵام  ئەركەكە،  لە  شكستبێنێت 
زانی  دواتر  بەجێبهێنێت،  داواك��ەی  بوو  ناچار  بۆیە  رۆیشتنی، 
لە  )خانەقین(  خۆی  شارەكەی  خەڵكی  خوێندكاری  ژمارەیەك 
دهۆك دەخوێنن لەنێوانیاندا )محەمەد كەریم( كە ئێستا نوێنەری 
یەكێتییە لە نەمسا، هەروەها برایەكی جەبار فەرمانی سەركردە 
مەكتەبەكە، لەئێستاشدا ئەندامی ئەنجومەنی باڵای سیاسیی و بەرژەوەندییەكانی 
یەكێتیی نیشتمانی كوردستانە ، بۆ زانیاری زیاتر بڕوانە: ئینسكلۆپیدیای یەكێتیی 

نیشتمانیی كوردستان، چاپی سێیەم، بەرگەی یەكەم، ل ل 391-388.

كەوتەڕێ،  دهۆك  بەرەو  هاوڕێكانیدا  لەگەڵ  بۆیە  كۆمەڵە،  لە 
لەوێش دوای چەند كاتژمێرێك گەڕان بەدوای ئەو ناونیشانەی 
پێشوازی  )شاباز(  دایكی  دۆزییانەوەو  پێیدابوون،  )شاباز(  كە 
ئەوەی  دایكی  )شاباز(،  هەواڵی  سۆراخكردنی  دوای  لێكردن، 
پێوتن كە ساڵێك دەبێت هیچ هەواڵێكی نازانن، دواتر ناونیشانی 
دهۆك،  لەناوشاری  )ناعور(هەر  لەگەڕەكی  پێدان  شوێنێكی 
شاباز(  )جەلیل  گ��ەورەی  برا  شاباز(  )غەنی  چاوەڕێی  ل��ەوێ 
)سەرسەنگ(ی  ناحیەی  لە  بوو  فەرمانبەر  كە  )غەنی(  بكەن..، 
سەر بە قەزای ئامێدی، كاتێك گەڕایەوە دایكی پێیوت كە سێ 
ئەویش  كردووە،  برایان  )شاباز(ی  پرسیاری  هاتوونەو  كەس 
راستەخۆ چوو بۆ ئەو شوێنەی كە دایكی پێی وتبوون چاوەڕێی 
بەڵام  روونكردەوە،  بۆ  سەردانەكەیان  )هۆكاری  لەوێ  بكەن، 
سەرەتا )غەنی( بڕوای بە قسەكانیان نەهات، تاكو جارێكی دیكە 
بەوردی باسی ئەو نامەیەی مام جەلالیان كرد كە چۆن )شاباز( 
گەیاندی بۆ سلێمانی، پاش ئەوە )غەنی( رازی بوو یارمەتییان 
)ئیبراهیم  مەفرەزەكەی  شوێنی  تا  بدەنێ  »كاتم  پێیوتن:  بداو 
عەزۆ( دەدۆزمەوە«، تا ئەوكاتەش نەیدەزانی )شاباز(ی برای 
یاوەری  بە  هەرسێكیان  ئەوە  پاش  ئەمنەوە،  چنگی  كەوتۆتە 
لە چایخانەیەكدا  بازاڕو  بۆ  دوو خوێندكاری خانەقینی چوون 
بەختیار(  )مەلا  لەوكاتەدا  دەكرد،  )غەنی(یان  وەڵامی  چاوەڕێی 
تەماشایان  دانیشتووەو  چایخانە  هەمان  لە  بینی  بەعسییەكی 

هەڤاڵانی وت:»ئ��ەو  بە  بۆیە  دەن��اس��ی،  باشی  ئ��ەو  كە  دەك��ات، 
بەعسییە باشم دەناسێت، دەترسێم ناومان بداتە پیاوانی ئەمن«، 
بۆیە هەڵسان و لە بری بچنەوە بۆ هوتێل چوون بۆ ماڵی براكەی 
هەیە  »زانیاری  پێیوتن:  )غەنی(  دوات��ر  ف��ەرم��ان(رۆژی  )جەبار 
كەوتۆتە  ع��ەزۆ(  )ئیبراهیم  مەفرەزەكەی  كە  دەك��ەن  لەوە  باس 
تەنانەت  پارتییەوەو  موەقەتەی  قیادە  چەكدارانی  بۆسەی  ناو 
لەوە  و  ناتوانم  بۆیە  ك��وژراون،  مەفرەزەكە  ئەندامانی  لە  زۆر 
ناتوانم  تەنانەت  هەبێت،  بۆتان  س��وودی  لانییە  هیچم  زیاتر 
شوێنەكەشیان دیاری بكەم«، هەروەها ئەوەشی پێوتن كە هیچ 
سۆراغێكی )شاباز(ی برا بچوكی نییە، بۆیە بڕیاریاندا بگەڕێنەوە 
بۆ سلێمانی، بەهاوەڵی )محەمەد كەریم و براكەی جەبار فەرمان( 
بە  بوو،  دیار  روخساریەوە  بە  ترس  بەختیار  مەلا  كەوتنەڕێ، 
دەترسێم  هەیەو  بازگەكەدا  لە  ن��اوم  وت:»پێموابێت  هەڤاڵانی 
دەستگیر بكرێم، بۆیە من دادەبەزم و بە پێ لە پشتی بازگەكەوە 
تێدەپەڕم«، بەر لە بازگەكە دابەزی و لە پشتی بازگەوە بە پێ 
سوڕایەوە سەر شەقامەكە، ئەمەش كاتژمێرێكی پێچوو تا تەواو 
جارێكی  لەودیو  دووركەوتووەتەوە،  بازگەكە  لە  كە  بوو  دڵنیا 
چاوەڕێی  ئەوكات  تا  كە  ب��ووەوە  ئۆتۆمبێلەكە  س��واری  دیكە 
دەكرد، هەڤاڵانی پێیانوت: »چۆن زانیت كە ناوت لە بازگەكەدا 

هەیە؟! ئەگەر لەگەڵمان بوویتایە دەستگیر دەكرایت« 1.

1  چاوپێكەوتن لەگەڵ مەلا بەختیار 2019/5/14 لە بنكەی روناكبیری گەلاوێژ – 
شاری سلێمانی. چاوپێكەوتن لەگەڵ غەنی عەبدوڵا شاباز، لە رێگەی ماسنجەرەوە 

لە 2019/7/15.

نیگەرانی�یەكانی )عەزۆ( و چارەنووسی )شاباز(
نەزانینی  )شاباز(و  نەگەڕانەوەی  عەزۆ(بەهۆی  )ئیبراهیم   
هیچ شتێك لەبارەیەوە، نیگەرانی دایگرت، وەك ئامادەكارییەك 
بۆ هەر پێشهاتێك فەرمانیدا مەفرەزەكەی بجووڵێت بۆ چیای 
باكوری  دەك��ەوێ��ت��ە  كیلۆمەتر  س��ێ  دووری  ب��ە  ك��ە  )مەتین( 
رۆژئاوای شاری ئامێدیەوە، بۆ پشوودان رۆژێك لە دۆڵەكانی 
ئێشكگرتندا  نۆرە  لە كاتی  )غلبیش(مانەوە، شەو  نزیك گوندی 
خەویان  ه��ەم��ووی��ان  ك��رد  چ��اوەڕێ��ی  زەرێ(  عەلی  )ع��ەب��دال 
خاڵی  نزیكترین  رادەستی  خۆی  و  هەڵهات  ئەوكات  لێكەوت، 
سوپای عێراقی كرد، هەر كە بە ناپاكییەكەیان زانی ئەندامانی 
مەفرەزەكە بە پەلە شوێنەكەیان بەجێهێشت و چوونە دۆڵێكی 

دیكەی چیاكەوە، پێش ئەوەی سوپای عێراق بگاتە سەریان 1.
ئەركەكانی  جێبەجێكردنی  سەرقاڵی  ناوەندییەكە  مەفرەزە 
لەنێوان  ئ��ارام  رێ���ڕەوی  دابینكردنی  پرسی  بەتایبەتی  ب��وو، 
بۆ  توركیا  سنووری  تادەگاتە  بادینان  ناوچەی  گوندەكانی 
لە سوریاوە، هەروەها  یەكێتی  دیكەی  هاتنەژوورەوەی هێزی 
بەسەر گوندنشینەكان  یەكێتی  بڵاوكراوەكانی  دابەشكردنی  بۆ 
دیكەوە  لەلایەكی  نوێیە،  شۆڕشە  بەو  ئاگاداركردنەوەیان  و 
مەفرەزەكەی دهۆكیش بۆ هەمان مەبەست جەولەی گوندەكانی 
دەكرد، ئەوەش دوای ئەوەی لە گوندی )رأس العین( لە مەفرەزە 
كەوتەڕێ،  )گڵناسك(  گوندی  ب��ەرەو  جیابووەو  ناوەندییەكە 

1  چاوپێكەوتن لەگەڵ سعود عەلی خالد هەمان سەرچاوەی پێشوو.

پێشوازیان  كە  دیكەوە  گوندەكانی  پێچەوانەی  بە  لەوێ  بەڵام 
لێنەكراو  پێشوازیان  گوندەدا  لەم  مەفرەزەكە،  بۆ  بوو  باش 
ئەو  ب��ەوەش  ن��ەدەك��ردن،  دابین  بۆ  هیچ خ��ۆراك و رێوجێیان 
بكرێت،  لەگەڵدا  ناپاكیان  رەنگە  كە  بوو  لادروست  هەستەیان 
)ئێكمال(  گوندی  بۆ  چ��وون  و  بەجێهێشت  گوندەكەیان  بۆیە 
كە تەنها یەك خێزانی تیادا نیشتەجێبوو، بەڵام خاوەن ماڵەكە 
كە ناوی )ئەحمەد سمێ( بوو پێشوازی لێكردن و چوار رۆژ 
میونداری كردن، دواتر )حوسێن ئەحمەد ئەحمەد( لێپرسراوی 
)شەهید  پێشمەرگە  ه��ەردوو  فەرمانیدا  مەفرەزەكە  سەربازی 
سەعیدو یاسین حامد یوسف( بڕۆن بۆ گوندی )لیناڤا(، چونكە 
نوێیەكە  شۆڕشە  لە  پێشوازی  رەنگە  كە  لێیە  كەسێكی  چەند 
بكەن، بەبێ چەك و تفاق بەرەو گوندەكە كەوتنەڕی تاسەرنجی 
دەبوایە  رانەكێشن، چونكە  بەلای خۆیاندا  رژێم  سیخوڕەكانی 
بەچەندین ئاواییدا تێبپەڕن، كە گەیشتنە قەراغ گوندەكە كەسی 

مەبەستیان بینی سەرقاڵی مەڕ لەوەڕاندن بوو..
مەبەستی هاتنەكەیان بۆ باس كرد، كاتێك گوێبیستی بوونی 
و  لێكردن  پێشوازی  ناوچەكە،  لە  ب��وو  یەكێتی  پێشمەرگەی 
بردنی بۆ ماڵەوەو داوەتی نیوەڕۆ خوانی كردن، دواتر پێیوتن: 
»بڕۆنەوەو ئەندامانی دیكەی مەفرەزەكە بانگ بكەن بۆ ئێرە، 

ئێوەو شۆڕشەكەتان جێگەی پێشوازی و رێزی ئێمەن« 1.
لە  هاڤاڵەكانیان  بۆ لای  گەڕانەوە  دوای پشوویەكی كورت 

1 چاوپێكەوتن لەگەڵ سعود عەلی خالد هەمان سەرچاوەی پێشوو 

گوندی )ئێكمال(، بۆ رۆژی دواتر تەواوی مەفرەزەكە چوو بۆ 
گوندی )لیناڤا(و لەلایەن خەڵكی گوندەكەوە بە گەرمی پێشوازی 
كران و نان و جێیان بۆ دابین كردن، پێگەكەشیان جێگەیەكی 
كانییەكی سازگار،  لەسەر  درەخت  كۆمەڵێك  لەناو  بوو  دڵگیر 
دوو رۆژ لە گوندەكەدا مانەوە، لێپرسراوی مەفرەزەكە لەگەڵ 
یەكێتی  كە  نوێ  بە شۆڕشی  ئاوایی سەبارەت  دەمسپییەكانی 
بۆ شیكردنەوەو  ئامانجەكانی  دەكات، قسەی كرد،  رابەرایەتی 
بۆ  ج��ەم��اوەری  پێشمەرگەو  نێوان  ه��اوك��اری  گرنگی  باسی 
كردن، پاشان لەلایەن خەڵكی گوندەكەوە خواردنی پێویستیان 
یاوەری  بە  )كەمەكا(  بەرەو گوندی  مەفرەزەكە  كرا،  دابین  بۆ 
جێگیربوون،  گوندەكە  نزیك  لە  و  كەوتنەڕی  چاوساغ  دوو 
كەسێك  ماڵی  بۆ  نارد  پێشمەرگەیەكی  مەفرەزەكە  فەرماندەی 
سەردانی  ئامانجی  پێشمەرگەكە  كەمەك(،  )محەمەد  بەناوی 
مەفرەزەكەی بۆ گوندەكەیان روونكردەوەو داوای دابینكردنی 
خۆراكی بۆ مەفرەزەكە لێكرد، )محەمەد( بەخێرهاتنی خۆی و 
مەفرەزەكەی كرد، پێشمەرگەكە ئەوەندەی لەتوانادا بوو خۆراكی 
بۆ مەفرەزەكەی دهۆك لەگەڵ خۆی بردەوە، مەفرەزەكە رۆژێك 
لە نزیك گوندەكە مایەوەو بەرەو ناوچەی )بێسفك( كەوتەڕێ 
شەوێك  هەیە،  ناویان  هەمان  گوندو  دوو  لە  پێكهاتبوو  كە 
برسییان  ئەندامەكانی  م��ان��ەوە،  گوندەكەدا  ه��ەردوو  لەنێوان 
بوو و هیچ نەبوو بیخۆن، بەڵام نەیانتوانی پەیوەندی بە هیچ 

كەسێكەوە بكەن، چونكە زۆربەی خەڵكی ئەو دوو گوندە جاش 
)كەمەك( گوندی  گەڕایەوە  مەفرەزەكە  بەیانییەكەی  بۆ  بوون، 
گوندی  ب��ەرەو  شەوێك  دوای  )لیناڤا(و  گوندی  بۆ  لەوێوە  و 
)دەرگ��ەل��ێ(وات��ە  گوندی  بۆ  لەوێوەشەوە  و  چ��وون  )ئێكمال( 
لە  رێگاشەوە  بەدەم  گەڕانەوە،  پێشوویاندا  رێڕەوی  بەهەمان 
گوندەكان بڵاوكراوەی )یەكێتیی نیشتمانیی بۆچی؟(یان دابەش 
دەك��ردەوەو  روون  خەڵكەكە  بۆ  نوێیەكەیان  دەكردو شۆڕشە 
باسی گرنگی پاراستنی گیانی شۆڕش و خەباتیان بۆ دەكردن، 
هەندێكیشیان  لە  لێدەكراو  پێشوازیان  گوندەكاندا  لەزۆربەی 
دوای  بەتایبەتی  شۆڕشەكە،  لەسەركەوتنی  هەبوو  گومانیان 

نۆشكردنی تاڵی نسكۆی شۆڕشی ئەیلول 1

1  چاوپێكەوتن لەگەڵ سعود عەلی خالد هەمان سەرچاوەی پێشوو

هێڵكاری رێڕەوی مەفرەزەكەی دهۆك 1

1  ئامادكاری هێڵكاری: موقەدەمی روكن نزار ئیبراهیم شاڵی، فەرماندەی 
فەوجی یەكەمی لیوای چوارەمی سەر بە وەزارەتی پێشمەرگە.

یەكەمین ئەركی بەهاناوەچوون
شەنگالی  )عیزەت  )ئامێدی(بەسەركردایەتی  مەفرەزەكەی 
و ع��ەب��دول��ڕەح��م��ان ش��ەن��گ��ال��ی(ب��ەه��ەم��ان ش��ێ��وە س��ەرق��اڵ��ی 
ب�ڵ�اوك���ردن���ەوەی ه��ۆش��ی��اری��ی ش��ۆڕش��گ��ێ��ڕی��ی ب����وون ل��ەن��او 
ب����ەردەوام  ئ��ام��ێ��دی،  ق���ەزای  دەوروب�����ەری  گوندنشینەكانی 
متمانەیان  و  دەیانناسین  دەك��رد  كەسانەوە  بەو  پەیوەندییان 
پێدەكردن، بۆ ئەوەی ببنە ئەڵقەی پەیوەندییان لەگەڵ خەڵكەكە 
بۆ پشتگیریكردنی ئەو شۆڕشەی كە مانگێكە بەرپایان كردووە، 
لەوانەی كە لەگەڵ ئەم مەفرەزەیە پەیوەندیان هەبوو، )مەجید 
دوای  ئەوەش  بوو،  )سەرگەلی(  گوندی  ئەنجومەنی  لاوەند(ی 
ئامۆژگاری  سپینداری(،  )هەمزۆ  بەناوی  كەسێك  هات  ئەوە 
لاوەند( )مەجید  بە  پەیوەندی  شەنگالی(كرد  )عەبدولڕەحمان 
بیرو  بە  سەرسامە  دڵسۆزو  )جەلالی1(یەو  چونكە  بكات،  ەوە 
1  ساڵی 1964 لێكترازان لەنێوان دامەزرێنەران و سەركردایەتی پارتی دیموكراتی 
كوردستاندا روویدا، لەدوای ئەوە باڵێك بەناوی باڵی مەكتەبی سیاسی دروست 
لەناو  راب��ردوو  هەفتاكانی سەدەی  لە  كە  ئۆپۆزسیۆنێكی دروست كرد  و  بوو 
بە  تریش  لایەنێكی  ناسران،  جەلالەوە  مام  بەناوی  )جەلالی(یەكان  بە  خەڵكدا 
)مەلایی(یەكان بەناوی مەلا مستەفاوە..، مام جەلال لە یاداشتەكانی لە )دیداری 
ئا/ سەڵاح رەشید، بەشی دووەم، ل  تەمەن/لە لاوێتیەوە بۆ كۆشكی كۆماری، 
باڵەی  ئەو  بۆ  ناڕەوایە  و  ناڕاست  ناوێكی  “جەلالییەت  دەڵێت:  386-387(دا  ل 
مەكتەبی سیاسی نرا، ئەگەر بەڕاستی بوترایە دەبوایە بوترایە: پارتی دیموكراتی 
ناوبنرایە،،  شەخسێكەوە  بەناوی  ئەگەر  سیاسی،  مەكتەبی  باڵی   – كوردستان 
)ئیبراهیمیەت(  بیانگوتبایە  و  هەڵبدرێ  ئیبراهیمەوە  مامۆستا  بەناوی  ئەبوایە 
چونكە من بەڕاستی نە شەخسی یەكەمی بووم لەو بزووتنەوەدا، نە ئەو كەسە 
بووم لایەنگری تێكدان بووم لەگەڵ مەلا مستەفادا، من تا كۆتاییش بە ئیعترافی 
مەلا مستەفا خۆیشی ناوبژیكەر و نێوەندگیر بووم لە نێوانیاندا، لەبەر ئەوە زۆر 
بە ناهەق ئەو ناوە بەسەر ئەو جوڵانەوەیەدا سەپێندرا، بەڕای من نییە، بە رای 

باوەڕەكانی مام جەلال 1.
ل��ە ك��ۆت��ای��ی��ەك��ان��ی م��ان��گ��ی )6(ح���وزەی���ران���ی س��اڵ��ی 1976 
سەرگەلی  گوندی  دەوروب��ەری  بەرەو  ئامێدی  مەفەرەزەكەی 
كەوتەڕێ و لە شوێنێكی نهێنیدا جێگیر بوو، هەردوو لێپرسراوی 
مەفرەزەكە )عەبدولڕەحمان و عیزەت( رۆیشتن بۆ ماڵی )مەجید 
بە  گەشایەوە  )لاوەن��د(  بوو  گوندەكە  ئەنجومەنی  كە  لاوەن��د( 
ئەوان  نەیبینیبوو،  لەمێژەبوو  چونكە  )عەبدولڕەحمان(،  بینینی 
پێكەوە هاوخەبات بوون لە شۆڕشی ئەیلول، دوای بەخێرهاتن، 
وت��ی:  )ع��ەب��دول��ڕەح��م��ان(  لێپرسین،  س��ەردان��ەك��ەی  ه��ۆك��اری 
»هاتووین مەڕ بكڕین!«، بەڵام )لاوەند( بڕوای بە قەسەكە نەهێنا، 
بۆیە )عەبدولڕەحمان( بێئەوەی وردەكاری پلان و ئامانجەكانی 
پێبڵێ، وتی: »ئێمە پێشمەرگەی یەكێتین، هاتووین جەماوەر لە 
دەستپێكردنی شۆڕشی نوێ ئاگاداربكەینەوە »پێدەچوو )لاوەند( 
مەفرەزەكەیان  یارمەتی  لێكرد  داوای��ان  هەروەها  تاقیبكەنەوە، 
بەبێ  دوات��ری  گوندەكانی  و  گوندەكەیان  تێپەڕاندنی  لە  بدات 
مەكتەبی سیاسی و  باڵی  بڵێین  ئەبێ  لێبنێین،  ناوی سیاسی  ئەگەر  من غەدرە 
نابێت ناوی شەخسی لێبنێین، ئەبێت بڵیێن باڵی ئیبراهیمیەت نەك جەلالیەت، من 
بڕوا ناكەم جەلالیەت هەبێت، ئەگەر هەشبێت یان هەبووبێت لە حەفتاكاندا، ئەوە 
تەواو بووە..، من وەك خۆم فكرێكم نییە تەرحم كردبێت و خەڵكم لە دەوری 
نە  هەیەو  رێگایەكم  نە  داهێناوەو  خەباتم  تایبەتی  شێوەیەكی  نە  كۆكردبێتەوە 
نییە وجودی هەبێت،  لەبەر ئەوەی جەلالیەت شتێك  تایبەتم هەیە،  دروشمێكی 
لەناو جوڵانەوەی كوردایەتی و میللەتی كوردا”، بۆ زانیاری زیاتر سەردانی ئەم 

بەستەرە بكەن:
https/www.pukmedia.com/ar_kitab.aspx?jimara.124330=

1  چاوپێكەوتن لەگەڵ مەجید لاوەند سەرگەلی، 2019/3/25 لەماڵی خۆیان 
لەگوندی مێرستەك – قەزای ئامێدی.

كێشە، بەو پێیەی شارەزای رێگاو رێچكەكانی نێوان گوندەكانە، 
بۆ رۆژی دواتر بە پێی رێككەوتنی نێوانیان )لاوەند( دوای نوێژی 
لە  مەفرەزەكە  بینینی  بۆ  دیاریكراو  شوێنی  بۆ  چوو  شێوان، 
دۆڵی گوندی )سەرگەلی(، بەڵام چەندین كاتژمێر لە چاوەڕوانیدا 
مایەوە بەبێ ئەوەی مەفرەزەكە دەربكەوێت، بۆیە گەڕایەوە بۆ 
ماڵی خۆی، رۆژی دواتر بەهەمانشێوە رۆیشت بۆ شوێنەكەو 
چاوەڕێی هاتنی كردن، بەڵام هەر نەهاتن، ئەو وایزانی نایەن 
یاخود پلانەكەیان گۆڕیوە، بەبێ ئەوەی بزانێت مەفرەزەكە بە 
هۆكارێكی گرنگ و بەپەلە، رۆیشتووە بۆ گوندی )سەروكانی(، 
ترسی  لە  خێزان  ژمارەیەك  كە  پێگەیشتبوو  زانیاریان  چونكە 
بەر چیاكان،  بردووەتە  پەنایان  عێراقییەكان  هێزە  راوەدونانی 
كە  خێزانانەی  ئ��ەو  هەموو  عێراقییەكان  هێزە  كاتانەدا  ل��ەو 
پەیوەندیان بە شۆڕشی ئەیلولەوە هەبوو، دووردەخستنەوە بۆ 

ناوەڕاست و خوارووی عێراق 1.
مەفرەزەكە گەیشتە گوندی )سەروكانی( كە گوندێكی خێڵی 
بینینی )حوسێن سەعدۆ( بوو كە  زێباری بوو، مەبەستەكەش 
)عەبدولڕەحمان(  ئەیلول  تەمەنی شۆڕشی  كۆتایی  ساڵی  دوو 
سێ  شوێنی  ب��دا  یارمەتی  دەیویست  بۆیە  ب��وو،  لێپرسراوی 
خێزانە هەڵاتووەكەی پێبڵێت، چونكە خزمی )سەعدۆ( بوون و 
متمانەیان پێ هەبوو، مەبەستەكەش پارێزگاریكردنی مەفرەزەكە 
خۆیان  لەماڵی   2019/3/25 سەرگەلی،  لاوەن��د  مەجید  لەگەڵ  چاوپێكەوتن    1

لەگوندی مێرستەك – قەزای ئامێدی.

بوو لێیان، هەروەها دابینكردنی شوێنێكی ئارام بۆیان، بەوەش 
مەفرەزەكەو ئەو خێزانانەش یارمەتی یەكتری دەدەن 1. 

لە رێگەی یارمەتیدانی هەڵاتووان لە حكومەتی  مەفرەزەكە 
عێراقی بە هۆكاری سیاسی، دەیوسیت سۆز و رێزی خەڵكەكە 
)عەبدولڕەحمان(  بەرەبەیانی 30 حوزەیران  لە  بەدەستبهێنێت، 
چاوی بە )سەعدۆ( كەوت لە ماڵەكەی لە گوندی )سەرۆكانی(، 
دوای بەخێرهاتنێكی گەرموگوڕ )سەعدۆ( لە ئەحواڵی پرسی؟ 
لەوەڵامدا وتی: كە دوای نسكۆ خۆی رادەستی رژێمی عێراق 
لە كاتی  لە ئێستادا سەرقاڵی كڕینی مەڕو ماڵاتە،  كردۆتەوەو 
ئاخافاتندا )سەعدۆ( نارنجۆكێكی بە كەمەری )عەبدولڕەحمان(
كاری سیاسییە، چونكە  زانیی كە سەرقاڵی  بەوەدا  بینی،  ەوە 
لەو كاتانەدا كەس نەیدەوێرا چەك هەڵبگرێت، پاشی شیوكردن 
دەرچوونە دەرەوە )عەبدولڕەحمان( داوایكرد پیاسەیەك بكەن، 
پێیوت: »من بۆ كڕینی مەڕوماڵات نەهاتووم، متمانەی  لەوێدا 
پێتە بۆیە هۆكاری سەردانەكەمت پێدەڵێم، من كادری  تەواوم 
نیشتمانیی  یەكێتیی  پێشمەرگەی  مەفرەزەیەكی  و  حیزبیم 
هاتووین  گوندەكەدان،  لەدەوروبەری  لەگەڵدایەو  كوردستانم 
بۆ ئەم ناوچەیە بۆ هۆشیاركردنەوەی خەڵك و بەدەستهێنانی 
پشتگیریان بۆ شۆڕشی نوێ، لەسەر تۆ و تێكۆشەرە دێرینەكانە 
ئ��ازووق��ەی  و  بكەن  ه��اوك��اری��م��ان  لۆجستییەوە  روووی  ل��ە 
پێویستمان بۆ دابین بكەن«دواتر پێیوت: »بیستوومانە ژمارەیەك 

1  رێبوار ساڵح، سەرچاوەی پێشووتر، ل ل 209-202.

خێزان هەڵاتوون بۆ چیاكان، دەمانەوێت بیانبینین«دوای ئەوە 
چیایەكی  لە  كە  پێدا  خۆیانی  ناونیشانەكەی  )عەبدولڕەحمان( 

نزیك بوو، تا ئازووقەیان بۆ ببات 1.
خزمێكی  ب��ۆلای  چ��وو  )س��ەع��دۆ(  كاتژمێرێك  چەند  دوای 
مەڕو  زۆر  ژمارەیەكی  كە  سەعید(  رەشید  )مستەفا  بەناوی 
ماڵاتی هەبوو، داوای لێكرد یارمەتی بدا لە گەیاندنی ئازووقە 
)مستەفا( رازیبوونی  دوای  ئامێدی،  مەفرەزەكەی  شوێنی  بۆ 
سەرجەم داواكارییەكانی )عەبدولڕەحمان(یان دابینكردو بە وڵاخ 
گواستیانەوە بۆ شوێنی دیاریكراو، بە بەرزەفت و یەكپۆشی و 
چەكە پێشكەوتووەكانی ئەندامانی مەفرەزەكە سەرسام بوون، 
هاتنە  پێشكەوتوو  سوپایەكی  جەنگاوەری  یەكەیەكی  وەك��و 
»ئەگەر  وت:  )عەبدولڕەحمان(ی  بە  )سەعدۆ(  چاویان،  پێش 
نەتمناسیباو متمانەم پێتنەبووایە، دەموت ئێوە سەر بە سوپای 

عێراقن و هاتوون خێزانە هەڵاتووەكان دەستگیر بكەن 2«.
راسپاردبوو  سیخوڕی  گوندەكاندا،  لە  ئەمنی  دەسەڵاتی 
چاودێری ئەو خێزانە هەڵاتوانە بكەن، بۆیە ئاسان نەبوو ئەو 
خێزانانە جگە لە خزمە نزیكەكانی خۆیان متمانە بەكەسی دیكە 
تاشوێنیان  دەك��رد  شوێنگۆڕكێیان  ب��ەردەوام  هەروەها  بكەن، 
داوای  )عەبدولڕەحمان(  هەربۆیە  نەبێت،  ئاشكرا  حكومەت  بۆ 
لە )سەعدۆ( كرد بۆ دۆزینەوەی خێزانەكان، ئەویش  یارمەتی 

1  رێبوار ساڵح، سەرچاوەی پێشووتر، ل ل 209-202.

2  رێبوار ساڵح، سەرچاوەی پێشووتر، ل ل 209-202.

خزمی  رەشید(ی  )مستەفا  لەگەڵ  و  بكات  هاوكاریی  رازیبوو 
بەڵام  دۆزی��ەوە،  خێزانەكانیان  بوو، شوێنی  ئاژەڵ  خاوەن  كە 
پێش ئەوەی بیانبات بۆ لای )عەبدولڕەحمان(، لەگەڵ سەرۆك 
لە )سەعید حەبیب، عەبدولڕەحمان  پێكهاتبوون  كە  خێزانەكان 
بانی، ئەحمەد باكرمانی، حاجی حەسەن شیلادزی( كۆبووەوە و 
پێیوتن: »مەفرەزەیەكی یەكێتی هاتوونەتە ناوچەكە بۆ راگەیاندنی 
شۆڕشێكی نوێ، لێپرسراوەكەشیان )عەبدولڕەحمان شەنگالی(
یەكێكە  و  دەیناسم  ئەیلولەوە  شۆڕشی  لەسەردەمی  كە  یە 
ئەگەر  كوردایەتی،  بزووتنەوەی  دڵسۆزەكانی  تێكۆشەرو  لە 
ئەوە  ناتانەوێ،  ئەگەریش  بۆلای،  بابڕۆین  بیبینن  دەتانەوێت 
پێیدەڵێم: خێزانەكانم نەدۆزینەوە«، دواتر چەند بڵاوكراوەیەكی 
یەكێتی لەناویاندا )یەكێتیی نیشتمانیی بۆچی؟(ی پێدان و وتی 

ئەمانە بخوێننەوەو دواتر بڕیار بدەن 1. 
دوای خوێندنەوەی بڵاوكراوەكان رازیبوون )عەبدولڕەحمان( 
شوێنەی  ئ���ەو  ب��ۆ  رۆی��ش��ت��ن  )س���ەع���دۆ(  ب���ەی���اوەری  ببینن، 
مەفرەزەكەی ئامێدی لێیە، )عەبدولڕەحمان( بەگەرمی پێشوازی 
لێكردن، دوای چاوپێكەوتن و ئاخاوتن لەگەڵ )عەبدولڕەحمان 
و عیزەت(ی هەردوو فەرماندەی مەفرەزەكە و بینینی ئەندامانی 
مەفرەزەكە، سەرۆك خێزانەكان دڵنیابوون لەوەی پێشمەرگەن، 
خۆمان  بەچاوی  وت��ی��ان:»ب��ڕوا  و  دایگرتن  زۆر  خۆشەیەكی 
مافەكانی  بۆ  كە  دەبینین  پێشمەرگە  دیكە  جارێكی  ناكەین 

1  رێبوار ساڵح، سەرچاوەی پێشووتر، ل ل 209-202.

یارمەتیدانی  بڕیاری  ه��ەردوولا  تێدەكۆشن«دواتر  گەلەكەمان 
بە  سەبارەت  گفتوگۆیان  و  نەخەوتن  بەیانی  هەتا  یەكتریاندا، 
دەكرد  ئەو دۆخەی خەڵك  ناوچەكەو  باردوۆخی  و  سیاسەت 
كوردستان  چۆڵكردنی  و  ئەیلول  شۆڕشی  نسكۆی  دوای  كە 
سەرۆك  بەیانییەكەی  بۆ  تێیكەوتوون،  پێشمەرگەوە  لایەن  لە 

خێزانەكان بە هیواو ئاواتەوە گەڕانەوە بۆ لای خێزانەكانیان.
)سەروكانی(  گوندی  ئامێدی  مەفرەزەكەی  ئ��ەوەی  پێش 
لایەنێكی  كە  وت  )سەعدۆ(ی  )عەبدولڕەحمان(بە  بەجێبهێڵیت 
قیادە  بۆ  ئاماژەیەك  وەك  خۆڕێكستنەوەن،  سەرقاڵی  دیكەش 

موەقەتەی پارتی دیموكراتی كوردستان..، 
كە  بڵاوبكەنەوە  ئ��ەوە  خەڵك  ناو  لە  زان��ی  بەگرنگی  بۆیە 
مەفرەزەكانی یەكێتیی لە ناوچەی بادینان وەك دەستپێشخەری 
ش��ۆڕش��ی ن��وێ ب�اڵوب��وون��ەت��ەوە، دوات���ر ب��رێ��ك پ���ارەی پێدا 
تائازووقەیان بۆ بكڕێت و تاكو گەڕانەوەیان لە شوێنێكی ئەمین 
بە  پێویستیان  خێزانەكان  وت:»ئ��ەگ��ەر  پێیشی  بیشارێتەوە، 

خواردن بوو، ئازووقەو خۆراكەكانی ئێمەیان بدەرێ 1.
مەفرەزەكە گەڕایەوە بۆ گوندی )سەرگەلی(و )عەبدولڕەحمان( 
رۆژ  »دوو  پێیوت:  )مەجید(  لاوەن��د(،  )مەجید  ماڵی  بۆ  چوو 
چاوەڕێم كردن، بەڵام لە كاتی دیاریكراودا نەهاتن«، لەوەڵامدا 
بە  سەروكانی  گوندی  بۆ  وتی:»رۆییشتین  )عەبدولڕەحمان( 

1  چاوپێكەوتن لەگەڵ مەجید لاوەند سەرگەلی هەمان سەرچاوەی پێشوو.

لە دەرگا درا، كە  باسدا بوون  لە قسەو  بەپەلە«،  چالاكییەكی 
)لاوەن��د( دەرگ��ای ك��ردەوە، یەكێك لە كادرانی بەعس بوو كە 
بەڕێوەبەری خوێندنگەی نەهێشتنی نەخوێندەواری گوندەكە بوو، 
نەهێشتنی  تاقیكردنەوەكانی  لە  بدەی  یارمەتیم  وتی: »هاتووم 
نەخوێندەواری«، )لاوەند( ناچار بوو فەرمووی لێبكات و بردیە 
لێبوو،  )عەبدولڕەحمان(ی  ژوورەی  ئەو  تەنیشت  ژوورەك��ەی 
ئەوەی  كە  پێیوت  )عەبدولڕەحمان(و  بۆلای  گەڕایەوە  )لاوەند( 
هاتووە كادرێكی بەعسیەو كارێكی پێمەو ناتوانم رەتیبكەمەوە 
لە  ئەو  و  ژوورێكم  لە  دایەوە:»من  وەڵام��ی  )عەبدولڕەحمان( 
ژورێكە، هیچ كێشەیەك نییە«، لەو ماوەكەمەدا )لاوەند( هەر ئەم 
ژوور و ئەو ژووری دەكرد! لەكاتی دەرچوونی لە ژوورێكدا 
لەگەڵ )رەشید(ی برا گەورەیدا بەڕووی یەكداچوون، كاتێك برا 
بچوكەكەی بینی )لاوەند( روو بە پێكەنینە، هۆكارەكەی لێپرسی، 
لەوەڵامدا وتی:»بەم رێكەوتە سەیرە پێدەكەنم، لەیەك كاتدا لە 
پێشمەرگە  مەفرەزەیەكی  فەرماندەی  ماڵەكەماندا  ژوورێكی 
ئەوەی  دوای  بەعسیەك!«،  تەنیشتیشی  ژوورەك��ەی  لە  هەیە، 
بەعسیەكە كارەكەی لەگەڵ )لاوەند( تەواو كرد، بەبێئەوەی تێبینی 
بوونی سەركردەیەكی پێشمەرگە لە هەمان ماڵدا بكات، )لاوەند( 
هەناسەیەكی داو چوو بۆلای )عەبدولڕەحمان(و داوای لێبوردنی 
)عەبدولڕەحمان(و  بۆ  هاوسەرەكەشی وت خواردن  بە  لێكرد، 
مەفرەزەكەی ئامادە بكات، هاوكات داوای لە )رەشید(ی برای 

كرد بچێت بۆ شوێنی مەفرەزەكەو بیانبات بۆ دۆڵێكی بچوكی 
لاوەند(  و  )عەبدولڕەحمان  ئ��ەوەی  دوای  گوندەكە،  ئەودیوی 
بردو  مەفرەزەكەیان  خواردنی  بەشە  خوارد،  نیوەڕۆیان  نانی 
چوون بۆ لایان، دواتر )عەبدولڕەحمان( داوای لە )لاوەند( كرد 
هەروەها  ده��ۆك،  شاری  لە  ببات  عەلی(  )سدیق  بۆ  نامەیەك 

هەندێك ئازووقەو پێداویستیشیان بۆ بكڕێت 1.
مەفرەزەكەش  ك��ەوت��ەڕی،  ئامێدی  ش��اری  )لاوەن��د(ب��ەرەو   
لەگەڵ )مستەفا رەشید( رۆیشتن بۆ گۆڕستانێكی نێوان هەردوو 
دایە  نامەكەی  )لاوەن��د(  ئامێدی  لە  بناڤی(،  و  )ك��ورك  گوندی 
دەستی شۆفێرێك كە متمانەی پێبوو بۆ ئەوەی بیگەیەنێت بە 
ئەوە  دوای  بێنێتەوە،  وەڵامەكەی  رۆژ  هەمان  عەلی(و  )سدیق 
خواردن و پێداویستییەكانی مەفرەزەكەى كڕی و لە چاوەڕوانی 
وەڵامی نامەكەدا مایەوە، بەڵام دوو رۆژ بەسەرچوو وەڵامەكە 
لە  م��ەف��رەزەك��ە  ب��ۆلای  گ��ەڕای��ەوە  )لاوەن���د(  بۆیە  نەگەیشت، 
هۆكاری  لەوەڵامی  )نهێل(،  لەناوچەی  )بناڤی(ی  گوندی  نزیك 
چاوەڕێی  رۆژ  »دوو  وت:  )عەبدولڕەحمان(ی  بە  دواكەوتنیدا 
وەڵامی نامەكەم كرد، بەڵام نەگەیشت و هۆكارەكەی نازانم«، 
لە ئامێدی )لاوەند( بەوەی زانی كە )عەبدولڕەحمان( پەیوەندی 
سەعید  )محەمەد  لەناویاندا  هەیە،  دیكەشدا  خەڵكی  لەگەڵ 

كونجی(ی كەسایەتی ناوداری شاری ئامێدی2.
1  چاوپێكەوتن لەگەڵ مەجید لاوەند سەرگەلی هەمان سەرچاوەی پێشوو.
2  چاوپێكەوتن لەگەڵ مەجید لاوەند سەرگەلی هەمان سەرچاوەی پێشوو.

نزیكبوونەوەی  لەگەڵ  و  لەدابڕان  مانگێك  نزیكەی  دوای 
وادەی كۆبوونەوەی هەر چوار مەفرەزەكە لە گوندی )غۆڵدیان(
ی رۆخی روباری خابور كە )ئیبراهیم عەزۆ( بڕیاری لەسەر 
لەكاتی  ب��وو  ده��ۆك  مەفرەزەكەی  م��ەف��رەزە  یەكەمین  داب��وو، 
دیاریكراودا گەیشت، دواتر مەفرەزەكەی ئامێدی و پاش ئەوە 
مەفرەزەكەی زاخۆ كە بە سەركەوتووانە ئەركەكانی خۆی لە 
گوندەكانی ئەو شارە بە پێی بەرنامەی دیاریكراو جێبەجێكرد 

بوو1.

1  بەداخەوە ناچینە نێو وردەكاری چالاكییەكانی مەفرەزەكەی زاخۆوە، چونكە 
نەمانتوانی شایەتحاڵێك بدۆزینەوە بۆ باسكردنی ئەو رووداوانەی بەسەر ئەو 

مەفرەزەیەدا هاتن.. )نوسەر(



113

 بڵند شاڵی ... كاروانی 38 شۆڕشگ�ێ�ڕەكە

ناپاكی كردن لە مەفرەزە ناوەندی�یەكە
هەر سێ مەفرەزەكە لە گوندی )غوڵدیان( كۆبوونەوەو چەند 
)ئیبراهیم  كە  كرد  ناوەندیەكەیان  مەفرەزە  چاوەڕیی  رۆژێك 
عەزۆ(سەركردایەتی دەكرد، ئەوان نەیاندەزانی مەفرەزەكە چەند 
رۆژێك لەوەوپێش لە رێگەی ناپاكیەوە لە گوندی )نێروە(ی سەر 
كوردستانی  )گویی(ی  خێڵی  سنووری  )ئولودەر(لە  قەزای  بە 
توركیا كەوتووەتە بۆسەوە، رووداوەكەش بەمشێوەیە بووە: لە 
كاتێكدا مەفرەزەكە لەو ناوچەیەدا لە جەولەدا بووە، ئەنجومەنی 
گوندی )نێروە( بانگهێشتی نیوەڕۆخوانێكی كردن، بەڵام هەر كە 
چوونە ژوورەوەو پشوویەكی كورتیاندا، ژمارەیەك چەكداری 
خەڵكی گوندەكە هەڵیان كوتایە سەریان و دوای چەككردنیان 
هەرچیان پێبوو لێیانسەندن و دیلیانكردن، پاش ئەوە رادەستی 

سەركردایەتی قیادە موەقەتیان كردن 1.
نیشتمانیی كوردستان  یەكێتیی  دژایەتیكردنی  بە  سەبارەت 
كوردستانی  و  بادینان  ناوچەی  لە  بوونیان  بە  كۆتاییهێنان  و 
قیادە موەقەتە خۆی یەكلایی كردبووەوە، بۆ ئەوەش  توركیا، 
كوردستانی  كوردیی  خێڵی  ژم��ارەی��ەك  لەگەڵ  هاوپەیمانێتی 
توركیا بەستبوو، بەتایبەتی خێڵی )گویی(، رێككەوتنەكەی نێوان 
لە: هەر پێشمەرگەیەكی یەكێتی بكوژن  هەردوولاش بریتیبوو 
هەیە  هەرچی  و  تەقەمەنییەكەی  و  بكەن، چەك  دەستگیر  یان 

پێشوو.  سەرچاوەی   ، محەمەد  عەبدولكەریم  ئیبراهیم  لەگەڵ  چاوپێكەوتن    1
چاوپێكەوتن لەگەڵ سعود عەلی خالد هەمان سەرچاوەی پێشوو.

هەروەها  موەقەتە،  قیادە  بۆ  سەریشی  و  دەبێت  خۆیان  بۆ 
یەكێتی  كە  ب�اڵوك��ردب��ووەوە  ناوچەكە  خەڵكی  لەناو  ئەوەیان 
كوردایەتییەو  بە  دژ  سەربازی  و  سیاسی  گردبوونەوەیەكی 

بەكرێگیراوی ولآتانی دراوسێن 1. 
)غوڵدیان(،  گوندی  لە  چاوەڕوانی  لە  رۆژێ��ك  چەند  دوای 
)عیزەت شەنگالی(ی جێگری )ئیبراهیم عەزۆ( بە راوێژ لەگەڵ 
فەرماندەی هەر سێ مەفرەزەكە، بڕیاریدا ئەوەی ماوەتەوە كە 
 20 گ��ەورەی  هێزێكی  بكرێن،  هێز  دوو  دابەشی  كەسن،   )26(
كەسی بە سەركردایەتی )عیزەت شەنگالی( بچێت بۆ سۆراخی 
راستەوخۆ  كەسیەكەش   6 بچوكە  هێزە  ناوەندیەكە،  مەفرەزە 
لە عێراقەوە بگەڕێنەوە بۆ سوریا لە رێگەی روباری دیجلەوە 
وردەكاریی  هەتا  سوریا(وە،  توركیا،  )عێراق،  سێگۆشەی  لە 
بگەیەنێنن  بەسەر چوار مەفرەزەكەدا هاتوون  ئەو روداوانەی 
ع��ەزۆ(ب��ۆ  )ئیبراهیم  پێشتریش  یەكێتی،  س��ەرك��ردای��ەت��ی  ب��ە 
كەسی  دوو  نوێ  رێنمایی  وەرگرتنی  بۆ  و  مەبەست  هەمان 
ناردبوو بۆ سوریا، بەڵام كەسیان نەگەڕابوونەوەو نەیدەزانی 
هەر چوار  لەناو  ئەوەش شڵەژانێكی  هاتووە،  بەسەردا  چییان 

مەفرەزەكەدا دروست كردبوو 2.

1  چاوپێكەوتن لەگەڵ سعود عەلی خالد هەمان سەرچاوەی پێشوو
2  چاوپێكەوتن لەگەڵ سعود عەلی خالد هەمان سەرچاوەی پێشوو.

چارەنووسی هێزە بچوكەكە
ئەحمەد  ئەحمەد  )حوسێن  لە  پێكهاتبوو  بچوكەكە  هێزە 
عەبدولڕەحمان  ده��ۆك،  م��ەف��رەزەی  س��ەرب��ازی  لێپرسراوی 
ش��ەن��گ��ال��ی ل��ێ��پ��رس��راوی س��ی��اس��ی م���ەف���رەزەك���ەی ئ��ام��ێ��دی، 
زاخۆ،  مەفرەزەی  سەربازی  لێپرسراوی  سندی  عەبدولجەبار 
موسڵیح  مەلا  فوئاد  و  عەبدولڕەحمان  محەمەد  رەشید  لەگەڵ 
 ،1 و عیزەت سدیق كەریم خورانی(، بەرەو سوریا كەوتنەڕێ 
گەیشتنە   2  1976/8/30 لە  و  بڕی  گوندەكانیان  نێوان  رێگەی 
گوندی )ئەحمەدی سمی(ی نزیك گوندی )برجین(ی سنووری 
لەوكاتەدا  پشوویەكیاندا،  كانیەك  لەسەر  و  دۆسكی  خێڵی 
و  چەكدانان  داوای  و  دان  گەمارۆی  موەقەتە  قیادە  هێزێكی 
سندی( )عەبدولجەبار  ب��ەڵام  لێكردن3،  خۆبەدەستەوادانیان 
وەڵامی دانەوە: »ئەگەر خۆتان بە پێشمەرگە دەزانن، ئێمەش 
پێشمەرگەین، رۆژێك خراپەمان بەرانبەرتان نەكردووە، چەكمان 
لە دژی داگیركەران هەڵگرتووەو ئەوەش ئێمە نین كە لە ژێر 
هیچ بارێكدا چەك دابنێین«چەكدارانی قیادە موەقەتە تێگەیشتن 
لەوەی كە خۆیان رادەست ناكەن، بۆیە دەستیان بە تەقەكردن 
كرد،  بەرگریان  ئازایانە  پێشمەرگەكەش  ش��ەش  ه��ەر  ك��رد، 

1  چاوپێكەوتن لەگەڵ سعود عەلی خالد هەمان سەرچاوەی پێشوو.
2  نەوشیروان مستەفا ئەمین، لە كەناری دانوبەوە بۆ خڕی ناوزەنگ 1975-

1978، ل ل 123-121.
3  چاوپێكەوتن لەگەڵ سەلام ئەحمەد محەمەد، 2020/5/13 لە بینای دەزگایی 

میدیایی بادینان - دهۆك.

شەڕێكی سەخت بەرپابوو، لە ئاكامدا هەر یەك لە )عەبدولجەبار 
عەبدولغەنی سندی و فوئاد مەلا موسڵیح( 1 شەهید بوون، چوار 
پێشمەرگەكەی دیكەش كشانەوە، بەدرێژایی دوو رۆژی دواتر 
بە دوای رێڕەوێكی ئارامدا دەگەڕان بۆ ئەوەی بگەنە سنووری 
موەقەتە  قیادە  چ��ەك��داران��ی  م��اوەی��ەش��دا  ل��ەو  س��وری��ا،  عێراق 
)خراب  ناوچەی  گەیشتنە  چواریان  هەر  دەگ��ەڕان،  بەدوایاندا 
)سێمێل(  ق��ەزای  بە  س��ەر  )باتێل(ی  ناحیەی  بە  س��ەر  دێ��م(ی 
بەڵام  بپەڕنەوە،  مەلە  بە  بڕیاریاندا  دیجلە،  روب��اری  لەسەر 
لە شتێك  نەدەزانی، هەرچەندە گەڕان  مەلەی  )عیزەت سدیق( 
تاكو پێی بپەڕێتەوە هیچیان دەستنەكەوت، روبارەكە سنووری 
نێوان هەردوو وڵات بوو، بە پەڕینەوەی لە هێزە عێراقییەكان و 

قیادە موەقەتەش دەربازیان دەبوو 2.
سێ پێشمەرگەكەی دیكە نەیانتوانی هەڤاڵەكەیان بەجێبهێڵن، 
بۆیە پلان و ئاراستەكەیان گۆڕی )حوسێن ئەحمەد( لێپرسراوی 
پێشتر  كە  دەناسی  كەسێكی  دهۆك،  مەفرەزەكەی  سەربازی 
یارمەتیانی دابوو، ئەو كەسە شۆفێری گەڵابە بوو لە كارگەیەكی 
دێم( )خ��راب  ن��اوچ��ەی  لە  دیجلە  روب���اری  لەسەر  چ��ەو  لم و 
خاوەنی كارگەكە ناوی )جەعفەر بێسفكی( بوو كەسێكی سەر 
بە حكومەتی عێراقی بوو، )حوسێن ئەحمەد( داوای لە شۆفێركە 

1  چاوپێكەوتن لەگەڵ سعود عەلی خالد هەمان سەرچاوەی پێشوو.
2  چاوپێكەوتن لەگەڵ مەجید لاوەند سەرگەلی هەمان سەرچاوەی پێشوو.

كرد یارمەتیان بدات بۆ گەیشتن بە سنووری سوریا، ئەویش 
بۆ  ئەبەم  لم  زوو  بەیانی  ئامادەبن  پێیوتن: سبەی  و  رازیبوو 
سەر سنووری سوریا، بۆ شەوەكەی بە خاوەن كارگەی وت 
سنوور  سەر  بۆ  ببات  یەكێتی  پێشمەرگەی  چوار  بەنیازە  كە 
)جەعفەر( تووڕە بوو لێی و وتی: »نازانیت بە تەڵاق سوێندم 
خواردووە كە دڵسۆزی حیزبی بەعس و دەسەڵاتی عێراق بم؟ 
بۆ ئەم قسەیەم پێدەڵێی؟ سبەی بڕۆو بیانگوازەوە«دەستووبرد 
)جەعفەر( حكومەتی لە پلانی گواستنەوەی چوار پێشمەرگەكە 

ئاگاداركردەوە 1.
گەڵابەكە  سواری  پێشمەرگەكە  چوار  هەر  بەیانییەكەی  بۆ 
گەڵابەكە  شاردەوە،  لمەكەدا  لەناو  كڵاشینكۆفەكانیان  و  بوون 
)تەل  گوندی  گەیشتنە  كاتێك  كەوتەڕێ،  موسڵ  بەرەو شاری 
ع���ەدەس و م��ن��ارە( ك��ە دەك��ەوێ��ت��ە ب��اك��وری ش��اری موسڵ و 
باشوری پارێزگای دهۆكەوە، بەربەستێكی ئەمنییان هاتەڕێ كە 
سریەیەكی هێزەكانی مغاویری لێبوو، بە پەلە )عەبدولڕەحمان 
شەنگالی( 70 دیناری پێبوو و خستیە نێوان لاپەرەكانی دەفتەری 
شەقامەكە،  لێوار  گیای  ب��ەردو  ن��او  فڕێیدایە  و  تێبینییەكان 
پارەكەشی بۆ ئەوە دانا تاكو هەر كەسێك دەفتەرەكەی دۆزیەوە 
نەكات  نهێنییانە  زانیارییە  نەخشەو  ئەو  تێبینی  پارەكە  بەر  لە 
رێگەو  نەخشەی  دەفتەرەكە  تۆماركراوە2،  دەفتەرەكەدا  لە  كە 

1  چاوپێكەوتن لەگەڵ مەجید لاوەند سەرگەلی هەمان سەرچاوەی پێشوو.
2  چاوپێكەوتن لەگەڵ م.خ.س لە 2019/5/29، لە ماڵی لەشكر عەبدوڵا ئەحمەد 

گوندەكانی ناوچەكەو ناوی 133 كەسی گوندەكانی ناوچەكەی 
ئەمنیەكەدا  لەبەربەستە  كردوون..  لەگەڵ  مامەڵیان  كە  تێدابوو 
دۆزران��ەوە،  چەكەكانیشیان  و  كران  دەستگیر  چواریان  هەر 
تێبینیەكانیشیان  دەف��ت��ەری  مغاویرەكان  رێگەكەش  ل��ەس��ەر 
دۆزیەوە، ئەوەش ئەوە بوو كە )شەنگالی( لێی دەترسا، دواتر 

هەر چواریان راپێچی بەڕێوەبەرایەتی ئەمنی دهۆك كران 1.

)لەشكر بادینی( لە شاری زاخۆ.
1  چاوپێكەوتن لەگەڵ مەجید لاوەند سەرگەلی هەمان سەرچاوەی پێشوو.

هێزە گەورەكەش خیانەتی لێدەكرێت
هێزەكەی دیكە كە لە )20( كەس پێكهاتبوو، بە سەركردایەتی 
یەكەمجار  ك��ە  رێ���ڕەوەی  ئ��ەو  بەهەمان  شەنگالی(  )ع��ی��زەت 
لێوەی هاتن، بەرەو سنووری عێراق توركیا كەوتنەڕێ، دوای 
رەبایە  لە  بڕینی رێگەی سەخت و خ��ۆلادان  لە  چەند رۆژێك 
گەیشتنە  موەقەتە،  قیادە  چەكدارانی  و  عێراق  سەربازییەكانی 
لەكوردستانی  )گ��وی��ی(ی  خێڵی  ب��ە  س��ەر  )زێ��ڤ��ی��ا(ی  گ��ون��دی 
)عیزەت شەنگالی(ژمارەیەك  كورت  پشوویەكی  دوای  توركیا، 
ناو  بۆ  نارد  )ع��ەزۆ(  مەفرەزەكەی  سۆراغی  بۆ  پێشمەرگەی 
دەدزی��ەوە،  وەڵام  لە  خۆیان  گوندەكە  خەڵكی  بەڵام  گوندەكە، 
چوونە  گوندەكە  دەمسپی  ژمارەیەك  كاتژمێرێك  چەند  دوای 
شەنگالی(  )ع��ی��زەت  لە  داوای���ان  و  یەكێتی  هێزەكەی  شوێنی 
)عەزۆ(  مەفرەزەكەی  دەربارەی  زانیاری  تاكۆكردنەوەی  كرد، 
نزیك  بچوكی  دۆڵێكی  بۆ  ب��ڕۆن  و  بەجێبهێڵن  شوێنەكەیان 
هێزەكە  لێبوو،  بچوكی  درەختی  ژمارەیەك  تەنها  كە  گوندەكە 
لەوێ جێگیر بوو، لە بەرەبەیانی رۆژی دواتر پێشمەرگەكانی 
و  ژن  لێكراوە،  خیانەتیان  كە  ب��ووەوە  روون  بۆیان  یەكێتی 
بە  سەر  كە  دەوروب���ەری  گوندەكانی  )زێڤیا(و  گوندی  پیاوی 
پیاوەكان  دابوو،  گوندەكەیان  گەمارۆی  بوون،  موەقەتە  قیادە 
چەكدار بوون و ژنەكانیش دارو بەردیان هەڵگرتبوو، داوایان 
لە هێزەكە كرد چەكەكانیان دابنێن و هەرچیان پێیە بیاندەنێ، 

و  تەقەمەنی  و  پ��ول  پ���ارەو  بەدەستهێنانی  ئ���ەوان  ئامانجی 
چەكەكانیان بوو نەك شۆڕش و كوردایەتی 1، لێرەدا )عیزەت 
شەنگالی( هاواری بەسەردا كردن و داوای كرد واز لە بیرۆكەی 
هێرشكردنەسەریان بهێنن و بەهۆش خۆیاندا بێنەوەو رێگەیان 
بەڵام  بگەڕێن،  هەڤاڵەكانیاندا  ب��ەدوای  و  ب��ڕۆن  بكەنەوە  بۆ 
بڕۆن و دوبارە  پێبدەن  رازینەبوون رێگەیان  گەمارۆدەرەكان 
هاواری  تووڕییەوە  بە  )عیزەت(  لێكردن،  چەكدانانیان  داوای 
سوێندم  هەڵگرتووە،  كوردستان  رزگاری  بۆ  »چەكم  لێكردن: 
خواردووە تالە ژیاندا بم چەك بۆ هیچ كەس و گروپ و لایەنێك 

دانەنێم، هەتا لە ژیاندا بم ئەم چەكەی من نابەن 2«..، 
دەستیپێكرد،  تەقە  كرد،  ت��ەواو  قسەكانی  )عیزەت(  هەركە 
پێگەی پێشمەرگەكان شوێنێكی ئاشكرابوو، نەبەردێك نەدارێك، 
هیچ شتێك نەبوو لە پاڵیدا شەڕبكەن، كاتژمێرێك شەڕ بەردەوام 
بوو، فەرماندەی هێزەكە )عیزەت شەنگالی(و هەریەك لە )سابیر 
عەرەب عەبدی و ئەحمەد عەجرەف خالید(شەهیدبوون و )عومەر 
ئیبراهیم رەشید(یش سەری بەسەختی پێكرا، كە فیشەكیان لێبڕا 

17 پێشمەرگەكە خۆیان رادەستی گوندنشینەكان كرد3.

1  چاوپێكەوتن لەگەڵ سعود عەلی خالد هەمان سەرچاوەی پێشوو.
ناوزەنگ، دیوی  بۆ خڕی  دانۆبەوە  لە كەناری  ئەمین،  نەوشیروان مستەفا    2

ناوەوەی روداوەكانی كوردستانی عێراق 1975-1978، ل ل 123-121.
3  چاوپێكەوتن لەگەڵ سعود عەلی خالد هەمان سەرچاوەی پێشوو.

لە چنگی گوندنشینەكاندا  ئاو  نان و  بە بێ  تەواو  رۆژێكی 
تەشەر  تانەو  و  جنێو  رووب����ەڕووی  م��اوەی��ەدا  ل��ەو  م��ان��ەوە، 
دەبوونەوە، هەرچیان پێبوو تەنانەت كاتژمێرو ئەموستیلەكانی 
موەقەتە  قیادە  هێزێكی  دوات��ر  رۆژی  لێسەندن،  پەنجەشیان 
بۆ  گوێزرانەوە  و  وەرگ��رت  دیلەكانیان  گوندەكەو  گەیشتنە 
لەوێ 20  توركیا،  عێراق  لەسەر سنووری  )هەدریش(  گوندی 
رۆژ بەدەستبەسەری مانەوە، لەو كاتانەدا هەر دوو پێشمەرگە، 
رۆژ  بە  دەك��ردن،  زیندانوانی  موەقەتە  قیادە  چەكداری  دوو 
لەگەڵ  ئێواران  گوندو  دەرەوەی  بۆ  دەب��رد  پێشمەرگەكانیان 
پاسەوانەكاندا بۆ نانخواردن و مانەوە دابەشی سەر ماڵەكانی 
و  نان  دەك��ران  ناچار  گوندەكە  خەڵكی  دەك��ردن،  گوندەكەیان 
ترسی  لە  بدەن،  پاسەوانەكانیش  و  دیلەكان  پێشمەرگە  ئاوی 
تەخوینكردن و دەستدرێژیكردنە سەریان نەیاندەوێرا ئەو كارە 
نەكەن، لە دوا 10 رۆژدا چەكدارانی قیادە موەقەتە داوایان لە 
پێشمەرگەكان دەكرد واز لە یەكێتی بێنن و پەیوەندی بەوانەوە 
بكەن، بەڵام سەرجەم پێشمەرگەكان رەتیاندەكردەوەو جەختیان 
دەكردەوە كە ئەوان پێشمەرگەی یەكێتین و هیچ پەشیمان نین 
لەوەی لە پێناو هەڵگیرسانی شۆڕشی چەكداریی نوێ كردوویانە، 
دوای ئەوەی بێئومێد بوون لە كڕینیان، رێنماییان لە بەرپرسانی 
قیادە موەقەتەوە بۆ هات بۆ لەناوبردنیان، لە رۆژی بیستەمدا 
پێشمەرگە دیلەكانی یەكێتی گواسترانەوە بۆ ناوچەی )كوماتە(ی 

سنووریی، كە بارەگای سەرەكیی قیادە موەقەتەی لێبوو، لەوێ 
)هاشم ئەبو عەنتەر(كە خەڵكی شاری زاخۆ بوو سەرپەرشتی 
كوشتنی دیلەكانی كرد كە لەبەردەم ئەشكەوتی )باڤێ1( كۆیان 
كردنەوەو بە دەیان خۆفرۆشی خێڵی )گویی(و چەكدارانی قیادە 
كردن،  خوێنیان  خەڵتانی  و  لێیان  تەقەكردن  كەوتنە  موەقەتە 
دواتر بەبێ ئەوەی تەئكید لەوە بكەنەوە ئاخۆ كەسیان لە ژیاندا 
تەرمەكانیان  سەرجەم  )گویی(  خێڵی  خۆفرۆشەكانی  م��اون،.. 
ئەوەی  بۆ  ئەشكەوتەكە  ناو  بۆ  گواستەوە  یەك  ل��ەدوای  یەك 
ئاژەڵە دڕندەكان بیانخۆن یان بۆگەن بكەن و دواتر تەنها ئێسك 
دوای  بەجێهیشت،  و شوێنەكەیان  بمێنێتەوە  پروسكەكانیان  و 
خەلیل  )ئیبراهیم  بەناوی  پێشمەرگەكان  لە  یەكێك  كاتژمێرێك 
بەر  فیشەكێكی  هیچ  ئەو  هەڵسایەوە،  تەرمەكان  فەقێ(لەناو 
لەشی  بە  )فەقێ(  بوو  چوو  خۆی  لەهۆش  بەڵكو  نەكەوتبوو، 
خوێناویەوە تەماشای خۆی و تەرمی هەڤاڵەكانی كرد، تووشی 
تەرمەكاندا  لەناو  ئ��ەوەی  پێش  پەلە  بە  لەترسا  ب��وو،  ش��ۆك 
ئەشكەوتەكەی  بریندار،  ی��ان  زی��ن��دوو  كەسێكی  بۆ  بگەڕێت 
بەجێهێشت و هەڵهات، دوای ئەو )جاسم محەمەد ئەحمەد(یش 
هەڵسایەوە كە فیشەكێك بەر دەستی كەوتبوو، بەڵام سەراپای 
لە كاتێكدا بۆ  دایگرتبوو،  پێوەبوو، ترس و شۆك  لەشی خوێنی 
1  ئەشكەوتی باڤێ دەكەوێتە گوندی باڤێ-ی نزیك سنووری توركیا، لەدەڤەری 
كوماتا لە سنووری خێڵی سندی، ئەشكەوتێكی دێرینەو بەناوبانگە، گوندی باڤێ 
لەبەر ئەوەی لەسەر سنوور بووە، هەمیشە جێگای خۆحەشاردان و شەڕكرن 

بووە، ساڵانێكی زۆرە گوندەكە چۆڵ كراوە.

برینی دیكە لە لەشی دەگەڕا، تێبینی ئەوەی كرد لەناو تەرمەكاندا 
و  گرت  دەستی  دەدات،  دەرچوون  هەوڵی  دەجوڵێتەوەو  كەسێك 
یارمەتی چوونەدەرەوەیدا، ئەو كەسەش )شەهید سەعید( بوو كە 
چەندین فیشەك رانی راستی پێكا بوو، بۆ ماوەیەك هەردووكیان 
لە ناو تەرمەكاندا لە كەسێكی دیكەی زیندوو گەڕان، بەڵام بۆیان 
نەدەزانی كە  روون بووەوە هەموویان شەهید بوونە، ئەوەشیان 
لەناو تەرمەكاندا )ئیبراهیم فەقێ( دیارنییەو پێش ئەوان دەرچووە1.
شەهیدەكانیان  تەرمی  لە  گریانەوە  چ��اوی  بە  هەردووكیان 
تەماشایەكی شوێنەكەیان  ئەشكەوتەكە،  بەردەم  و چوونە  روانی 
شوێنەكەدا  بەسەر  باڵی  س��ام��دار  بێدەنگیەكی  ب��وو،  چ��ۆڵ  ك��رد 
بۆ شیوێكی  و  خوارێ  بێنە  ئەشكەوتەكە  لە  بڕیاریاندا  كێشابوو، 
لەوێ )جاسم  ب��ڕۆن،  پێدا دەڕۆی��ی،  بچوك كە روب��اری خابوری 
برینەكەت  تۆ  بكەین،  »چی  وت:  سەعید(ی  )شەهید  بە  محەمەد( 
سەختەو قاچیشت شكاوەو ناتوانیت بە ئاسانی رێبكەی؟«، )شەهید 
ژیانی خۆت رزگار  بڕۆی و  دایەوە: »دەتوانیت  سەعید( وەڵامی 
بكەیت.. بۆ كوێ دەتەوێت بڕۆ، منیش لێرە چاوەڕێی چارەنووسی 
خۆم دەك��ەم«..، بەچاوی پڕ لە فرمێسكەوە )جاسم( ماڵئاوایی لە 
بوو،  ون  دەوەنەكاندا  دارو  لەنێو  بەپەلە  كردو  سەعید(  )شەهید 
تاگەیشتە رەبایەیەكی سنووری عێراقی و خۆی رادەستكرد، لەوێ 

دەستگیركراو گواسترایەوە بۆ هەواڵگری سەربازی2. 

1  چاوپێكەوتن لەگەڵ سعود عەلی خالد هەمان سەرچاوەی پێشوو.

2  چاوپێكەوتن لەگەڵ سعود عەلی خالد هەمان سەرچاوەی پێشوو.

بەسەرهاتی )شەهید سەعید( و
 )سۆفی عومەر(

 )شەهید سەعید(ی بریندار، دوای جیابوونەوی )جاسم( لە 
دۆڵە تەنگەكەدا لە رۆخی روباری خابور 27 رۆژ بەبێ خواردن 
قاچە شكاوەكەیەوە  بە  و  برینەكان  تیماركردنی  و  دەرمان  و 
مایەوە، لەو ماوەیەدا ململانێی لەگەڵ ژیاندا دەكرد، لە رۆژانی 
یەكەمدا جگە لە گژو گیای لێواری روبارەكە هیچی دیكە نەبوو 
بیخوات، دوای چەند رۆژێك دەوریەیەكی سنووری سەربازی 
و  عێراق  سنووری  پەڕینەوە  روب��ارەك��ە  لە  و  بینیان  توركی 
لێیانپرسی كێیەو بۆچی زامدارە؟ )شەهید سەعید( چیرۆكێكی 
بەڵام  بیبەن،  خۆیاندا  لەگەڵ  لێیانپاڕایەوە  و  هەڵبەست  دیكەی 
ناو  بۆ  گەڕانەوە  پێداو  نانیان  هەندێ  رەت��ك��ردەوەو  ئەوەیان 
سەعید(ی  )شەهید  دۆڵەی  ئەو  نزیك  لە  خۆیان  سنوورەكانی 
سەر  بگاتە  هەوڵیدا  سەعید(  )شەهید  دوات��ر  رۆژی  بۆ  لێبوو، 
گردەكە كە رەبایە توركیەكەی لێبوو، بەڵام توركەكان ئاگاداریان 
كردەوە بگەڕێتەوە، ئەویش ناچار بە قاچی شكاوەوە گەڕایەوە 
بۆ دۆڵەكە، بۆنی پیسبوونی برینەكانی كاسی كردبوو، لەبرسا 
رۆژێكی  چەند  بیخوات،  دەگ��ەڕا  گیا  گژو  لە  دۆڵ��ەك��ەدا  بەناو 
)شەهید  خۆشبەختی  لە  بردەسەر،  گیاكان  گژو  خواردنی  بە 
سەعید( سەربازە توركەكان هەموو رۆژێك دەهاتن بزانن ماوە 
یان نا؟ چونكە گرەویان لەسەری دەكرد، هەر جارێكیش دەهاتن 



125

 بڵند شاڵی ... كاروانی 38 شۆڕشگ�ێ�ڕەكە

پاشماوەی هەنێك نانیان بۆ دەهێنا، دوای چەند درۆژێكی دیكە 
داوەو  برینەكانی  لە  كرم  كرد  ئەوەی  تێبینی  )شەهید سەعید( 
داهاتوو  بكات و رۆژگ��اری  نەیزانی چی  گۆشتەكەی دەخۆن، 
چی لە هەگبەدایە بۆی؟، ترسی چارەنووس و مردنی كاوەخۆی 
كە  بوو  ت��ورك  سوپای  چەكدارەكانی  لای  بیری  لێنیشتبوو، 
زامەكانی  تەنانەت  یان  بدەن  یارمەتی  نەبوون  ئامادە  تەنانەت 
قیادە  بیری لای چەكداران و لایەنگرانی  بكەن، هەروها  تیمار 
دەیانویست  كە  بوو  عێراقی  سنووری  پاسەوانی  موەقەتەو 
كەسی  هەندێ  )27(ەم  ش��ەوی  تا  مایەوە  حاڵە  بەو  بیكوژن، 
بینی بە وڵاخەكانیانەوە دەهاتنە نێو دۆڵەكەوە، لەنێو دارەكاندا 
موەقەتەن،  قیادە  چەكدارانی  وایزانی  چونكە  ش��اردەوە،  خۆی 
قسەو  لە  تێپەڕین،  نزیكیدا  بە  دوانیان  تاكو  كردن  چاوەڕێی 
جل و بەرگەكانیاندا زانی كە ئەمانە چەكدارانی قیادە موەقەتە 
نین و قاچاخچین، هەر كە هەموویان گەیشتنە نزیكی شوێنی 
لێكردن،  یارمەتی  داوای  ك��ردو  ه���اواری  خ��ۆش��اردن��ەوەك��ەی 
قاچاخچییەكان راچڵەكین و هەڕەشەی كوشتنیان لێكرد، هەنگاو 
بە هەنگاو لە )شەهید سەعید( نزیك بوونەوە، كە بینیان پێكراوە، 
یەكێكیان وتی: »بیستوومانە یەكێكی بریندار لەم دۆڵەدا هەیە، 
بەڵام وامانزانی مردووە، ئایا تۆ ئەو كەسەی؟«، بە بەڵی وەڵامی 
و  خۆڕاگری  بە  بوون  زۆر سەرسام  قاچاخچییەكان  دان��ەوە، 
خۆڕادەستنەكردنی بە مردن، هاوسۆزییەكیان لەبەرانبەر پەیدا 

قاچاخچییەكان  لە  یەكێك  هاتەوە،  بەحاڵیدا  بەزەییان  ك��ردو 
مابیت  ژیاندا  لە  ئەگەر  دێینەوە،  دیكە  پێیوت: »چەند رۆژێكی 

لەگەڵ خۆمان دەتبەین1.
پاش  بەجێیانهێشت،  پێداو  نانیان  هەندێك  قاچاخچییەكان 
نزیكەی دوو كاتژمێر لە رۆیشتنیان و لە كاتێكدا )شەهید سەعید(
بەدەم خواردنی ئەو نانەی كە بۆیان جێهێشتبوو بیری لە حاڵی 
خۆی دەكردەوە، گوێی لە دەنگی ئەسپ و چەند كەسێك بوو 
لە  ژمارەیەك  بینی  لای  گەیشتنە  كە  دەبوونەوە،  لێینزیك  كە 
قاچاخچییەكانن و گەڕاونەتەوەو پێیانوت لەگەڵ خۆمان دەتبەین 
بۆ شوێنێكی ئارامتر، سواری پشتی ئەسپەكەیان كردو بردیان 
بۆ شوێنێك لەسەر رۆخی روبارەكەو نزیك لە گوندی )ئێكمالا 
عێراق،  دی��وی  لە  توركیا  عێراق  سنووری  لەنزیكی  مەرگێ( 
لەوێ پێیانوت: »لێرە بمێنەوە، رەنگە خەڵكی دیكە بتدۆزێتەوەو 
خۆمانت  گوندەكەی  بۆ  ناتوانین  ئێمە  چونكە  بدات،  یارمەتیت 
و  لەتەنیایی  خۆی  سەعید(  )شەهید  دیكە  جارێكی  بەرین«، 
گۆشەگیریدا بینیەوە، تروسكاییەك هیوای لەبەرچاودا نەما بۆ 

رزگاربوون.
ناوی  كە  خۆیان  گوندەكەی  بۆ  گەڕانەوە  قاچاخچییەكان 
عومەر(  )سۆفی  م��ام  بە  ل��ەوێ  سنوور،  لەسەر  )هەتریش(ە 
مامی گەورەو دەمسپی دێیەكەیان وت: »گەنجێكی بریندارمان 
بینیوەتەوە كە پێشمەرگەی یەكێتییەو لەگەڵ خۆماندا هێنامان، 

1  چاوپێكەوتن لەگەڵ سعود عەلی خالد هەمان سەرچاوەی پێشوو.

بەڵام لە نزیك گوندی )ئێكمالا مەرگێ( بەجێمانهێشت«، )سۆفی 
نییە،  ئێمەدا  دابونەریتی  »لە  پێیوتن:  بوو،  لێیانتوڕە  عومەر( 
لەگەڵ  بگەڕێنەوەو  بەجێبهێڵین،  لەدەشتودەر  بریندار  پیاوێكی 
خۆتاندا بیهێنن، بەڵكو بتوانم چارەسەری بكەم«، رۆژی دواتر 
ژمارەیەك گەنجی گوند چوون بۆ ئەو شوێنەی )شەهید سەعید(
یان لێدانا، خۆشبەختانە لە شوێنی خۆی نەجووڵابوو، سواری 
پشتی ئەسپێكیان كردو كەوتنەڕێ، )شەهید سەعید( لێیپرسین: 
»بۆ كوێم دەبەن؟«لەوەڵامدا وتیان: »بۆ گوندەكەمان، مامێكی 
چارەسەرت  ئەو  گوندەكەشمانە،  گ��ەورەی  هەیە  گ��ەورەم��ان 
دەكات و گرنگیت پێدەدات«، كە گوێی لەو قسانە بوو، هەستێكی 
كە  ئەو  تێكرد،  رووی  هیوا  لەهەموولایەكەوە  دایگرت،  خۆش 

بیری لەمردن دەكردەوە، ئێستا بیری لای ژیانە1.  
بۆ  برد  ساڵیان   22 تەمەن  برینداری  سەعید(ی  )شەهید   
و  جەستەیی  شەكەتیی  ئ��ازارو  ه��ۆی  بە  )هەتریش(،  گوندی 
)سۆفی  بوەستێت  پێیەكانی  لەسەر  نەیدەتوانی  دەروون��ی��ەوە، 
دامێنی  لە  باخەكانی  لە  یەكێك  بۆ  بیبەن  فەرمانیدا  عومەر( 
چیاكەو بە باشی نان و ئاوی پێ بدەن، هەروەها ئاگرێكی بۆ 
بكەنەوە تاكو خۆی دەچێت بۆلای و تیماری دەكات، ئەو شەوە 
)شەهید سەعید( لەو باخەدا مایەوەو هەر بیری لە چارەنووسی 
تووشی  پێشمەرگەكانی  دەكردەوە، چارەنووسی هەڤاڵە  خۆی 
عومەر(  )سۆفی  دواتر  رۆژی  سپێدەی  بۆ  كردبوو،  خەمۆكی 

1  چاوپێكەوتن لەگەڵ سعود عەلی خالد هەمان سەرچاوەی پێشوو.

هەنگوینی  زۆر  بڕێكی  هەروەها  لای،  گەیشتە  قاوەڵتیەوە  بە 
رۆژانە  لێكرد  داوای  هێنابوو،  خۆی  لەگەڵ  چیایی  سروشتیی 
لەو هەنگوینە بخوات، چونكە سووری خوێنی چالاك دەكاتەوە، 
زامدارو شكاوەكەی،  قاچە  كەوتە چارەسەركردنی  ئەوە  پاش 
بەدرێژایی چەند رۆژێك )سۆفی عومەر( بەیانی و ئێوارە خواردن 
و ئاو و دەرمانی بۆ دەبردو تیماری زامەكانی دەكردو ئاگری 
بۆ دەكردەوە تا سەرمای نەبێت، چونكە لە كۆتایی مانگی نۆدا 
بوو لەو كاتانەشدا كەشوهەوای گوندو شاخەكانی كوردستان 
عومەر(،  )سۆفی  رۆژێك  چەند  دوای  دەبێت،  سارد  بەشەوان 
بۆ  گوندەكە،  لەناو  ماڵی خۆی  بۆ  ب��ردەوە  )شەهید سەعید(ی 
ئەوەی لە نزیكەوە بەباشی بایەخی پێبدات و چارەسەری قاچە 

شكاوەكەی و برینەكانی بكات 1.

1  چاوپێكەوتن لەگەڵ سعود عەلی خالد هەمان سەرچاوەی پێشوو



129

 بڵند شاڵی ... كاروانی 38 شۆڕشگ�ێ�ڕەكە

چارەنووسی هەڤاڵە دەست�گیركراوەكان
لە كاتێكدا )شەهید سەعید( لەدوای دەرچوونی لەئەشكەوتی 
)عەبدولڕەحمان  دەی��ن��اڵان��د،  زام��ەك��ان��ی  ب��ەدەس��ت  )ب��اڤ��ێ(ەوە 
شەنگالی( و 3 هەڤاڵەكەی كە لەڕێگەی ناپاكی و غەدرەوە لەسەر 
رێگەی موسڵ لەكاتی هەوڵی رۆیشتن بۆ سوریا دەستگیركران، 
بۆ ماوەی نزیكەی 2 مانگ لە ژوورەكانی ئەمنی دهۆكدا بوون، 
لەدوای دەستگیركردنی ئەو 4 كەسە كە پێكهاتبوون لە )حوسێن 
دهۆك،  مەفرەزەكەی  سەربازی  لێپرسراوی  ئەحمەد،  ئەحمەد 
مەفرەزەكەی  سیاسی  لێپرسراوی  شەنگالی،  عەبدولڕەحمان 
ئامێدی و هەردوو پێشمەرگە: )رەشید محەمەد عەبدولڕەحمان 
بە  ك��ەس   25 مانگێك،  بە  خ��وران��ی(  كەریم  سدیق  عیزەت  و 
دەستگیركران،  )ئامێدی(  مەفرەزەكەی  هاوكاریكردنی  تۆمەتی 
ئ��اراس��ت��ەی ك��ردب��وون  ت��ۆم��ەت��ەی ك��ەدەس��ەڵات��ی عێراقی  ئ��ەو 
وڵاتێكی  بەرژەوەندی  بۆ  تێكدەران  لە)پشتگیریكردنی  بریتبوو 
بییانی( لەوانەی بەهۆی بوونی ناویان لە دەفتەری تێبینییەكانی 
بریتیبوون  دەستگیركران  هەبوو  شەنگالی(دا  )عەبدولڕەحمان 
سەرگەلی،  گوندی  ئەنجومەنی   – سەعید  لاوەن��د  )مەجید  لە: 
محەمەد سەعید كونجی، ئیسماعیل ئەحمەد، سدیق ئیسماعیل، 
ئەحمەد شاترا، فەریق حامید دۆسكی، كەریم دووكەری، سدیق 
دووكەری، رەجەب پاسی، رەشید كەنعان پاسی، حەسەن سیسۆ 
پاسی، هەر سێ برا كە خەڵكی گوندی غوڵدیان بوون: فەتحی 

خەلیل  باتوفی،  ئەحمەد  عەلی  عەبدوڵا،  حوسێن  و  یاسین  و 
شەنگالی( )عەبدولڕەحمان  مانەوەی  پاش  باتوفی(،  ئەحمەد 
مانەوەی  و  مانگ   2 م��اوەی  بۆ  پێشمەرگەكەی  هەڤاڵە   3 و 
هاوكارانیان بۆ ماوەی مانگێك لەئەمنی دهۆك و تەواوبوونی 
دوای  موسڵ،  ئەمنی  بۆ  گواسترانەوە  بەراییەكان،  لێكۆڵینەوە 
یەك شەو مانەوە لەوێ گواسترانەوە بۆ )هەیئەی ئەمنی خاسە 
لە كەركوك(، كە تایبەت بوو بە تۆمەتباران و دەستگیركراوانی 
ئەمنی  هەیئەی  گەرمەكانی  تاریك و شێدارو  ل��ەژوورە  كورد، 
خاسە، بۆ ماوەی سێ مانگ بەبێ هۆكارەكانی ژیان و ئاودەست 
و فێنككەرەوە مانەوە، بەدەیان كەس لە ژورێكدا دانران، لەو 3 
مانگەدا دوچاری ئەشكەنجەی دەروونیی بەردەوام دەبوونەوە، 
سێ  )عەبدولڕەحمان(و  كەركوكدا  و  دهۆك  لەلێكۆڵینەوەكانی 
هەڤاڵە پێشمەرگەكەی ئیعترافیان لەسەر هیچ كام لەوانە نەكرد 
كە بەهۆیانەوە دەستگیركرابوون، بەڵكو بەرگرییان لێدەكردن، 
بەڵام سەبارەت بە خۆیان بەهەموو بوێریەكەوە، دانیان بەوەدا 
جێبەجێكردنی  لە  نین  پەشیمان  و  یەكێتین  پێشمەرگەی  كە  نا 
مافەكانی  بەدیهێنانی  كە  رەواكەیان  دۆزە  و  نەتەوەیی  ئەركی 

گەلی كوردە1.
خاسە،  ئەمنی  هەیئەی  بۆ  هات  نوێ  زیندانییەكی  رۆژێ��ك 
ت��اس��ان،  پێشمەرگەكە  س��ێ  )ع��ەب��دول��ڕەح��م��ان(و  بەبینینی 
بوو،  پێشمەرگە  ئەحمەد(ی  )جاسم محەمەد  نوێیەكە  زیندانییە 

1  چاوپێكەوتن لەگەڵ مەجید لاوەند سەرگەلی هەمان سەرچاوەی پێشوو.

)باڤێ(و  ئەشكەوتی  رزگاربووەكەی  سێ  لە  بوو  یەكێك  كە 
خۆی  و  بەجێهێشت  بەبرینداری  هاوڕێی  سەعید(ی  )شەهید 
رادەستی رەبایەیەكی سەربازیی عێراق كرد، )عەبدولڕەحمان(
بكەیت  ئەوانە  لەسەر  ئیعتراف  »نەخەڵەتێی  پێیوت:  بەپەلە 
)جاسم(  ن��ەی��دەزان��ی  ئ��ەو  ب��ەڵام  ك��ردووی��ن«،  هاوكارییان  كە 
ناوە،  هەموو شتێكدا  بە  دانی  لەكاتی خۆڕادەستكردندا  پێشتر 
 20 گ��ەورە  هێزە  چارەنووسی  بە  )عەبدولڕەحمان(سەبارەت 
پرسیاری  شەنگالی(  )عیزەت  بەسەركردایەتی  پێشمەرگییەكە 
لێكرد كە چووبوون بۆ گەڕان بەدوای مەفرەزەكەی )ئیبراهیم 
كە  گێڕایەوە  بۆ  رووداوەك���ەی  ت��ەواوی  )جاسم(یش  ع��ەزۆ(، 
چۆن ناپاكیان لەگەڵدا كراوە و چۆن بەشێوەیەكی نامرۆڤانەو 
هەڤاڵەكانی  )عەبدولڕەحمان(و  ك��ران.  كۆمەڵكوژ  بێڕەوشتانە 
بەرگەی ئەو هەواڵە ناخۆشەیان نەگرت و بۆ مەرگی هەڤاڵان 
لە قوڵپی گریان و  دایان  نوێیەكەیان  و چارەنووسی شۆڕشە 

فرمێسك بەچاویاندا هاتەخوارێ 1.
دادگایەكی رووكەشی  راپێچی  مانگ هەموویان  دوای سێ 
بەناوی  رائیدو  پلەی  بە  بەعەسی  ئەفسەرێكی  بەسەرۆكایەتی 
)عەبدوڵا(كران، یەك لەدوای یەك خرانە قەفەسی دادگاییكرنەوە، 
بانگران،  پێشمەرگەكانی  هەڤاڵە  )عەبدولڕەحمان(و  سەرەتا 
بیانی( ولآتێكی  بەرژەوەندی  بۆ  تێكدەرانە  )ك��اری  بەتۆمەتی 

1  چاوپێكەوتن لەگەڵ مەجید لاوەند سەرگەلی هەمان سەرچاوەی پێشوو.

بەتۆمەتی  ت��ام��ردن ح��ك��وم��دران1، دوات���ر  ل��ەس��ێ��دارەدان  ب��ە 
بیانی(هەر  وڵاتێكی  بەرژەوەندی  بۆ  تێكدەران  )هاوكاریكردنی 
یەك لە: )رەشید كەنعان پاسی، محەمەد سەعید كونجی، ئیسماعیل 
ئەحمەد( بە 10 ساڵ زیندانی و هەر یەكە لە )فەتحی عەبدوڵا 
غولدی و خەلیل عەبدوڵا غولدی( بە 8 ساڵ زیندانی و )مەجید 
لاوەند سەعید( بە 7 ساڵ زیندانی و زۆربەی ئەوانی دیكەش 
بە 5 ساڵ و مانگێك زیندانی حوكم دران. )یاسین عەبدڵاو مەلا 
سەیرتر  هەموویشی  لە  ئازادكران،  بادینی(ش  سادق  حەسەن 
راگەیاندنی  دوای  سەربازییەكە  دادوەرە  كاتێك  ب��وو  ئ��ەوە 
حوكمەكان پرسی:”كێ حوكمەكەی خۆی نەزانی؟”، كەسێك بە 
دەنگێكی نزم بە )مەجید لاوەند(ی وت:”ناوم نەخوێدندرایەوە، 

من عەرەبی نازانم، تكایە پرسیارێكی چارەنووسم بكە”..، 
 )لاوەند(یش دەستی هەڵبڕی و وتی »ئەم كەسە حوكمەكەی 
لە  ك��رد،  ناوەكەی  پرسیاری  دادوەرەك���ەش  نازانێت«،  خۆی 
وەڵامدا وتی: »ناوی عەلی ئەحمەد عەبدوڵایە«، دادوەرەكەش 
راستەوخۆ وتی: وەكو ئەوانی تر بە 5 ساڵ و مانگێك زیندانیی 

حوكم درای!«، دادگاییەكە بەو شێوەیە رووكەشی بوو2.
خ��وێ��ن��دەوە،  حوكمەكانی  دادگ���ا  س��ەرۆك��ی  ئ���ەوەی  دوای 
)عەبدولڕەحمان( لە دادوەری پرسی: »دەتوانین پیاهەڵچوونەوە 
ب��ە ح��وك��م��ەك��ەدا ب��ك��ەی��ن؟«، ل���ەوەڵام���دا س��ەرۆك��ی دادگ���ا بە 

1  چاوپێكەوتن لەگەڵ م.خ.س هەمان سەرچاوەی پێشوو.
2  چاوپێكەوتن لەگەڵ مەجید لاوەند سەرگەلی هەمان سەرچاوەی پێشوو.

خۆتانە«،  زاتییەكەی  حوكمی  »ئەمە  وت��ی:  گاڵتەجارییەوە 
ئاماژەیەك بۆ حوكمی زاتییە كارتۆنییەكەی كە ساڵانی  وەكو 
وتی:  )عەبدولڕەحمان(  لێرەدا  دراب��وو،  كورد  بە   1974-1970
»شانازی بەخەباتی خۆمەوە دەكەم، ئێمە هاتووین بمرین نەك 
بژین«دواتر بە دادوەرەكەی وت: »بۆچی ئەوانە حوكم دەدەی؟ 
ئەوان پێشمەرگە نین، ئەگەر من و هەڤاڵە پێشمەرگەكانم لەناكاو 
هاوكاریت  ت��ۆش  ئایا  بەماڵتاندا  بكردایە  خۆمان  بەچەكەوە 
نەدەكردین و نانت پێنەدەداین؟ بێگومان لەترسی ژیانی خۆت 
عەبدولڕەحمان  )مەبەستی  دەك��رد«،  ئەوەت  منداڵت  و  ماڵ  و 
ئەوە بوو پێداچوونەوە بە حوكمی ئەوانەدا بكرێت كە بەهۆی 

ئەوانەوە دەستگیراون1. 
 

1  چاوپێكەوتن لەگەڵ مەجید لاوەند سەرگەلی هەمان سەرچاوەی پێشوو

 چ����������ارەن����������ووس����������ی )ئ�������ی���ب���راه�������ی�������م ع��������������ەزۆ(و 
حەوت هەڤاڵەكەی1

بەهۆی دژایەتیكردنی قیادە موەقەتە بۆ بزووتنەوە كوردییە 
نوێیەكە بە رابەرایەتی )مام جەلال( و هەوڵە چڕەكانی بۆ هاندانی 
مەفرەزەكانی  دژی  لە  كوردستان  باكوری  كوردییەكانی  خێڵە 
بە  نابوو و قوربانیان  لەسەر دەست  یەكێتی كە كفنی خۆیان 
هەموو شتێك دەدا بۆ سەرخستنی دۆزی كورد و هەڵگیرسانی 
شۆڕشی نوێ، هەروەها بەهۆی دژایەتیكردنی چوار مەفرەزەكە 
و پیادەكردنی ناپاكی و غافڵكوژیی قیادە موەقەتە لە بەرانبەریان، 
رزگاركردنیان  ناوەندییەكەو  م��ەف��رەزە  دۆزی��ن��ەوەی  پلانی 

شكستی هێنا.
 )ئیبراهیم عەزۆ( و حەوت هەڤاڵەكەی كە زۆربەیان كادر 
)نیرۆەه(ی  گوندی  ئەنجومەنی  ماڵی  لە  ئ��ەوەی  دوای  ب��وون، 
دەستگیركران  توركیا  كوردستانی  )گویی(لە  خێڵی  سنووری 
لە ئەشكەوتێكی  )قیادە موەقەتە(كران،  و رادەستی چەكدارانی 
گ��ون��دی )ح��ەف��ت��ەن��ی��ن( ن��زی��ك س��ن��وری ت��ورك��ی��ا ل��ە س��ن��ووری 
ترسی  لە  ب��وون،  دەستبەسەر  رۆژێ��ك  بۆ چەند  خێڵی سندی 
بەدەم  توركیا  كوردییەكانی  خێڵە  دەمسپیانی  ن��ەوەك  ئ��ەوەی 
)ئیبراهیم  ئازادكردنی  بۆ  بچن  )د.د.ك.د2(ەوە  بانگەوازەكانی 

1  بەداخەوە چارەنووسی سێ لە هەڤاڵان بەنادیاری ماوەتەوە بۆمان ساغ 
نەبووەتەوە.

)رێكخراوی  چەپە  سیاسی  رێكخراوێكی  ن��اوی  ك��ورت��ك��راوی  )د.د.ك.د(    2
شۆڕشگێڕانی دیموكراتی كلتوری(، لە كۆتایی هەفتاكانی سەدەی رابردوو لەسەر 

لە  )قیادە موەقەتە( بۆ ماوەی سێ مانگ  عەزۆ(و هەڤاڵەكانی، 
خێڵی  ه��ەردوو  سنووری  ئەشكەوتەكانی  و  ئ��اژەڵان  تەویلەی 
)سندی – عێراق و گویی – توركیا( دەستبەسەری كردبوون، 
ئەمە سەرەڕای ئەو نامانەی )مام جەلال( كە ئاراستەی قیادە 
موەقەتەی دەكردن و داوای ئازادكردنی مەفرەزەكەی دەكرد، 

بەڵام قیادە موەقەتە هەموو ئەو بانگەوازانەی رەتدەكردەوە 1.
پایز كەشوهەوا  دیكە2، وەرزی  بۆ گوندێكی  لە گوندێكەوە 
هێدی هێدی ساردی دەكرد، رۆژانە هەر هەشت پاسەوانەكانیان 
بارەگای  بۆ  سووتەمەنی  دارو  كۆكردنەوەی  بۆ  دەیانبردن 
كە  پاسەوانەكان  لە  دوو  رۆژێ��ك  موەقەتە،  قیادە  چەكدارانی 
كوردی سوریا بوون، لەگەڵ )ئیبراهیم عەزۆ( رێككەوتن تاكو لە 
كاتی داربڕیندا ئازادیان بكەن، سیناریۆكەش بەم شێوەیە بوو: ) 
كە دەچن بۆ دار بڕین، هێرش دەكەنە سەر دوو پاسەوانەكە و 
قۆڵبەستیان دەكەن و چەكەكانیان دەبەن و هەڵدێن(، پلانەكە وەكو 
خۆی بەڕێوەچوو، كە دەرچوون بۆ دار بڕین )ئیبراهیم عەزۆ(و 
هاوڕێكانی هێرشیان كردەسەر دوو پاسەوانەكەو قۆڵبەستیان 
رازی  یەكێكیان  بەڵام  هەڵهاتن،  و  بردن  چەكەكانیان  و  كردن 
نەبوو لەگەڵیان هەڵبێت، )قادۆ( كە خەڵكی كوردستانی سوریا 

دەستی ژمارەیەك خوێندكاری زانكۆیی كورد لە باكوری كوردستان دروست 
كوردستانی  نیشتمانی  یەكێتیی  هاوكاری  جار  چەندین  رێكخراوە  ئەم  ب��ووە، 

كردووە لە گواستنەوەی كادرو پێشمەرگەو چەك بۆ ناو خاكی عێراق.
1  نەوشیروان مستەفا ئەمین، 1978، ل ل 123-121.
2  رێبوار ساڵح، هەمان سەرچاوەی پێشووتر، ل 32.

بوو بە پاساوی ئەوەی ناتوانێت رابكات و لە دەرئەنجامەكەی 
عەزۆ( )ئیبراهیم  جێناهێڵێت،  شوێنەكە  كە  پێیوتن  دەترسێت، 
زیندانییەكەیاندا  لەماوەی  )قادۆ(  كە  نەیاندەزانی  هاوڕێكانی  و 
ماوەیەكی  پاش  بەسەریانەوە،  موەقەتە  قیادە  سیخوڕی  بۆتە 
پێیانزانی1،  موەقەتە  قیادە  چەكدارانی  )عەزۆ(  هەڵاتنی  لە  كەم 
)كیرانشێ(ی  ناوچەی  لە  خێڵی سندی  نزیكی سنوورەكانی  تا 
نزیك گوندی )حەفتەنین( لەسەر سنووری عێراق توركیا دوایان 
دا  بڕیاری  كردو  هەڵوەستەی  عەزۆ(  )ئیبراهیم  لەوێ  كەوتن، 
كریستیانەكە  پێشمەرگە  تۆما(  )سۆلاقا   ،2 بكات  شەڕ  تامردن 
لێیپاڕایەوە بەردەوامبن لە راكردن، چونكە شەڕكردن بە دوو 
)عەزۆ(  بەڵام  نابێت،  باش  ئاكامی  فیشەكێكەوە  چەك و چەند 
سوور بوو لەسەر شەڕكردن و بە )سۆلاقا(و ئەوانی دیی وت: 
»ئێوە هەڵبێن، من دەوەستم و شەڕ دەكەم و دوایان دەخەم، تا 
ئێوە دوور دەكەونەوە، من زەلیلی دەستی ئەوانەم چێشتووە، 
تا تۆڵە نەكەمەوە لە شوێنی خۆم ناجووڵێم« )سۆلاقا( یەكێك 
)عادیل  بە  ناسراو  لەگەڵ )خەڵەف حامید(  لە چەكەكانی بردو 
و  ع��ەزۆ  )ئیبراهیم   ،3 كەوتنەوە  دوور  شوێنەكە  لە  میرانی( 
مستەفا موحسین( مانەوە، لەوێ لەنزیك )كیرانشێ( )ئیبراهیم 

1  چاوپێكەوتن لەگەڵ سدیق مستەفا ئیبراهیم )مەلا سدیق( هەمان سەرچاوەی 
پێشوو.

بادینی(  )لەشكر  بە  ناسراو  ئەحمەد  عەبدولآ  لەشكر  لەگەڵ  چاوپێكەوتن    2
2018/5/1 لە بینای كەناڵی ئاسمانی بادینان سات لە شاری دهۆك.

3  چاوپێكەوتن لەگەڵ ئیبراهیم عەبدولكەریم محەمەد ، سەرچاوەی پێشوو.

عەزۆ( لە شەڕێكی نابەرانبەرو بوێرانەدا تادوا فیشەك جەنگا، 
موحسین(  )مستەفا  و  خۆی  جوامێرانە  و  ئازایەتی  بەوپەڕی 

شەهید بوون 1. 

1  چاوپێكەوتن لەگەڵ سعود عەلی خالد هەمان سەرچاوەی پێشوو.

چارەنووسی سۆلاقا و خەڵەف
 )سۆلاقا تۆما و خەڵەف حامید(خۆیان گەیاندە شاری جزیرەی 
بۆتان لە باكوری كوردستان، لەوكاتەدا یەكێتی مەفرەزەیەكی 
سێ كەسی )سوسەكردن(ی بچووكی ناردبوو بۆ كوردستانی 
ئەندامانی  لە  یەكێك  مەفرەزەكە،  چ��وار  سۆراخی  بۆ  عێراق 
مەفرەزەكە )مەلا سدیق( بوو، مەفرەزەكە رۆیشتن بۆ سنووری 
بەشێوەیەكی  م��ان��ەوە،  ل��ەوێ  رۆژێ��ك  چەند  و  سندی  خێڵی 
یەكێتی،  پێشمەرگەكانی  س��ۆراخ��ی  ك��ەوت��ن��ە  ن��اڕاس��ت��ەوخ��ۆ 
مەفرەزەكە  ئەندامانی  لە  دووان  دەستنەكەوت،  هیچیان  بەڵام 
گەڕانەوە بۆ كوردستانی توركیا، )مەلا سدیق( بەتەنیا مایەوەو 
بەدواداچوونی  بۆ  كەوتەڕێ  دۆسكی  خێڵی  سنووری  ب��ەرەو 
لە گوندی  زیاتر سەبارەت بە چارەنووسی چوار مەفرەزەكە، 
)ئەحمەد  لە گوندی  یەكێتی  پێیانڕاگەیاند كە هێزێكی  )كەمەكا( 
هێرش  نانخواردندا  لەكاتی  )برجین(  گوندی  نزیك  سمی(ی 
قیادە  چەكدارانی  لەگەڵ  شەڕێك  دوای  و  سەریان  كراوەتە 
موەقەتە دووانیان لێ شەهید بووە، دوای كۆكردنەوەی زانیاری 
سەبارەت بە چارەنووسی پێشمەرگەكانی یەكێتی، )مەلا سدیق( 
گەڕایەوە شاری جزیرەی بۆتان، لەوێ برادەرێكی كە لە خێڵی 
لە  هەڵهاتنی  لەكاتی  ع��ەزۆ(  )ئیبراهیم  كە  پێیوت  بوو  )گویی( 

زیندانی چەكدارەكانی قیادە موەقەتە شەهید كراوە1.
)مەلا  بۆتان،  لە جزیرەی  بۆ چەند رۆژێك  دوای مانەوەی 

1  چاوپێكەوتن لەگەڵ سدیق مستەفا ئیبراهیم )مەلا سدیق( هەمان سەرچاوەی پێشوو.

مەفرەزەكەی  پێشمەرگەكانی  لە  دوو  كە  زانی  ئەوەی  سدیق( 
ماڵی  لە  ئێستادا  لە  و  هەڵبێن  توانیویانە  ع��ەزۆ(  )ئیبراهیم 
)عەبدولحەمید حاجی(ن كە لێپرسراوی لیژنەی ناحیەی زوماری 
شۆڕشی  لەسەروبەندی  بوو  كوردستان  دیموكراتی  پارتی 
ئەیلولدا، دوای هەرەسی شۆڕشیش بووەتە لایەنگری یەكێتیی 
نیشتمانیی كوردستان، دوای بیستنی هەواڵەكە راستەوخۆ )مەلا 
سدیق( رۆیشت بۆ ماڵی )عەبدولحەمید( لە جزیرەی بۆتان و 
دوو  پاش  ك��ەوت،  حامید(  و خەڵەف  تۆما  )سۆلاقا  بە  چ��اوی 
رۆژیش توانییان بیانگوازنەوە بۆ شاری قامیشلۆ لە كوردستانی 

سوریا و رادەستی سەركردایەتی یەكێتییان بكەن1.

1  چاوپێكەوتن لەگەڵ سدیق مستەفا ئیبراهیم )مەلا سدیق( هەمان سەرچاوەی 
پێشوو.

مام جەلال.. خەمباری و رەخنە لەخۆگرتن
عەزۆ( )ئیبراهیم  چارەنووسی  بە  یەكێتی  سەركردایەتی 
مەفرەزە  لە  هەڤاڵانی  مەفرەزەكەو  چوار  هەر  سەركردەی  ی 
بەتایبەتی  تێكردن،  كاری  زۆر  ئەوەش  زانی،  ناوەندییەكەیان 
)مام جەلال(زۆر خەمبار بوو بە شەهید بوونی )ئیبراهیم عەزۆ( 
و پۆلێك پێشمەرگەی یەكێتی بە رادەیەك لە زۆر بۆنەدا )مام 
چوونەناوەوە،  برادەرانە،  ئەو  »بەداخەوە  وتوویەتی:  جەلال( 
ئەوكاتە  ئەسەفە  و  داخ  جێی  پچڕا،  ئێمە  لەگەڵ  پەیوەندییان 
ئێمە  لەگەڵ  بتوانن  بۆئەوەی  بدەینێ،  بێسیمێكیان  نەمانتوانی 
پەیوەندیمان  ئ��ەگ��ەر  لێیانبێت.  ئاگامان  و  بكەن  پ��ەی��وەن��دی 
بەهیچ  نەدەهاتن،  گیروگرفتانە  ئەو  توشی  هەبوایە،  لەگەڵیان 
جۆرێك چاوەڕێی بەربەرەكانیمان لەوانەوە نەئەكرد )مەبەستی 
لەگەڵدا  ش��ەڕم��ان  ئ��ەوان  نەماندەزانی  ئێمە  چونكە  پارتییە( 
ئەوان  نەگرتبوو،  جێیخۆیان  هێشتا  ئێمە  ب��رادەران��ی  دەك��ەن، 
بەفێڵ كۆمەڵێكیان گرتن و كوشتیانن. لەجیاتی ئەوەی یارمەتی 
و هاوكاری و پشتیوانیان لێبكەن، كەچی دەستیانكرد بە كوشتن 
و لەناوبردنی ئەو تێكۆشەرە قارەمانانەی چوبوونەوە شۆڕش 
تەواویان  هاوكاری  ناجوامێرانەدا  كارە  لەو  هەڵگیرسێننەوە، 
وەرگرت.  توركیا  كوردستانی  خائینەكانی  دەرەبەگە  ئاغاو  لە 
بەداخەوە زۆر هەوڵماندا دۆستایەتی لەگەڵ مەسعود و ئیدریس 

بارزانی دروستبكەین، بەڵام بێ ئەنجام بوو«1.
1  مام جەلال، دیداری تەمەن، بەشی دووەم، هەمان سەرچاوەی پێشووتر،  ل 57-55

)ئیبراهیم  چارەنووسی  سوریا  لە  یەكێتی  سەركردایەتی 
عەزۆ(و هەڤاڵە پێشمەرگەو كادرەكانی لە مەفرەزەی بانگەشەی 
لە  كۆمەڵە  و  یەكێتی  سەركردایەتی  بەڵام  زانی،  چەكداریییان 
پارێزگای سلێمانی، تەنها لە سەردانی یەكەمی وەفدە نهێنییەكەی 
كۆمەڵە بۆ دهۆك چەند زانیارییەكی پشتڕاست نەكراوەیان لە 
داوای  )ئ��ارام(  دیكە  جارێكی  بۆیە  دەزان��ی،  )غەنی شاباز(ەوە 
لە )مەلا بەختیار(كردەوە بچێت بۆ دهۆك، پاش چوونیشی بۆ 
دهۆك و بینینی )غەنی شاباز(، بەوەی زانی كە )جەلیل شاباز( 
كە  پێدا  زۆران��ەش��ی  زانیارییە  ئ��ەو  هەموو  دەستگیركراوەو 
سەبارەت بە )عەزۆ(و هاوڕێكانی لای بوو، ئەویش گەڕایەوە بۆ 
سلێمانی سەركردایەتی كۆمەڵەی لە چارەنووسی مەفرەزەكەی 

بادینان ئاگادار كردنەوە1. 

1  چاوپێكەوتن لەگەڵ مەلا بەختیار، هەمان سەرچاوەی پێشوو، چاوپێكەوتن 
لەگەڵ غەنی عەبدوڵا شاباز.

چارەنووسی ناپاكێك
دوای ماوەیەكی كەم لە گەڕانەوەی )سۆلاقا تۆما و خەڵەف 
بە  )خەڵەف(یان  سوری  ئەمنی  دەسەلآتی  سوریا،  بۆ  حامید( 
دەستگیركرد،  عێراق  بەرژەوەندی  بۆ  سیخوڕیكردن  تۆمەتی 
گۆڕینەوەی  سیخوڕ  رێككەوتننامەی  چوارچێوەی  لە  دوات��ر 
نێوان عێراق و سوریا ئازادكراو پاش ماوەیەك چووە ریزەكانی 

پارتی دیموكراتی كوردستانەوە1.
 )قادۆ(ی خەڵكی كوردستانی سوریا كە لەگەڵ هاوڕێیانیدا 
)ئیبراهیم  هەڵنەهات و ببووە سیخوڕی قیادە موەقەتە بەسەر 
گەڕایەوە  موەقەتە  قیادە  فەرمانی  بە  هاوڕێكانیەوە،  ع��ەزۆ(و 
سەركردەی  شێخ(  بابە  )حوسێن  تیرۆركردنی  بۆ  قامیشلۆ، 
یەكێتی، لە بەرانبەر بڕێكی زۆر لە پارەو ئیمتیازات، لە قامیشلۆ 
بە سەركردایەتی یەكێتیی وت كە دوای شەهیدكردنی )ئیبراهیم 
عەزۆ( توانیویەتی لە چنگی چەكدارانی قیادە موەقەتە هەڵبێت 
و هاتووە بۆ سوریا تا لە ریزەكانی یەكێتیدا درێژە بە خەبات 
پێینەبوو،  ب��ڕوای��ان  یەكێتی  سەركردایەتی  هەرچەندە  ب��دات، 
بەڵام وەریانگرتەوەو خرایە ژێر چاودێرییەوە، )قادۆ( برایەكی 
پێهێنا  قەناعەتی  ب��وو،  یەكێتی  پێشمەرگەی  لەگەڵ  دیكەشی 
)حوسێن  تیرۆركردنی  پلانی  جێبەجێكردنی  لە  بێت  هاوكاری 
ئاشكرابوون و  پلانەكە،  بەڵام پێش جێبەجێكردنی  بابە شێخ(، 

1  چاوپێكەوتن لەگەڵ سدیق مستەفا ئیبراهیم، هەمان سەرچاوەی پێشوو.

ئازادكران،  دەستبەسەربوون  ماوەیەیەك  پاش  دەستگیركران، 
بۆ  سیخوڕی  لەوێ  توركیاو  كوردستانی  بۆ  رۆیشت  )ق��ادۆ( 
عێراق دەكرد، ناوبەناو خۆی دەگەیاندە رەبایە سەربازییەكانی 
پاسەوانانی سنوری عێراقی و زانیارییەكانی پێدەدان، تا رۆژێك 

مینێك پێیدا دەتەقێتەوەو دەستبەجێ دەمرێت1.

1  چاوپێكەوتن لەگەڵ سدیق مستەفا ئیبراهیم، هەمان سەرچاوەی پێشوو.

نامەیەكی كاریگەری )عەبدولڕەحمان شەنگالی( 
بەر لە سێدارەدانی بۆ )مام جەلال(

و  شەنگالی(  )عەبدولڕەحمان  چارەنووسی  بە  سەبارەت 
چوار هەڤاڵەكەی كە لە هەیئەی ئەمنی خاسەی كەركوك بڕیاری 
بەندیخانەی  بۆ  گواسترانەوە  دەرچ���وو،  بۆ  لەسێدارەدانیان 
قاوشی  لە   1977 ساڵی  ئ��اداری  30ی  لە  و  موسڵ  ن��اوەن��دی 
لەسێدارەدانی بەندیخانەكەدا بڕیاری لەسێدارەدانیان جێبەجێكراو 
گەیشتنە كاروانی سەرەتایی شەهیدانی مەفرەزەكانی بانگەشەی 
شۆڕشی چەكداری یەكێتی، پێش جێبەجێكردنی حوكمەكەش بە 
چەند كاتژمێرێك، )عەبدولڕەحمان شەنگالی( نامەیەكی بۆ )مام 

جەلال( نووسی كە ئەمە دەقەكەیەتی: -

»كوردستان یان نەمان
حوكمی  جێبەجێكردنی  ل��ە  ئ��اگ��ادارك��ردن��ەوەم��ان  دوای 

لەسێدارەدان بە سێ كاتژمێر
مامۆستای تێكۆشەر جەلال تاڵەبانی بەڕێز

سلآوێكی شۆڕشگێڕانە:
خۆم  روح��ی  كۆمەڵەدا  ئامانجەكانی  سایەی  لە  لەكاتێكدا 
دەكەمە قوربانی دۆزی گەلەكەم، تكام وایە شەرەفی ئەندامێتیم 

پێببەخشن و دوای سەركەوتنی شۆڕش لە كوردستانی عێراقدا 
بایەخ  و  سازبكەن  ی��ادك��ردن��ەوەم��ان  ب��ۆ  شایستە  بۆنەیەكی 
ئەو  بەسەر  مردن  حوكمی  هەروەها  ب��دەن،  خێزانەكانمان  بە 
دەستگیركردنمان،  هۆی  بوونە  كە  بكەن  جێبەجێ  ناپاكانەدا 
بەڵكو  نییە،  ل��ەس��ێ��دارەدان��م  ل��ەب��ەران��ب��ەر  دەی��ن��ووس��م  ئ���ەوەی 
بەخشینی روحم لە پێناوی دۆزی گەلەكەم، هەڵقوڵاوی بڕوامە 

بەو پرەنسیپە پیرۆزانەی كە لە پێناویا خەبات دەكەین.
دڵسۆزتان
عەبدولڕەحمان حەسەن حوسێن شەنگالی
لە بەندیخانەی ناوەندی نەینەوا – قاوشی لەسێدارەدان
.»1977/3/30

چارەنووسی )شەهید سەعید( دوای چوار ساڵ 
لە میوانداری )سۆفی عومەر(دا

)هەتریشێ( گ��ون��دی  ل��ە  سەعید(  )شەهید  ئ���ەوەی  دوای 
جێگیربوو، لەماڵی )سۆفی عومەر(و لەسەردەستیدا چارەسەری 
وەرگرت، پاش چەند مانگێك بە بینینی )ئیبراهیم خەلیل فەقێ( 
كە یەكێك بوو لە هەڤاڵە پێشمەرگەكانی واقی وڕما، كە ئەویش 
دوای هەڵسانەوەی لە نێو تەرمی پێشمەرگەكانی ناو ئەشكەوتی 
)شەهید  )هەتریشێ(،  گوندی  گەیاندبووە  خ��ۆی  )باڤێ(خێرا 
ئەشكەوتەكە  لە  »چۆن  لێیپرسی:  بەسەرسوڕمانەوە  سەعید( 
رزگ��ارت ب��وو؟«، لە وەڵام��دا وتی: »یەكەم كەس بووم دوای 
گوللە بارانكردنەكە بەهۆش خۆم هاتمەوەو پەنام بۆ ئەم گوندە 
لە  تائێستاش  و  داوم  یارمەتیان  گوندەكەش  خەڵكی  بردووەو 
چەكدارانی قیادە موەقەتە خۆم حەشارداوە، دوای چەند مانگێك 
موەقەتە  قیادە  رادەستی  خۆی  بوو  ناچار  خۆشاردنەوە،  لە 
موەقەتە  قیادە  چەكدارانی  بەڵام  پێشمەرگەیان،  ببێتە  و  بكات 
متمانەیان پێی نەبوو، پێیانوابوو هەر لایەنگری یەكێتییە، بۆیە 
دوای چەند مانگێك لە چوونی بۆ ریزەكانیان، رۆژێك راپێچی 

)زنجیرە چیای سپی(یان كردو لەوێدا كوشتیان.
فەقێ(چەكدارانی  )ئیبراهیم  لەكوشتنی  م��اوەی��ەك  دوای 
قیادە موەقەتە كەوتنە راوەدونانی )شەهید سەعید(، بەتایبەتی 
هەوڵی  چەندینجار  بوو،  ئاشكرا  بۆ  شوێنەكەیان  ئەوەی  پاش 

بەتایبەتی  )هەتریشێ(و  گوندی  خەڵكی  بەڵام  تیرۆركردنیاندا، 
رادەستی  نەبوون  رازی  ئامۆزاكانی،  براو  عومەر(و  )سۆفی 
بكەن و بەدرێژایی ئەو چوار ساڵە لایان مایەوە، پارێزگارییان 

لێكرد 1.
لە ماوەی دوو ساڵی یەكەمی مانەوەی لەماڵی )سۆفی عومەر(
دا، )شەهید سەعید( نەیدەتوانی بەشێوەیەكی سروشتی رێبكات، 
دوای باشبوونی وەك یەكێك لە كوڕەكانی، كەوتە یارمەتیدانی 
)سۆفی عومەر( لە راپەڕاندنی كاروباری ماڵ و رەزو باخەكانیدا. 
رۆژگار تێدەپەڕین و ئەو هەر بیری لای كەسوكارو ئایندەی 
خۆی بوو، ئەو وایدەزانی یەكێتیەكەی و شۆڕشە نوێیەكەیان 
لێبڕا،  ئارامی  بەتەواوی   1980 ساڵی  لە  تاكو  شكستیهێناوە، 
بەتایبەتی دوای نەمانی قیادە موەقەتەو شوێنگرتنەوەی لەلایەن 
پارتی دیموكراتی كوردستانەوە، بڕیاریدا گوندەكە بەجێبهێڵێت 

و بڕوات بۆ كوردستانی سوریا..،
بەڵام لەوە دەترسا پێشمەرگەكانی پارتی رێی پێبگرن، بۆیە 
پێبدات  رێگەی  لێكرد  داوای  بردو  عومەر(  )سۆفی  بۆ  پەنای 
كوردستانی سوریا،  بە  لەگەیشتن  بدات  یارمەتیشی  و  بڕوات 
دەمسپیانی  لەگەڵ  و  بوو  رازی  داواك��ەی  بە  عومەر(  )سۆفی 
دیموكراتی  پ��ارت��ی  ل��ێ��پ��رس��راوی  ب���ۆلای  چ���وون  گ��ون��دەك��ەدا 
كوردستان لە ناوچەكەیان، رێگەپێدان و رێڕەوێكی ئارامیان لە 

1  چاوپێكەوتن لەگەڵ سعود عەلی خالد هەمان سەرچاوەی پێشوو.

گوندەكەوە تاناو سنووری توركیا بۆ دابین كرد1.
لە  ماڵئاوایی  فرمێسكەوە  لە  پڕ  بەچاوی   )شەهید سەعید( 
چوار  ماوەی  لە  كە  كرد  كەسوكاری  كوڕو  عومەر(و  )سۆفی 
ساڵدا لە جێگەی باوك و دایك و برا بوون بۆی و چارەسەریان 
دەكردو نان و ئاویان پێ دەداو لە دەستی بكوژانی هەڤاڵەكانی 
دەیانپاراست، بۆیە بەجێهێشتنی گوندەكە زۆر سەخت بوو بۆی، 
بەڵام ناچار بوو بڕوات و جارێكی دیكە بە بینینی كەسوكارەكەی 
بۆ  پەڕینەوەی  هەتا  گوند  گەنجانی  لە  ژمارەیەك  شادبێتەوە. 
ناو سنووری توركیا و گەیشتن بە گوندی )تاقینان(كە خاڵوانی 
دوای  ك��رد،  سەعید(یان  )شەهید  ه��اوەڵ��ی  لێنیشتەجێبوون، 
دڵنیابوونەوە لە سەلامەتی، گەنجەكان گەڕانەوە بۆ گوندەكەی 
خۆیان و )شەهید سەعید( لە چاوەڕوانی دەرفەتێكدا بۆ رۆیشتن 
بۆ كوردستانی سوریا، ماوەی شەش مانگ لەو گوندەدا مایەوە، 
پاش ئەوە بە هاوكاری خاڵەكانی رێنیشاندەرێكیان دۆزیەوەو 
پێكەوە كەوتنەڕێ، لەدوای كاروانێكی سەخت و پڕ لە مەترسی 
و پیادەڕۆیی چوونە ناو خاكی كوردستانی سوریاوەو گەیشتنە 
لێنیشتەجێبوون،  كەسی  و  خ��زم  ك��ە  )ش��ۆڕش��ی��ێ(  ن��اوچ��ەی 
بارەگا  هەموو  ئەو  و  یەكێتی  پێشمەرگەكانی  بینینی  بە  لەوێ 
بینینی  بە  زۆرەیان شاگەشكە بوو، هەروەها خزموكەسەكانی 
بۆ  دیارنەمانیان  هۆكاری  و  بوون  )شەهید سەعید( سەرسام 
خەمناك  چیرۆكە  ت��ەواوی  ئەویش  لێپرسی،  زۆرە  م��اوە  ئەو 

1  چاوپێكەوتن لەگەڵ سعود عەلی خالد هەمان سەرچاوەی پێشوو

»هەرچەندە  پێیانوت:  ئەوانیش  گێڕانەوە،  بۆ  جەرگبڕەكەی  و 
خێڵەكانی  لە  هەندێك  موەقەتەو  قیادە  دەستی  لەسەر  یەكێتی 
ب��اك��وری ك��وردس��ت��ان گ���ورزی ك��وش��ن��دەی ب��ەرك��ەوت، ب��ەڵام 
ورەی سەركردەو كادرو پێشمەرگەو لایەنگرانی زۆر بەرزەو 
رۆژانە بە دەیان كورد پەیوەندییان پێوەدەكەن و دەچنە ریزی 
پێشمەرگەوە تابگەڕێنەوە بۆ كورستانی عێراق و ئەركە حیزبی 
هەواڵە  ئ��ەم  بیستنی  بە  بكەن«،  جێبەجێ  سەربازییەكان  و 
خۆشانە فرمێسك لە چاوەكانی )شەهید سەعید( دەهاتەخوارێ 
و لەبەر خۆیەوە وتی: »ئەگەر ئەمە دۆخی یەكێتی و شۆڕش 
بووە، ئەی من چیمدەكرد ئەو ماوە زۆرە لەو گوندە؟! ئەگەر 

بمزانیبا زۆر زووتر دەگەڕامەوە 1. 
سەردانی  سەعید(  )شەهید  پشوو،  لە  رۆژێك  چەند  دوای 
بارەگای سەرەكی یەكێتیی لە قامیشلۆ كردو بە لێپرسراوانی وت: 
»من سەعیدم پێشمەرگەی مەفرەزەكەی دهۆك بەسەركرایەتی 
یەكێتی  چونكە  پێنەكرد،  ب��ڕوای��ان  ب��ەڵام  ع���ەزۆ(،  )ئیبراهیم 
رایگەیاندبوو،  مەفرەزەكە  شەهیدێكی  وەكو  ساڵ  چوار  پێش 
هەروەها پۆستەری )سەعید(یان لەگەڵ شەهیدانی مەفرەزەكەی 
)ئیبراهیم عەزۆ( هەڵواسی بوو، بۆیە داوایان لێكرد بە وردی 
وردەك����اری  ت����ەواوی  ئ��ەوی��ش  بگێڕێتەوە،  ب��ەس��ەره��ات��ەك��ەی 
رووداوەكەو رزگاربوونی لە چنگی چەكدارانی قیادە موەقەتە 
لە كوشتارگەی ئەشكەوتی )باڤێ(ی بۆ گێڕانەوە، لێپرسراوانیش 

1  چاوپێكەوتن لەگەڵ سعود عەلی خالد هەمان سەرچاوەی پێشوو.

بەخێرهاتنەوەیان كردو گەڕاندیانەوە بۆ خزمەتی پێشمەرگایەتی 
و ناویان لێنا )شەهیدی زیندوو( هەروەها ناردیان بۆ دیمەشق 

بۆ چارەسەركردنی برینە كۆنەكانی قاچی 1.

1  چاوپێكەوتن لەگەڵ سعود عەلی خالد هەمان سەرچاوەی پێشوو.

وێنەی هەندێك لە 
شەهید و پ�ێشمەرگەكانی 

مەفرەزەكەی ئیبراهیم عەزۆ

سەرچاوەكان

كتێب:
كتێبە عەرەبییەكان:

1- عادل موراد، الانطلاقە من طلیطلە الى بغداد.. خواطر بعد 
ثلاثین عاما، دهۆك.

2- صلاح الخرسان التیارات السیاسیة في كردستان العراق، 
قراءة في ملفات الحركات والاحزاب الكردیة في العراق 1946 – 

2001، بیروت مؤسسة البلاغ للطباعة والتوزیع ط1/ 2001

كتێبە كوردییەكان:
ئێكەتی  مێژوویا  و  سیاسەت  دۆر  ل  كورتەك  ئاشنا،   -1

نیشتمانی كوردستان، 2011
چاپی  كوردستان،  نیشتمانیی  یەكێتیی  ئینسكلۆپیدیای   -2

سێیەم بەرگی یەكەم، 2016
چاپی  كوردستان،  نیشتمانیی  یەكێتیی  ئینسكلۆپیدیای   -3

سێیەم بەرگی دووەم، 2016
4- رێبوار ساڵح، رێگایەك بۆ ئازادی، 2006

5- رەهبەری سەید ئیبراهیم، سایەی هەیبەسوڵتان، 2008
بۆ كۆشكی  لە لاوێتیەوە  تەمەن/  دی��داری  ج��ەلال،  مام   -6

كۆماری ئا: سەڵاح رەشید، بەشی دووەم

7- نەوشیروان مستەفا ئەمین، لە كەناری دانۆبەوە بۆ خڕی 
ن��اوەوەی روداوەك��ان��ی كوردستانی عێراق  دی��وی  ن��اوزەن��گ.. 

1978-1975

چاوپێكەوتنە كەسییەكان:
محەمەد،  عەبدولكەریم  ئیبراهیم  لەگەڵ  چاوپێكەوتن   -1

2018/5/4 لە بینای كەناڵی ئاسمانی بادینان سات – دهۆك.
2- چاوپێكەوتن لەگەڵ جەلیل عەبدوڵا شاباز، 5 / 3 / 2018 

لە بینای كەناڵی ئاسمانی بادینان سات لە شاری دهۆك.
3- چاوپێكەوتن لەگەڵ سعود عەلی خالد ناسراو بە )شەهید 
سەعید(، 2018/6/12، لە بینای كەناڵی ئائاسمانی بادینان سات 

لە شاری دهۆك.
4- چاوپێكەوتن لەگەڵ سدیق مستەفا ئیبراهیم )مەلا سدیق(، 

2018/6/20 لە بینای كەناڵی ئاسمانی بادینان سات – دهۆك 
5- چاوپێكەوتن لەگەڵ عەدنان موفتی سەركردە لە یەكێتیی 
لە شاری  ماڵەكەی خۆی  كوردستان، 2020/11/12  نیشتمانی 

هەولێر 
 2019/7/15 شاباز،  عەبدوڵا  غەنی  لەگەڵ  چاوپێكەوتن   -6

بە ماسنجەر 
7- چاوپێكەوتن لەگەڵ لەشكر عەبدوڵا ئەحمەد ناسراو بە 
بادینان  ئاسمانی  بینای كەناڵی  لە  بادینی(، 2018/5/1  )لەشكر 

سات لە شاری دهۆك.
8- چاوپێكەوتن لەگەڵ م.خ.س، 2019/5/29، لە ماڵی لەشكر 

عەبدوڵا ئەحمەد )لەشكر بادینی( لە شاری زاخۆ.
9- چاوپێكەوتن لەگەڵ مەجید لاوەند سەرگەلی، 2019/3/25 

لەماڵی خۆیان لەگوندی مێرستەك – قەزای ئامێدی.
10- چاوپێكەوتن لەگەڵ مەلا بەختیار، 2019/5/14 لە بنكەی 

روناكبیری گەلاوێژ – شاری سلێمانی
11- چاوپێكەوتن لەگەڵ سەلام ئەحمەد محەمەد، 2020/5/13 

لە بینای كەناڵی دەزگای میدایی بادینان سات - دهۆك.

پێگەكانی ئینتەرنێت
1-	 www.algardenia.com. Terath-

watareck/15228-1975.html1- 

2-	 https/www.pukmedia.com/ar_kitab.

aspx?jimara124330=

نزار  روك��ن  موقەدەمی  لەلایەن  مەفرەزەكان  نەخشەڕێی 
ئیبراهیم شاڵی، فەرماندەی فەوجی یەكی لیوای چواری سەر بە 

وەزارەتی پێشمەرگەوە هێڵكاری بۆ كراوە.

